
BIBLIOTHEEK

LA

A7 PELITA DI LOEAR KERE

»Penghianat dengen satoe perkoempoelan resia.”
Oleh : KWO LAY YEN.

R e i

-

Pada soeatoe malem di moesin Tjhioe,
boelan jang dojong ampir pindah
ka Barat, di atas satoe loteng ketjil jang
daon djendelanja satengah terboeka,
masi ada terangnja lampoe; di bawah
djendela ada doedoeksatoe anak-moeda
jang sedeng menoelissoerat atas medja-
toelis dengen asik seka'i. Dalem itoe
kamar ia melaenken sendirian, maka
keadahan djadi sanget soenji. Di pin-
toe kamarnja ada tergantoeng xeré
pendek, di sebla loewar keré ada sa-
toe kamar-tetamoe, jang itoe wak-
toe oleh kerna soeda tengah ma-
lem, tempat ini djadi gelap begitoe
roepa, hingga perabotannja tiada ka-
liatan sama-sekali.

Anak-moeda itoe kerna soeda me-
nonelis lama, maka ia brenti sabentaran

boeat hilangken pegelnja. Tapi sa-

koenjoeng-koenjoeng ia liat satoe
goendoekan terang darl sinarnja lam-
goe di renggangnja keré,
Anak-moeda kita djadi terperandjat
sekali, dengen tjepet ia dorong krosi
dan berbangkit memboeroe boeat me-
liat lebik teges, tapi dalem itoe
sait djoega ini sinar soela djadi
linjap.  Berbareng dengen ilangnja
sinar i'oe, sebagi ada mengikoet ba-
jangan orang, tjoema sadja ada begitoe
tinggi tiada mirip dengen manoesia
biasa. Tatkalah ia kaloewar memboeroe
dan tjari di koeliling podjokan soeda
tiada kaliatan soeatoe apa lagi. Kamoe-
dian ia lantas boeroe ka loewar, di ka-

mar tetamoe, dengen memasang lampoe
preksa dengen terliti, tapi tlada satoe
apa jang kaliatan.

Achirnja, oleh kerna masi sanget
penasaran, maka ia lanfas toeroen ka
bawah loteng dan bikin papreksahan
di koeliling tempat, tapi djoega tida
ada apa jang tertampak.

Pintoe jang meneroes ka djalan
besar masi' fetep terkoentji dengen
keras, sama-sekali tiada ada terdenger
swara berkresekan alawa apa-apa. la
lantas panggil semoea boedjang boe-
djang, tapi tiada ada saorang jang
mendjawab. Anak-moeda ini lantas
balik kombali ka dalein kamarnja,
dengen bengong ia doedoek memi-
kirken perkara jang terdjadi baroesan.

»Bebrapa lama ini, oeroesan jang
akoe sedeng atoer sangkoetannja ada
sanget besar. Di waktoe siang, kerna
kwatir orang mendapet taoe, maka
akoe menoelis pada djace malem, tapi
tiada kira ada crang djahat jang begi-
toe kedji telah dateng mengintip pada-
koe. Kaloe demikian adanja hal, ba-
dankoe tiadalah bisa terloepoet dari
mendeketi bahaja, maka tiada boleh
tiada akoe moesti bikin pendjagahan
dengen sampoerna,” berkata ini anak
moeda dalem hati, Kamoedian ia
lantas berbangkit ambil itoe soerat-
gsoerat jang ia abis toelis. la lantas
preksa dengen fterliti, sasoedanja baroe
ia lipet dan masoekin dalem envelop

serfa simpen dalem lemari besi, Sa-
telah simpen dengen rapih itoe ker-
tas jang ia hargaken betoel, kombali
ia kaloear bikin papreksahan di saki-
ternja kamar-tetamoe, baroelah ia
koentji pintoe-kamar dan lantas rebah-
ken dirinja atas pembaringan dengen
tiada memboeka pakean lagi. Tetapi
sebab hatinja sanget terganggoe, ia
tiada bisa tidoer dengen senang, se-
ring-sering ia djadi terkedjoet dan
tersedar dari tidoernja. Seantero malem
anak-moeda ini tiada bisa tidoer,
achirnja koetika deket fadjar, baroelah
ia bisa poeles. Ini kasenangan ia tiada
bisa rasaken lama, kerna tiada ber-
selang  bebrapa sait, ia dja-
di mendoesin kerna pintoe-kamar-
nja diketok oleh iapoenja boe-
djang.  Anak-moeda kita dengen
oering-oeringan  boeka pintoe me-
nanja: ,Ada kabar apa begini pagi "

nBaroesan ada saorang membawa ini
soerat, serta minta balesan lantas. Dari
sebab itoe maka saja kapaksa bangoenin
toewan begini pagi,” menjaoet itoe
boedjang, jang lantas angsoerken sa-
foe envelop jang ia pegang,

Anak-moeda kita dengen lekas liat
adresnja itoe soerat, jang tertoelis:
nKapada Toewan Lioe Hoa Koen,”
sedeng di oedjoengnja ada ditoelis
satoe letter ,,Ang” sebagi pengirimnja.
Letter toelisan begitoe, sama-sekali
ada loear biasa boeat ianja, maka ia
djadi sanget tjoeriga.

Kamoedian, sasoedanja ia kaloearken
soerat itoe dari envelopnja, baroe sa-
dja batja saparonja, ia djadi sa-
nget terkedjoet, hingga ampir sadja soe-
rat itoe terlepas dari tangannja. Di
kertas ini melaenken ada bebrapa
baris perkatahan sadja, jang boenjinja
kira-kira begini:

Kemaren malem poenja pengadja-

ran apa kaoe soeda mengarti ? Mana-
kalakaoe maoe mendjaga kaoe poenja
diri,dengen lekaskaoe brentiken kaoe-
poenja daja-oepaja: sebaliknja, bila
kaoe tiada maoe brentiken kaoe poe-
nja kerdjahan  boesoek itoe,
tentoe kaoe aken mendapet tjilaka.
Dengen menoetoep dan mengoentji
pintoe, tiadalah kaoe bisa menjegah
pada kitaorang poenja maksoed.

Tatkala soeda ilang bingoeng-
nja, Hoa Koen lantas berkata pada
itoe boedjang: ,Lekas kaoe tahan
itoe orang jang membawa ini soerat
djangan kasi-merat.”

»itoe orang memang sedeng me-
noenggoe soerat-balesan, masatah ia
melariken diri,” kata itoe boedjang
jang lanias toeroen ka tangga loteng.

Tiada berselang lama itoe boedjang
dengen goegoep lari naek ka atas
dan berseroe: ,Heran sekali ! Ini orang
koetika ia dateng ada begitoe kasoe-
Soe menoenggoe soerat-balesan, tetapi
sekarang ia soeda pergi sabelannja
dapet kabar.

»Akoe memang lebih siang soedamen-
doega ia moesti melariken diri, tapi ia-
poenja kadatengan ini tentoe ada me-
ngandoeng laen maksoed, Barang-
barang di bawah apa kaoe soeda prek-
sa? Apa ada jeng ilang ?”

Itoe boedjang satelah mendenger
perkatahan toewannja, lantas toeroen
kombali boeat bikin papreksahan.
Sasalit kamoedian kadengeran di bawah
ada swara riboet. Hoa Koen dari djen-
dela lantas tjendorongken badannja
menanja: ,Begimana ?”

wToewan poenja doegahan ada dji-
toe sekali; itoe portret toewan jang
tergantoeng di tfembok soeda ditjoeri,”
kata sang boedjang dengen roepa
kaget.

Hoa Koen djadi bengong. Dalem

hatinja berpikir : ,,Semalem, boekantah
la soeda naek ka loteng meliat pada
akoe, masatah ia tiada bisa kenalin akoe
poenja roepa? Boeal apatah ia tjoeri
akoe poenja portret ? Boleh djadi ma-
sih ada kontjo-kontjonja jang belon
kenalin padakoe, maka ia tjoeri akoe
poenja portret, boeat sama-sama ke-
roeboetin akoe. Kaloe begitoe, ber-
bahaja sanget badankoe ini,” begitoe-
lah ja berdiri bengong bebrapa sait
lamanja.

Mendadak ia inget pada Go Tiong
Tiiauw, jang terkabar soeda dateng
ka So Tjioe dan sekarang menoem-
pang di roemahnja Tong Tjoe Hian.
Ja pikir, mengapatah akoe tiada maf.fe
tjarl Ini orang toewa, barangkali sadja
ia ini bisa sedikit membantoe padakoe ?
Sahabisnja berpikir ia lantas kaloewar
dari roemah dengen djalan sedikit
terboeroe-boeroe.

Tatkalah itoe Hoa Koen ada ber-
koewatir sekali kena masoek dalem
djebakan, maka di segala tempat in
berlakoe sanget hatl-hati. Beroentoeng
di perdjalanan ja tiada menampak
halangan apa-apa, jang tiada antara
lama ia soedah sampe di tempat jang
ditoedjoeken. Pengawal pintoe jang
memang soeda kenal Hoa Koen, laloe
bangoen menjamboet: ,Madjikankoe
sedeng maen tjatoer dengen toewan
Go, harep toewan lantas menoedjoe
sadja ka kamar tetamoe.”

Baroe sadja Hoa Koen sampe di
loewar djendela kamar-tetamoe, lan-
tas kadengeran kretekannja bidji tja-
toer, jang laloe ia mengintip dari
loear djendela. Kaliatan Tiong Tjiauw
sedeng doedoek mengadepi papan-
tjatoer, masing-masing lagi poeter
betoel-betoel otaknja boeat reboet
kemenangan.

Mendadak Tjoe Hian lantas tertawa
berkata: ,,Ini podjokan soeda berbahaja,

mengapatah tiada lekas ditoeloeng, tapl
sebaliknja oeroes jang tiada perloe ?”

Tiong Tjiauw djoega lantas berkata
dengen tertawa: ,Djalannja taktiek
masatah socdara tiada taoe ? Apabila
sasoenggoenja soedara belon mengarti,
saja ‘nanti tjeritaken itoe dengen teges
sasoedanja permaenan sampe pada
achirnja.”

Tatkala itoe Hoa Koen tiada me-
noenggoe lama lagi, dengen tindakan
tjepet ia lantas masoek ka dalem se-
raja berkata dengen sedikit djinaka:
poekarang ada satoe tetamoe jang
tiada dioendang.”

Itoe doewa orang lantas menoleh,
tatkalah liat Hoa Koen, lantas oen-
dang doedoek.

»Permaenan belon sampe pada
achirnja, saja tiada brani menggre-
tjok; teroeskenlah toewan-toewan
poenja ,paperangan”, saja nanti berla-
koe sebagi penonton,” berkata Hoa
Koen.

Tetapi Tjoe Hian soeda tolak ka
samping itoe papan-tjatoer dengen
berbangkit ia berkata: ,Saban tiada
ada ~pakerdjahan, goenaken ini per-
maenan boeat meliwati tempo jang
senggang, sebaliknja bisa mem-
bikin orang djadi poeter ofak dan
tjapein  hati  boeat ~memikirken.
Sementara kaoe, bebrapa lama ini se-
deng terpake oleh orang jang tjokol
dalem pamerentaban negri, membikin
kaoe repot sekali dalem kwadjiban,
hingga oleh antara sobat-sobat dja-
rang sekali terliat kaoe poenja ba-
jangan. Sekarang ini kaoe poenja koen-
djoengan kamari, djoestroe ada itoe
koetika jang baek boeat kita me-
ngobrol dari pada meliat maen
tjatoer.”

woaja taoe Hoa Koen soeka betoel
maen malfiek; kasenangan dalem
maen tjatoer boekan ada iapoenja

kasoekain ; dari sebab itoe, apa tiada
baek kaloe kita oendang Khouw Oe
Tian, itoe fetangga di sebla Timoer,
dateng kamari boeat djadiken sarom-
bongan aken itoe permaenan boeat
meliwatin ini waktoe jang mengang-
goer ?” kata Tiong Tjiauw,

Hoa Koen dengen tjepet lantas me-
njegah: ,Dengen sasoenggoenja saja
kasi foewan tface, bahoewa perkara
jang saja dapetken dalem bebrapa
hari ini, ada sanget mengoeatirken.
Kadatengan saja sekarang ini, djoes-
troe hendak minta foewan poenja
advies, sama-sekali tiada mempoenjai
kasempetan boeat itoe permaenan.”

nBaroesan meliat kaoe poenja aer-
mocka sebagi orang jang mengan-
doeng kadoekadn besar, saja poenja
hati soeda tjoeriga, tjoema sadja saja
belon brani lantas menanjaken, Apa-
bila sasoenggoenja ada soeatoe oeroe-
san jang hendak didamiken, saja min-
ta kaoe socka lantas tjeritaken dengen
terang., Saja dengen Tjoe Hian ada
kaoe poenja sobat lama, kaloe kaoe
ada kasoekeran apa-apa bolehlah kaoe
njataken, barangkali sadjanantikitabisa
menoeloeng,” kata Tiong Tjiauw.

Hoa Koen lantas toetoerken semoea
perkara jang telah terdjadi tadi malem.
Tapi ia tiada maoe tjeritaken perkara
apa jang ia sedeng kerdjaken dan
boeat tiada oesah membri katerangan
lebih djaoe, ia kata sadja, bahoea ia
telah manerima prenta dari,,atas” dan
sedeng mengatoer satoe soecrat jang
teramat penting;

Tjoe Hian tatkala mendenger ini
tjerita djadi kaget sekali.

Tiong Tjiauw tida berkata soeatoe
apa, hanja mengoeroet-ngoeroet koe-
misnja.

Sasoeda berselang bebrapa sait,
lantas ia berkata: , Menoeroet saja
poenja pemandungan, orang jang ber-

napsoe pada kaoe, iapoenja kapandean
ada loewar bjasa gaibnja. Sedeng
kontjo-kontjonja, tentoe ada banjak
sekali, hingga djadi sanget soeker
dibikin pendjagahan. Manakalah kaoe
menarik tangannja deteclive atawa
orang politie, terlebih lagi tiada
bergoenanja, sebab sekarang  ini
detective dan hamba-politie, selaennja
menangkep angin dan menoebroek baja-
ngan, tiada ada laen kamampoeannja,

jang sama-sekali tiada boleh diandelin,

tjoema-tjoema bisa mengaloetken
sadja pada perkara. Boeat kaoe
poenja kabackan, ada lebih baek balik
menanja pada dirl-sendiri: di segala
waktoe poenja kelakoean, perloe sekali
bikin penilikan sendiri, apabila ada
Jang bisa membikin sakit hati orang
dan terbitken permoesoehan, haroeslah
dengen perlahan dilaloeken. Saja kata
begini, boekan saja mendoega kaoe
poenja kelakoean ada jang tiada betoel,
ljoema sadja dalem oeroesan politiek
seringkali terbit perobahan jang tiada
terdoega dan di segala tempat atjap-
kali terbit sandoengan dan bahaja.
Sebab kaoe tjeboerken diri dalem ini
pengidoepan, tida boleh tiada selaloe
kaoe moesti berati-ati. Saja dan kaoe
poenja persobatan ada begitoe rapet,
oleh kerna kaoe minta saja poe-
nja advies, maka saja njataken
ini  dengen satocloesnja  hati
sebagi satoe sobat jang setia, jang
saja kira kaoe tiada nanti mendjadi koe-
rang senang. Terlebih poela itoe soe-
rat dari fihak moesoe ada berboenii ;
mManakalah kaoe hendak mendjaga
kaoe poenja diri, dengen lekas bren-
tiken kaoe poenja daja-oepaja””,
jang maski -ada begitoe koerang-
adjar, sebagi djoega perkatahan
jang biasa dioetjapken oleh kawanan
pendjahat, tetapi djoegabisa diketahoei
bahoea marika poenja perboeatan itoe

tiada tjoema menjangkoet pada satoe
orang poenja kabaekan atawa kadjaha=-
tan. la ada sanget membentji pada kaoe
poenja daja-oepaja jang sedeng diatoer-
Samentara daja-oepaja jang kaoe lagi
kerdjaken sekarang, boleh - djadi
moesti dl,:iegang resia dengen keras,
— boekan lajiknja saja moesti minta
ketrangan, — tjoema sadja menoeroet
saja poenja pendapetan, tentoe ada
sebabnja boeat menarik orang poenja
permoesoehan. Kaloe bener begitoe
adanja, kaoe moesti berhati-hatisekali
dalem hal mengambil tindakan pada
itoe oeroesan jang kaoe sedeng atoer,
boeat kaslamatan dirimoe sendiri. Ka-
loe boleh brenti, brentikenlah itoe
dengen lantas. Tapi belon taoe begima-
nalah kaoe ada pikir itoe ?” Koetika bi-
tjara, Tiong Tjiauw poenja perkatahan-
perkatahan sebagi toeroennja oedjan
jang deres serta mengoendjoek roepa
jang soenggoe-soenggoe. Sedeng Hoa
Koen trima itoe advies dengen tiada
membantah, tapi ‘roepanja ada me-
ngoendjock roman jang koerang enak.
Sasoeda membisoe bebrapa lamanja,
lantas ia pamitan berlaloe.

Tiong Tjiauw, sasoeda Hoa Koen
berdjalan kaloewar, laloe menengok
pada Tjoe Hian dengen bersenjoem,
berkata: ,ltoe anak tiada boleh dikasi
pengadjaran. Kaoe, kerna soeda sing-
kirken diri dari pergaoelan orang
banjak, dalem keadahan politick jang
sekarang tentoe koerang mengetahoei.
Saja telah menoelak semoea oeadangan
djabatan negri maski soeda bebrapa
taon lamanija, tetapisaja poenjasobat-
sobat lama jang masi tjokol dalem
kadoedoekan pamerentah, masih ber-
djoemblah banjak djoega. Kabar-kabar
penting dalem oeroesan pamerenta,
boekan djarang sampe di koeping
saja dan hal jang berhoeboeng dengen
oeroesan Hoa Koen poen saja ada

dapet denger. Hoa Koen kerna oesia-
nja masi moeda, ia tiada terloepoet dari
napsoe kabesaran dan kasenangan.
Bebrapa lama ini, kerna ia di indahken
oleh C. jang berpengaroeh besar da-
lem kalangan pamerentah, seringkali
dipasrahken oeroesan penting dan
besar. Samenfara C. poenja politiek
dalem oeroesan diplomatie, sedari
lama diserang dan ditentangin oleh
pikiran oemoem dan soerat-soerat-
kabar, fetapi orang jang mengatoer
daja-oepaja di blakang kleer, boekan
laen orang, hanja Hoa Koen sendiri. Se-
karang ini, apajang ia toelis tengah ma-
lem itoe, belon taoe resia apa lagi jang
ia sedeng atoer. Itoe bajangan orang,
dengen sinar-lampoe jang mengintip
di tempat jang tida kaliatan, tentoe
ada orang jang merasa penasaran atas
dipermaenkennja kapentingan - orang
banjak, berniat lakoeken pemboenoean
atas dirinja, ftetapi sabegitoe djaoe
ia masi moendoer-madjoe kerna masi
mempoenjai pengharepan, kaloe-kaloe
Hoa Koen bisa sedar dan menjesel
dariperboeatannjajang kliroeitoe,maka
esoknja ia oelangken lagi anfjemannja
dengen soerat. Saja, dengen sasoeng:
goenja merasa sanget kwatir tentang
itoe bahaja jang mengantjem pada
Hoa Koen, maka saja peringetken pa-
danja dengen perkatahan jang satoe-
loesnja; tapi saja liat roepanja ia
belon djoega bisasedar, tentoe achirnja
saja kira ia aken djadi tjilaka.”

Sapoelangnja ka roemah, Hoa Koen
merasa sanget bingoeng, terlebih lagi
bila ia menginget Tiong Tjiauw poe-
nja perkatahan itoe. Tetapi maski be-
gitoe ia tiada maoe brentiken -itoe
daja-oepaja jang ia sedeng atoer.

Baroe S8adja hari djadi peteng ia
lantas prenta doea boedjangnja jang
gaga serta mengarti ilmoe silat dengen

bersendjata pistool djaga di loewar
kamar. Sedeng ia sendiri de-
ngen mengoentji pintoe-kamar,
doedoek di dalem, hadepken medja-
toelis meneroesken iapoenja concept
toelisan. Baroe sadja menoelis
doewa-tiga baris, lantas ia menoleh
ka ampat pendjoeroe, sebagi djoega
kwalir diserang orang. Bilaada angin
menioep daon di pepoehoenan jang
berswara kresekan, lantas ia djadi
terkedjoet berbangkit menghampiri
djendela boeat meliat kaloe-kaloe ada
jang menginte. Begifoelah selaloe
ia berkoeatlr, tapi tiada soeatoe apa
jang dapet diliat.

Kamoedian baroelah hatinja djadi
sedikit tetep, dan ia lantas menoelis
dengen tjepet. Tiada lama kamoedian

toelisan itoe "soeda selese, ia ambil
lagi laen kerlas dan copy itoe concept

dengen foelisan jang lebih rapi.
Sasoedanja beres ia lempit bersama-
sama concepinja dan simpen dalem
brandkast. Sebab soeda liwat
djace malem, tambahan ia bekerdja
dengen ripoe sekali, maka ia rasaken
badannja lelah sekali. Baroe sadja ia
rebah, lantas ia djadi poeles dengen
njenjak.

Hoa Koen telah tidoer lama sekali,
tapi tatkala wekker jang ditaro di se-
bla atasan kapalanja berboenji dengen
keras, ia lantas tersedar dengen kaget,
dan laloe berbangkit. la liat djaroem
lontjeng soeda mengoendjoek djam 10,

Dengen terboeroe-boeroe ia tjoetii
moeka dan sikat gigi, sasoedanja ia
lantas boeka brandkast kaloewarken
itoe toelisan jang difoelis semalem-
Baroe sadja ia preksa i'oe soerat-soe,
rat, lantas ia djadi sanget fter-
kedjoet, kerna. . . . tjoema katingga-
lan itoe copy jang ia toelis rapi,
sedeng conceptnja sama-sekali tiada

keliatan. Sebab ia tiada pertjaja orang

bisa tjoeri itoe soerat-resia dari dalem
brandkast jang terkoentji begitoe te-
goeh, maka ia preksa semoea di
podjok- podjokan, tapi sia-sia sadja.

la bikin papreksahan dengen sanget
terliti dalem itoe kamar, djoega tiada
ada mengoendjoek tanda pentjoerian
dan sebaginja. Lantas ia panggil doea
boedjangnja jang mendjaga di loewar
pintoe, tanja, apa ada orang jang ma-
sock ka dalem kamar, tapi semoea
bilang tiada.

Hoa Koen merasa terlebih heran
lagi, koetika ia hendak bikin perta-

njaban lebih djaoe, dalem itoe sait

djoega bel telefoon lantas berboeniji,
jang ia lantas hampirken : »Hallo!
Siapa? Disini Hoa Koen.”

»00, toewan-Hoa Koen, slamat pagi;
saja secretaris minister C., padocka
oendang kaoe lantas dateng di roemah-
nja sekarang djoega,” kata satoe swara
dari telefoon.

»Baek saja dateng lantas.”

Dengen tiada berajal lagi Hoa Koen,
dengen iapoenja auto lantas menoe-
djoe ka roema minister C., sesampe-
nja ia felah ditrima oleh itoe pembe-
sar-di kamar tetamoe jang indah dan
perabotan gilang-goemilang.

nBagimana itoe oeroesan jang akoe-
serahken padamoe, apa soeda beres ?”
minister C. moelai bitjara.

nS0eda, soeda beres, padoeka ;inilah
dia,” kata Hoa Koen jang lanfas so-
dorken sagoeloeng kertas.

n»Minister C. boeka itoe goeloengan
soerat dan batja hoenjinja dalem be-
brapa sait lamanja. Sasoedanja mem-
batja, dengen roepa girang ia lantas
memoedji, katanja: ,Nanti, bila ini
oeroesan soeda berdjalan dengen be-
res, lentoe aken faro kaoe poenja
djasa di paling moeka, serta aken
angkat kaoe ka dalem djabatan jang
tiada terdoega.”

Boeat itoe Hoa Koen telah oetjapken
frima kasi dengen hati penoeh
kagirangan.

Minister C. lantas adjak Hoa Koen
bersantap sama-sama. Sasoedanja
bersantap, marika bitjaraken lagi
laen-iaen oeroesan. Kamoedian tatkala
meliat itoe orang besar sebagi
bosen boeat bitjara lebih banjak
lagi, lantas ia berpamitan dan ber-
laloe.

Di tengah perdjalanan poelang ia-
poenja kandaran berdjalan dengen
tjepet - sekali, mendadak ia dapet liat
saorang mengempit satoempoekan
soeraf, jang roepanja sebagi circulaire,
bagi-bagiken di sepandjang djalanan.
Hoa Koen mengira itoe ada c'rculaire
orang dagang biasa sadja, maka ia
tlada perhatiken sama-sekali. Tetapi
-- disengadja atawa boekan — salem-
bar dari itoe kertas menjasar terbang
ka dalem autonja. Iseng-iseng iaam-
bil dan liat. la djadi kaget sekali,
tatkala meliat atas itoe kerfas sale-

- baran, melaenken ada tertoelis doea

letter besar: ,Tjiat Lioe”, jang ber-
arti: patahken Lioe.

Lioe Hoa Koen ada saorang jang
tjerdik, satoe kali liat itoe circulaire
lantas 1a bisa doega, tentoe orang
itoe ada itoe orang djoega jang se-
malem tjoerl iapoenja concept toeli-
san resia, tjoema Ini oeroesan ada
satoe resia besar, maka la tiada ba-
njak omong, kerna manakala satoe
kali teroewar, tentoe menimboelken
rahajat saloeroeh negri poenja ban-
trasan,

Ambekannja rahajat dari satoe ne-
gri republiek ada sanler sekali,
maski satoe student jang masih da-
lem roemah pergoeroean sekalipoen,
semoea ada bersedia boeat toeroet
fjampoer dalem oeroesan politiek ne-
grl. Apabila, kerna ini perkara me-

langgar amarahnja orang banjak, Itoe
pertoendjoekan hidoep di Tijien Ke
Kouw (dimana doeloean Tji Djie Liem,
itoe penghianat besar, digeboekin
oleh sarombongan student jang me-
rasa moerka pada lapoenja perboea-
tan  boesoek — mendjoewal mnegri
(Tiongkok) pada bangsa Kate), tiada-
kah itoe hal Dbisa kadjadian
lagl  sakall ? Berpikir sam-
pe disini, tiada merasa lagi ia djadi
bergidik; dengen {jepet ia prentah
chaulfeurnja menoedjoe ka kantoor
politie.

Sesampenja, ia lantas ketemoeken
commissaris politie, minta ia bikin
penjegahan pada orang jang menjiar-
ken circulaire itoe, sebab iri commis-
sar's djoega, Ong Lok See namanja,
ada sala satce antara minister C.
poenja kentjo-kontjo. Kabarnja itoe
commissaris koetika masi bercemoer
moeda, soeda pernah mendjabat pa-
kerdjahan  rendah  pada miri-
ster C, kamoedian ia diangkat
djadi kapala barisan pengawal, maka
ia bisa masoek-kaloewar dalem roe-
mahnja minister C. Kamoedian se-
taoe begimana, ia telah ,bersobat”
sama sala satoe boedjang prampoean
dalem itoe roemah ; ini perkara lantas
sadja diketahoei oleh orang-orang
di itoe roemah, hingga hendak nre-
ngoesir padanja. Tapi ,padceka”
ada laen pikirannja, ia tiada meng-
idzinken orang berlakoe begitoe,
malah ia kawinken Lok See dengen
itoe boedjang prampoean, Oleh kerna
itoe boedi jang ia trima, Lok See lantas
djoengdjoeng betoel itoe orang besar,
hingga ia menjataken hendak mem-
bela mati pada ini tjoekong.

Tiada Dberselang bebrapa taon,
Lok See soeda diangkat ka dalem
djabatan jang sekarang, commissaris
van politie, jang dengen semboeni

ada djadi sebagl tangan-kanannja itoe
minister. :

Pada itoe hari, tatkala Hoa Koen
mengoendjoengi iapoenja kantoor, ia
tace bahoea Hoa Koen ada iapoenja
madjikan poenja adviseur baroe, jang
sekarang dapet perindahan tinggi,
Dengen tjepet ia prenta orangnja boeat
oendang Hoa Koen masoek ka dalem
kantoor.

Dengen tiada kaboeroe dja
lanken  peradatan  lagi, Hoa
Koen lantas sadja kaloewarken itoe
circulaire, oendjoeken pada Lok See
serla berkata: ,Saja bekerdja goena
padoeka toewankoe, tentoe toewan
soeda mengetahoei,” moelai Hoa Koen
pada ini commissaris, ,,dan ini sakawa-
nan orang boesoek hendak menjila-
kaken pada saja, itoelah ada berart
menjilakaken djoega pada padoeka
toewankoe bagi saja poenja badan
sendiri tiada begitoe berharga, tapi
bagimanaiah boeat nama baeknja
padoeka toewan jang djadi kitapoe-
nja madjikan?”

Lok See ,stem” sadja apa jang
dikataken oleh Hoa Koen. Dengen
tiepet ia prenta kasi taoe dengen te-
lefoon pada laen-laen sectie politie-
bureau, boeat menangkep 'pada itoe
orang jang membagi-bagi circulaire,
serta panggil pengoeroes dari semoea
kanioor tjitak dateng ka kantoor po-
litie, kasi inget, laen kali, manakala
ada circulaire sematjem ini tiada bo-
leh diirima lagl boeat ditjitak dan
siapa jang brani melanggar ini aken
dibri hoekoeman berat,

Hoa Koen koetika itoe, hatinja dja-

di sedikit tetepan, dan lantas pami="

tan berlaloe. Tapi Lok See dengen
keras menjegah serta sediaken arak
boeat bikin hilang iapoenja kakagetan,

Sasoedanja banjak djoega alcohol
meliwati marika poenja tenggorokan,

Lok See lantas prenta bamba-polie
anter Hoa Koen poelang ka roemah-
nja Baroe sadja kandarannja Hoa
Koen brangkat, kita-poenja commis~
saris lantas berkata pada iapoenja
orang-orang sebawahan: ,,Hoa Koen,
biar begimana djoega melaenken sa-

toe orang sekolahan jang pengetjoet,-

kerna lantaran satoe circulaire sadja
membikin ia katskoetan begitoe roepa-
Kaloe boeat akoe tiada nantl takoet
sama segala begitoean.” Koetika bi-
tjara ia oeroet-oeroet koemisnja de-
ngen laga tjongkak.

Pada itoe malem Lok See mengi-
nep di kamarnja iapoenja goendik
ka-ampat, jang ia ketemoeken dalem
kalangan boengah-berdjiwa dan-barde
sekali ia ambil dengen harga pene-
boesan badan tiga riboe dollar. Lok
See ada tjinta betoel pada ini goen-
dik baroe. ;

Dalem roemah Lok See selamanja di-
atoer pendjagahan keras sekali, DI loe-
war kamar’ tidoernja 'ada pendjaga
moendar-mandirbikin papreksain, aken
menjega datengnja bahaja apa-apa.

Pada esok-paginja fa poenja goen-
dik bangoen lebih doeloe. Koetika
sedeng bersisir, sehabisnja tjoeljl
moeka, sakoenjoeng-koenjoeng la
berseroe katanja: ,Ih.... pis-
tool.. ... dari mana datengnja ini?'

Lok See jang masi merem-melek di
pembaringan, mendenger ini swaa
jantas lontjat toeroen dari atas ran-
djang boeat meliat. Benersadja iadape'~
ken di a‘as me fja toilet ada terletak sa-
toe browning caliberbesar, di bawah-
nja ada tertindi satoe soerat jang tiada
tertoe'oep envelopnja. Dengen t epet
ia ambil dan batja jang berboenji se-
peti berlkoet :

Dengen ini dikasi faoe pada Ong

Lok See, bahoea perboewatannja

Lioe Hoa Koen jaog mengiring

napsoenja C. ada maoe mendjoe-
wal Tiocngkok aken goena iapoenja
kanaekan pangkat dan. mendapet
harta jang tiada halal.

Tatkala bebrapa malem jang ba-
roe laloe memang maoe d'kisi
adjaran padanja dengen browning,
tjoema sadja sebab negrikitasedeng
kakoerarganorang-orangjang pande,
maka itoe n'at dioeroengken; orang
jang s bagi Lioe Hoa Koen, iapoenja
hati dan kelakoean boleh sekali di-
boenoeh mati, tapl lantaranirpoenja
kapan1ean masiboleh djoegaterpake,
mauakala ia bisa tersedar dengen
lekas —serta robah iapoenja ha-
loean dan dengen sagenepnja fe-
naga berboea! kahaekan pada tanah-
arr, — bisa dikata ja ada saorang
pande jang boleh dipake sebagi
tiang negri. Maka itoe kita sceda
beroelang-oelang ‘moendoer-madjoe

. boeat memboenoe padanija.

Ini kali kita menjiarken circula're
wTjlat Lioe”, itoelah boeat mem-
bikin ia lebih lekas tersedar dan
menjesel sama iapoenja perboeatan
jang njasar itoe. Samantara kaoe
b edat-laskar, stkarang bisa men-

djabat pangkat commiss'ris van”

politie, bisa dibilang beroentoeng
seka'l. Apatah lagi jang kaoe ingin-
ken? Msenakalah kaoe maoe ber-
laga sadja oeroesken perkarania,
tapl sabenernja tiada menjegat kita
orang poenja tindalgan—tlndakau, ten-
toe rahajat negri bisa menimbang
kaoe poenja hati. Sebaliknja, bi'akaoe
tisda berboeat begitoe, apa jang kita
bisa berboeat’dada Hoa Koen, apa
soesahnja, kita nanti aken kai
djoega kaoe rasaken,

Kaoe poenja kakoeasahan maski
ada sampe besar, tetapi kitaorang
poenja pergi dateng tida mening-
galken tanda-bekasnja, masoek-ka-

loewar sendirian dengen laloewasa
sekali, kita-orang kira kaoe
tiada nanti mampoe mendjaga pada
kita-orang. Manakalah kaoe koerang
pertj*ja, dengen sengadja kita ting-
galken Ini satoe browning jang
terisi doea peloeroe, boeat djadi
satoe antjeman dan peringetan.

"Kaoe  haroes mengetahoei, bahoea

djiwamne ada bergantoeng di kita-

orang poenja fangan. Djalanan hi-
doep dan mati melaenken ka~e boleh
pilih sendiri.

HioNG.

Kitapoenja  commissaris,—m aski
selagi moedanja bekerdja sebagi boe-
djang dan tiada perna masoek di
roemah pergoeroean, fetap’ blakangan
sebab dapet kadoedoekan tinggi, pla-
han-plahan bisa djoera membatja se-
dikit toelisan jang oemoem, jang ti-
ada bersifat literat.ur—tatkala abis
membatja itoe soera’, lidadja telah
djadi kakoe dan dalem bebrapa saiit
lamanfa baroelah ia bisa mengelah
napas berkata: ,Ini orang pornja ka-
pandean begitoe loewar biasaserta bi-
sa mempoenjalangen-angen ,membas-
mi penghianat” sebagi marika poenja
kawadjiban, Perboeatan jang begini
moelia dan gaga, ada pintes sekali
mendapet kahormatan. Tetapi sedari
ini waktoe tjilakalah kitaorang se-
moea!”

Dengen terboeroe-boeroe Lok See
memake iapoenja pakean dienst, ma-
soek ka kantoornja panggil pada
hoofd-detective, Tiada lama kamoe-
dian ini kapala politie-resia soeda
berada di hadepan Lok See, jang
lantas dikasi oendjoek itoe soerat dan
browning, jang terdapet dalem ia-
poenja kamar tidoer.

Ini hoofd-detective lantas bikin pa-
preksahan dengen terliti sekali pada
itoe doea barang jang dioendjoekin

padanja. Tapl tiada soeatoe apa jarg
bisa dioesoet dan didapet kanjatahan,
maka ia lantas berkata pada chefnja:
woaja mengharep bisa bikin pap'eksa-
han dalem toewan poenja kamar.”

»Baek, ikoetlah pada saja,” berkata
Lok See jang lantzs adjak masoek ka
dalem roemah, dimana ia dan fami-
lienja ada tinggal.

Itoe kapala-politie-resia lantas bikin
papreksahan di segala podjokan dalem
itoe kamar danm di bagian loewar-
kamar djoega ia telah preksa dengen
tertip, tetapl tiada terdapet tanda sa-
toe apa. Sama-sekall tiada bisa di-
ketahoel dari mana orang soeda ma-
soek, maka ia lantas menoleh pada
commissaris dan berkata: , Dalem ioi
perkara ada sanget soeker boeat di-
bikin penjelidikan, sedeng marika
poenja kapandean dan tjaranja beker-
dja ada loewar biasa aloesnja Mana-
kalah kita bikin teroewar ini perkara,
sebaliknja aken membawa laen pero-
batan jang tiada terdoega. Lebih
baek sekarang boeat samenfara
waktoe djangan oewarken doeloe ini
kadjadian, hanja bikin sadja p*ngoe-
soetan dengen resia. Djikaloe soeda
didapetken selak-seloeknja, bar. elah
kita siarken”

Lok See setoedjoe sekali sama apa
jang itoe kapala-politie-resia bitjara-
ken.

Ka uredian ini hoofd-detective ber-
kata lagi ,andjin--andjing politie
dalem kita poenja kantoor ada banjak
sekali jang tjerdik dan pande dalem
perkara jang manoesia tiada sanggep

- kerdjaken. Apatah tiada baek kaloe
tjoba dengen perioeloengannja itoe
binatang-binatang, kaloe-kaloe ada
djoega hatsilnja.”

Tatkalah mendenger ini Lok See
mendjadi girang sekalli dan berkata:
nDalem kita poenja kantoor memiara

andjing soeda lama sekali, Ini wak-
toe boleh sekali ditjoba marika poe-
nja tenaga.” Sehabisnja berkata ia
lantas prenta orang prrgi ka kantoor,
memilih tiga eker andjing jang paling
tjerdik dan pande bawa ks« roemah-
nja.

Tiada antara lama itoe orang
soeroean dengen membawa tiga ekor
andjing soeda dateng, jang lantas
lepas itoe binatang-binatang di dalem
kamar soepaja bisa menjioem baoe
dengen laloeasa. Sasoedanja berse-
lang bebrapa sait lamanja, satoe an-
taranja sebagi dapet menjioem apa-apa
menggereng dan lari ka loewar pi-=~
toe kamar, berdjalan dengen menjioem-
ken bangoesnja di sepandjang djalan,
Kamoedian dengen satoe kali lompat
ia naek ka atas roemah dan berdiri
diam menggonggong ka atas oedara.

Tatkalah itoe Lok Sece lantas me-
noleh pada itoe hoofd-detective ber-
kata: ,Apatah marika ada mem-
poenjai ~kapandean ferbang dan
mendatengin  dari atas langit?
Doelogan saja tertawaken Hoa Koen
poenja kabingoengan dan kakoewa-
tiran sebagi satoe pengetjoet dan se-
karang saja baroe taoe marika poenja
perdjalanan, memang ada begitoe
gaib dan tiada bisa dibikin pengoe-
soetan dengen gampang. Saja harep
toewan soeka bikin penjelidikan jang
tertip dan berhati-haii, jang moesti
dilakoeken dengen sabar dan diam-
diam. Bila tiada begitoe, satoe kali
bahaja mendatengin, katjilakainnja
saja tiada sanggoep pikir aken sampe
dimana.” :

Ini kapala-politie-resia trima ini
prenta dengen tiada mengoetaraken
lagi iapoenja pikiran.

Baroe sadja Lok, See maoe pergl
koendjoengin iapoenja madjikan boeat
rapportken apa jang terdjadi tadi

malem, sakoenjoeng-koenj eng Hoa
Koen mendatengin .dengen tersipoe-
sipce. Baroe sadja- iapoenja napas
djadi sedikit beresan lan‘as berkata:
nToewan ada mendjadi kapala politie,
pada saja prenja djiwa haroes sekali
toewan melindoengken sebagi t ewan
poenja kawadjiban. 1oewan ada mem-
poenjii . daja-oepaja apatah boeat
membri pertoeloeogan pada saja, bagi
saja poenja kaslamatan ?”

Lok See djadi bingoeng, sama-se-
kali tiada mengarti bagimana mak-
soednja omongan Hca Koen, maka
dengen tjepet ia menanja :

nToewan djadi begitoe riboet dan
bingoeng, bila sasoenggoenja ada
bahaja jang mengantjem, tiada soesa
boeat soeroe hamba-politic melir-
doengin padamoe. Ada perkara apa-
tah jang membikin toewan djadi be-
gitoe ripoeh ?”

nBoekan, boekan begitoe toewan
commissaris. Tni oeroesan boekan
bisa dikerdjaken oleh oppas-politie
boeat menerangken, hanja , . . .
Saja nanti toetoerken apa jang soeda
terdjadi, saja rasa toewan djoega ba-
rangkali nanti aken merasa ngeri.
Kemaren malem saberpisanja sama
toewan, saja pikir dalem ini oeroesan
ada mendekem bahaja-besar, tiada
boleh tiada saja moesti berdaja-oepaja
boest melindoengken diri. Saja am-
bil satoe pistool (browning) boeat
send,ata-pendjaga diri dan pada wak-
toe maoe tidoer saja isiken peloeroe,
taro di pinggir bantal. Tapi pada
tengah malem, kira djam satoe, men-
dadak saja denger satoe swara tem-
bakan di atas oedara, lantaran apa
saja djadi terkedjoet dan lompat toe-
roen. dari randjang; saja poenja boe-
djang djoega, kerna mendenger itoe
swara, semoea dateng berkoempoel,
jang lantas pasang lilin bikin paprek-

sahan di dalem kamar, tapl sama-se-
kali tilada 'kaliatan satoe menoesia.
Sedeng saja poenja brandkast kena di-
temboesin oleh satoe peloeroe; dengen
tiepet saja boeka itoe tempat barang
berharga, tapi beroentoeng soerat-soe-
rat jang tersimpen tiada mendapet
karoesakan soeatoe apa. Saja mengi-
nget pada™ browning, jang ditaro di
samping bantal, tapi koetika ditjari,
itoe barang soeda tiada ada lagi di-
sitoe. Di segala podjokan dalem kamar
saja tiada bisa ketemoeken itoe
barang, jang saja inget betoel tatkalah
maoe tidoer saja taro dimana. Dalem
keadahan bingoeng dan katakoetan
saja pikir maoe lantas membri kabar,
tapi orang-orang di roemah telah me-
njegah dcngen keras, katanja koeatir
berdjalan dalem gelap malem, bisa
terdjebak dalem marika poenja tipoe-
daja, maka hingea sekarang baroe ssja
dateng, Tapi apabila saja pikirin apa
jang terdjadi tadi malem, hati saja
selaloe masi berdebar-debar.” -

Lok See satelah mendenger ini hal,
poen mendjadi kaget sekali. Dengen
lekas ia kaloewarken itoe browning
jang ia dapetken dan oendjoeken
padanja serta berkata: ,Apa ini ada
toewan poenja barang ?”

»Ja, betoel, ini dianja. Mengapatah
bisa ada di toewan poenja tempat ?
Apa beroentoeng toewan soeda bisa
dapet tangkep pendjahatnja?” berkata
Hoa Koen dengen heran.

nDapet tangkep? Inilah ada satoe
perkara jang barangkali boekan
kitaorang poenjakamampoean ! Marika
ambil dari toewan poenja tempat, tapi
ia titipken di roemah saja. Malahan
ia- soeda mengganti:en djoega kwa-
djiban politie menggledah orang jang
menjimpen sendjata-api gelap. Seka-
rang, sebab toewan soeda akoeh sen-
dirl ini barang ada toewan poenja

milik, moesti mengakoe salah terlebih
doeloe, blakangan baroe kita nanti
damiken perkara laen,” (Djadi ditang-
kep ,amhwee” ?... Ah..., Corr.) kata
Lok See dengen soeara tetep seraja
pandang moekanja Hoa Koen dengen
bersenjoem,

nToewan, dalem perkara jang begini
berbahaja, dan begitoe penting, masih
bisa mengeloewarken ini perkatahan
boleh dibilang betoel-betoel ada mem-
poenjai katetepan hati jang loewar
biasa,” berkata poela Hoa Koen dengen
swara menjindir, ,,menoercet saja
poenja pendapetan, bahaja kamatian
aken mendatengin dalem saban wak-
toe. Manakala tiada .bergerak lebih
doeloe boeat kasi poekoelan pada
moesoe, saja kwatir nanfi tiada bisa
terloepoet dari bahaja. Boeat sekarang
kitaorang moesti bersama-sama menga-
dep pada minister C,, kas! taoe se-
moea hal serta meminta ia poenja
pertoeloengan. Kita poenja minister
ada saorang jang sampe tjerdik dan
mempoenjal banjak daja-oepaja, jang
boleh djadi nanti bisa~menoeloeng
kitaorang dalem kaslamatan jang sam-
poerna, apapoela kifaorang poenja
katjilakadn ini boekan ada boeat
minister poenja kaberoentoengan. Saja
ada banjak membantoe pikiran dan
daja-oepaja pada minister C, Sedeng
toewan sendiri soeda lama djoega
terpake olehnja, tentoelah ia tiada
nanti tega membiarken kitaorang men-
dapet katjilakahan,” berkata Hoa Koen
lebih djaoe dengen roepa soenggoe-
soenggoe.

Dengen boeang ka samping laen-
laen pikiran lantas sadja Lok See me-
njataken setoedjoe dengen pikirannja
Hoa Koen. Ia lantas prenta sediaken
auto, jang laloe bersama-sama Hoa
Koen, dengen teriring oleh doeapoeloe
politie bersendjata senapan menoeng-

kanan terapit oleh ampat politie jang
bersendjata lengkep menoedjoe ka
roemah ministcr C,, jang gedongnja
terletak di Tjao-Ko Ho Tung. Gedong
ini ada begitoe indah dan modern,
tembok-temboknja ada begitoe tinggi
dan tegoeh, hingga boleh dikata dja-
rang ada bandingannja.

Tatkalah marika poenja kandaran
sampe depan gedong terseboet, Lok
See dan Hoa Koen laloe toercen dari
kandaran, kasi kaartjis-namanja pada
pengawal pintoe.

Doeloean, minister C., oleh kerna
mengandel pada iapoenja kakoeasahan
dan kadgoengan, iapoenja pintoe tiada
terdjaga keras. Tapi pada itoe hari ada
sebaliknja dari biasa. Di moeka pin-
toe gerbang ada berbaris pengawal
dengen sen-pan terisi

Hoa Koen tatkala meliat ini, djadi
sanget tertjengang, kerna sama-sekali
belon perna meliat ini hal loewar
biasa bagi roemahnja ini pembesar.
w»Apakahadaterdjadi soeatoeketjilakatin
dalem roema ini minister ?” Hoa Koen
menanja pada diri sendiri.

Tiada antara lama ada mengham-
piri padanja satoe commandant-penga-
wal' jang silaken marika mengikoet
padanja. Ini commandant anterin ma-
rika masoek ka satoe kamar toelis
di bagian dalem, dimana tertampak
minisier C. sedeng baringken badan-
nja atas satoe sofa. lapoenja paras
moeka ada begitoe poetjet, sebagl
djoega orang' jang sedeng menang-
goeng kadoekahan sanget besar.

Tatkalah ini orang besar meliat pada
Lok See, laloe ia menggoetken kapa-
lanja, tapi tinggal reba atas itoe sofa.
Kamoedian lantasberkata: ,Kaoe poenja
dateng ada kabetoelan sekali, baroesan
akoe prentamemanggil kaoedengen te-
lefoon, tapi katanja kaoe lebih doeloe
soeda brangkat ka mari, Doedoeklah

gang. koeda dengen di sebla kiri dan
akoe nanti fjeritaken soeatoe hal pada

oe.

Tadi malem, liwat tengah malem
tatkalah orang sedalem roemah sedeng
enak dalem impian, mendadak dalem
kamar ada kadengeran satoe letoesan
sebagi djoega swara meledaknja pis-
tool. Dengen lekas orang-orang seda-
lem roemah pada bangoen bikin pa-
preksahan, tapi tiada soeatoe apa jang
tertampak selaennja sedikit asep jang
berbaoe obat pasang, Ditanjaken ini hal
pada semoea soldadoe pengawal, poen

" dari marika ini tiada didapet ketrangan

soeatoe apa, marika bilang, sedarisore
tiada ada soeatoe orang jang masoek
atawa kaloewar. Ini tentoe ada perboea-
tannja orang djahat jang hendak mem-
binasaken  padakoe, maka itoe
kaoe sebagl orang politie dalem
pangkat commissaris van politle, ada
mempoenjai kwadjiban boeat oesoet
ini perkara dan tangkep pada ini pen-
djahat. Sekarang akoe kasi tempo
pada kao: tiga hari boeat tangkep
pada itoe orang jang melepasken
tembakan. Tiga hari tiada bisa, sam-
pe toedjoe hari aken kaoe oesoet ini
perkara. Samentara bila dalem itoe
tempO jang soeda ditetepken kaoe be-
lon djoega bisa dapet ketrangan,
dan tiada bisa tangkep itoe
pendjahat, kaoe djoega djangan dateng
ketemoe moeka lagi padakoe.” Ini
perkataidn-perkatadn, maski dioetjap-
ken dengen plahan, tapi dalem lagoe-
nja bitjara ada mengandoeng djoega
rasa amara.

Pengoendjoengan Lok See pada
minister C., memang niat boeat kasi
tace perkara jang baroe terdjadi pada
malem tadi, tapi mendadak dengen
tiada terkira la dapet ini prentah keras,
lantaran apa ia djadi bingoeng dan
gelagapan, hingga ia djadi kamekmek

bebrapa saiit lamanja, tida bisa mem-
bri djawaban. Tapi itoe waktoe baek
djoega ia tiada mendapet tempo boe-
wat bitjara lagi, kerna minister C.
soedah kasih tanda boewat ia berlalce.

Hoa Koen mengetahoei, bahoewa
minister C. sedeng goesar sekali, maka
ia tiada brani banjak bitjara, malaen-
ken ia oetjapken bebrapa perkatahan
menghiboer dan lantas oendoer-
ken dari.

Sasampenja di roemah sendiri Hoa
Koen poeter iapoenja otak boewat
berpikir. Semingkin dipikir, ia rasaken
hal itoe semingkin berbahaja. Ia ba-
jangken pikiran, dalem iapoenja peng-
hidoepan malaenken dapet perindahan
tinggi dari minister C., orang siapa
anggep ianja sebagi orang pande.
Itoe verdrag ia telah menga-
toer dengen menoeroet minister C.
poenja kainginan, memang soedah
bisa "didoega lebih doeloe aken dapet
serangan dari segala fihak jang sama-
sekali tida diboewat koewatir, tapi
itoe sakawanan kiap kek (pendekar ?)
jang bisa masoek ka'oear dalem orang
poenja roema tida katacean, ini soeng-
goe-soenggoe ada sanget mengoeatir-
ken dan boleh ditakoeti. Manakalah
marika toesoek akoe poenja peroet
dengen piso jang mengkilap, habislah
akoe poenja djiwa. Satelah berpikir
sampe disini, ia djadi sanget menjesel
berkontjo pada minister C., kamoedian
ia balik pikir, itoe contract perdjan~
djian mendjoewal negri, soedah ampir
djadi beres. Minister C. telah djandji-
ken djabatan dalem oeroesan® diplo-
matie padanja sebagi oepah, sedeng
potongan commissie dari pindjeman
jang diatoer dalem itoe contract per-
djandjian ia (Hoa Koen) aken kabagian
lima millicen. (Oho! Lima millioen
boewat Hoa Koen sadja, orang bisa
doega sendiri brapa banjak jang me-




>ug

njasar ka dalem minister C. poenja
sakoe dan laen laen kontjonja lagi.
Begimanatah Tiongkok tida djadi se-
mingkin reedin dan menanggoeng
banjak oetang ? Lett. zetfer.) Dengen
itoe oewang lima millioen akoe bisa
djadi kaja besar—berkata ia 'ebih djace
pada diri sendiri— manakalah akoe
bisa beroesaha dengen baek. Dan tjara
bagimanatah akoe bisi lepasken ini
kekajahan dan kabesaran jang soedah
berbajang di hadepan mata ? Begitoe-
lah itoe doewa pikiran telah menga-
doek dengen heibat dalem otaknja
Katetepan ia tlada bisa ambil, kerna:
djiwanja ia sajang, kakajaban dan ka-
besaran poen ia ingin dapetken.....

Telapl sedari dislarken itoe circu-
laire ,Tjiat Lioe”, kablakangin di
berbagi-bagi tempat poenja soerat-
kabar semoea ada moewat ini kaba-
ran, malah ada dimoewat djoega
saiintero boenjinja itoe contract per-
djandjian. Soewara jang menjerang
pada itee perbovatan terkoeloek ada
dateng dari segala fihak. Ambekan
rahajat djadi sanget mengkobar. Ada
djoega jang mengirim telegram dengen
direct pada minister C., dalem mana
ada dioengkat iapoenja segala kado-
sain dan perboewatan hianat pada
rahajat dan negri.

Minister C. doega ini ada Hoa Koen
jang memboeka resia, maka hatinja
djadi sanget koerang senang pada ini
adviseur baroe. la perlakbeken Hoa
Koen tida begitoe manis seperti doe-
loean, lantaran apa membikin Hoa
Hoen djadi semingkin merasa maloe
dan djengkel, hingga ia madjoeken
permintadn verlof pada minister C.
boeat bebrapa hari lamanja.

Dengen menoetoep pintoe ia tinggal
diam dalem roemah. Orang jang tida
face, mengira ia ada saorang jang
berpikiran loewas, telah tersedar dari

oendoerken diri dari itoe oeroesan
boeat kaslamatannja. Samentaraorang
jang mengetahoei doedoeknja hal
jang betoel, taoe, bahoewa jar g ia itoe
sedeng gelabakan, kerna madjoe tida
bisa, moendoer poen belon iklas.
Bebrapa hari kamoedian berbagi-
bagl soerat-kabar mendadak ada
moewat satoe kabaran, bahoewa com-
missaris van politie poenja goendik
Jjang paling ftertjinta telah ditjoeri

pendjahat. Beginilah boenjinja itoe-

kabaran :

Kitapoenja
politie, Ong Lok See, belon lama
telah beli satoe goendik .dengen
harga tiga riboe dollar, jang soedah
tida oesah ditanja lagi, brapa besar
adanja kitapoenja commissaris poe-
nja katjintain pada ini bini-
moeda baroe.

Kemaren sore ia telah masoek *a
kamar tidoernja, tapi hingga ini pagi
orang tida liat lagi pada ini orang
prampoean.

Telah ditjari saintero hagl, tapi
tida kaliatan bajangannja.

Kita poenja commissaris sedari
kailangan 'ini nona-manis jang sa-
nget ditjinta, makan dan minoem
tida karoewan rasanja, enz. enz.

Sedarl ini perkara tersiar, banjak
sekali orang bikin doega-doegahan
tentang djalannja ini perkara.

Satoe orang kata, Lok See poenja
roemah tinggal selamanja ada terdjaga
keras oleh hamba-politie jang me-
ngawal, orang djahat tida gampang
boewat bisa masoek ka dalem roema-
nja, apa poela boewat bisa tjoeri ia-
poenja goendik jang terljinta.

Laen orang kata Lok See poenja
oesia soedah tinggi, sedeng’itoe goen-
dik malaenken baroe beroemoer 17

kakliroeannja, lanfas dengen tjepet

commissaris van

~atawa 18 taon sadja, boleh djadi itoe

goendik jang manis melinjapken diri
bersama-sama iapoenja djantoeng afi,
te'api, kerna boewat menoetoep ma-
loe, telah dikataken sadja kena ditjoeri
orang djahat dan laen-laen tjerita poela.
Begitoelah sana-sini orang omongin
ini perkara dengen tida satoe jang bisa
mengataken perkara jang sabenernja.

Di fihak orang jang meroendingken
ini perkara, sebab soeka pada barang
jang gaib, semoewa mengintjer pada
perkara Lok See kailangan goendik-
nja. Tapi orang tida tace dalem pi-
kirannja Lok See, bahoewa perkara
jang paling tida enak, adalah prentah
minister C. jang keras, jang apabila
tida bisa mendjalanken sebagimana
telah diprentahken, iapoenja kadoe-
doekan dalem djabatan, tentoe aken
tida bisa dipegang tegoeh. Goendik
jang tertjinta maski ada djadi iapoenja
djantoeng hati toch tida sebagi parg-
kat dan kabesaran jang sebagi djiwa
jang kadoewa.

Maka pada sasampenja di kantoor
lantas ia panggil koempoel iapeenja
staf detective dan orang-orang jang
pen ingdalem staf commissariaat, mem-
boeka satoe persidangan resia aken
mentjari taoe ini oeroesan,

Lok See jang paling doeloe berkata :
nWates tempo toedjoe hari. soedah
aken sampe, tapi kitapoenja paker-
djaiin sama-sekali belon beroepa sa-
toe apa. Sedari itoe waktoe saja ten-
toe tida aken ketemoe moeka lagi
pada toewan-toewan, itoelah apa-
boleh-boeat, tjoema sajang sekali toe-
wan-toewan poenja nama jang ter-
mashoer djoega, sedari itoe waktoe
poen aken dapet sedikit noda.”

Di antara itoe kawanan detective,
ada jang kata hahoewa di tempat anoe
ada gowa resia; ada jang kata lagi di
laen tempat ada satoe orgaan, tetapi,

koetika dipreksa, ternjata boekan ada
itoe orgaan atawa sarangnja perkara
jang sedeng di selidikin. Lagipoen, ker -
na di koeatir: memoekoel roempoet,
bisa mengagetken oelerjang ditjari, jang
tjoema-tjoema sadja aken membikin dja-
di semingkin soeker pada kaZdahan per-
kara, maka tidadibikin gerakan apa-apa.
Tapi, sebab tempo soedah sanget
kadesek, kapaksa aken diambil tinda-
kan jang pesat boewat mengroepoeki,
kaloe-kaloe aken beroleh djoega se-
dikit hatsil.

»Kaoe orang moesti berhati-hati,
toewgn-toewan, djangan sampe ini
oeroesan djadi roesak betoel-betoel
dan tida bisa diperbaeki kombali,”
berkata lagi Lok See dengen goleng-
ken kapalanja. ,Ini perkara bermoela
terdjadi di roemah Lioe Taijdjin, pa-
ling blakang di roemahnja minister C,

* Sekarang manakalah ingin menjelidikin

djalannja ini perkara, moesti mengoem-
poel katrangan di itoe bebrapa roemah
jang diterbitken ini perkara, dengen apa
kita bikin papreksain jang tertip, apa
itoe perboewatan ada kaloewar darl
tangannjd_satoe orang atawa boekan,
samentara kaloe banjak kontjo-
nja, ini perkara djadi semingin soeker
diterangken dan didapetken kabere-
sannja,” meneroesken Lok See dalem
bitjaranja itoe.

nBener sekali toewan commissaris
poenja perkatahan. Tetapi, dari per-
kara banjak kontjonja, menoeroet saja
poenja pikiran, malah ada sebaliknja,
jaltoe menggampangken kitaorang
poenja pakerdjain. Jang satoe kena
katjekel, jang laennja ada gampang
dibekoeknja. Tjoema sadja, belon
faoe, apa bisa didapetken kapastian,
bahoewa itoe ada dari satoe atawa
banjak orang poenja perboewatan,”
berkata satoe hoofd-detective.

Lok See lantas prentah orang me-

manggil boedjang-boedjangnja mini-
ster C. dan Lioe Hoa Koen. Koetika
marika soedah sampe di hadepan
kitapoenja commissaris, semoewa
bilang tida ada laen tanda, tjoema
tatkala pergi atawa datengnja, moesti
ada sinar lampoe sak'ebatan.

Pada ia sendiri poenja boedjang-
boedjang lelaki dan prempoewan
djoega, Lok See menanjaken katrangan.

Satoe boedjang prempoewan kata,
bahoewa pada sablonnja la thay-thay
(bahasaken pada goendiknja Lok See)
linjap, djoega telah terliat sinar lampoe
koetika semoewa orang sedeng bi-
ngoeng dan kaget. Tapi barang-barang
di dalem roemah tida ada satoe jang
ilang atawa roesak. Semoewa orang
mengira, bahoewa itoe ada api setan
atawa lampoenja malaikat,

Begitoelah itoe katrangan jang di-
koempoel dari bebrapa roemah jang
dapet ,kahormatan” dikoendjoengken
oleh itoe kawanan pendekar jang gaib,
boleh-dibilang ampir dalem kaddahan
jang satoe roepa, maka bisa didoega
dilakoeken oleh satoe orang atawa
berkawin,

noaja soedah dapetken akal boewat
menindes ini kawanan ' pendjahat,”
kata hoofd-detective jang matjelat dari
krosi tempat doedoeknja bahna girang.

Pada itoe hari, ada hari jang ka-
toedjoe, sedari minister C. kaloewar-
ken prentah menangkep itoe orang
djahat, jang djoega ada djadi hari
jang katiga sedari hilangnja itoe goen-
dik darikitapoenja commissaris. Orang
orang di bureau commissariaat poenja
pikiran dan pemandangan semoewa
di-intjerken pada ini perkara, begitoe-
poen di antara golongan orang pars
ticulier, dimana sadja orang berkoem-
poel tentoe roendingken ini perkara.
Samentara dalem soerat-soerat-kabar
tida oesah ditanja lagi — tentoe ada

dimoewat berbagi-bagi toelisan jang
ingin taoe begimana kasoedahannja
ini perkara. .

Pada tengah malemnja, bel telefoon
di bureau commissariaat, dengen be-
roentoen-roentoen  berboenji, dalem
doewa ‘djam tiga kali orang mengabar-
ken perkara jang ampir tida berbeda
sama jang soedah terdjadi doeloean.

Doewa . perkara telah terdjadi di
roemah minister van financien dan
minister van buitenlandsche zaken,
Sedeng jang laennja, kombali di roe-
mah minister C. ada terdenger soewara
tembakan pistool. Sasoedanja terdjadi
ini perkara dibikin papreksaiin. Ter-
njata perkara djadi semingkin besar,
kerna ini kali telah kahilangan be-
brapa document jang teramat pen-
ting. Malah itoe concept verdrag jang
sedeng dibitjaraken pada negri Kate
djoega, bersama-sama itoe document
penting telah terbang!...

Salaennja itoe, banjak lagi laen-laen
soerat berharga jang telah linjap,
sedeng perkara jang paling menghe-
ranken, adalah di atas medja beriasnja
goendik ka-ampat dari minister C.
telah terdapet satoe soerat, jang toe-
lisannja ada begitoe lemes hingga se-
bagi tertoelis oleh saorang prempoe-
wan tjantik. Soerat itoe di adresken
pada kitapoenja minister.

Boenjinja seperti brikoet:

nlekas brentiken kaoe poenjadaja-
oepaja dan hapoesken itoe verdrag
resia, gebos Lioe Hoa Koen, oesir
Ong Lok See, aken menoeroeti rahajat
poenja kainginan. Dengen begitoe
akoe ampoenken, boewat kaoe tinggal
hidoep.

lertanda
ANG (MERAH).”

Lok See setelah mendenger ini kari-
boetan dengen tersipoe-sipoe ia me-
noedjoe ka Chao-Kao-Ho-tung boewat

trima prentah dari tjoekongnja, tetapi
minister C. tida maoe kaloewar kete-
moeken padanja, malaenken prentah
iapoenja secretaris boewat sampeken
iapoenja tjomelan keras tentang Lok
See poenja kateledoran dalem kawa-
djibannja. Lok See trima itoe tjome-
lan keras dengen tida brani memboeka
soewara,

Baroe sadja sampe di roemahnja,
mendadak - kaliatan hoofd-detective
dengen tersanga-sanga dan keringet
bertjoetjoeran hampirin padanja bitjara
dengen berbisik. Katanja: ,,Baroesan
dalem roema plesiran nona Ang Sian
To, di Hsi-wee-Ho-tung, ada kaliatan
satoe tetamoe jang sikepnja sanget
gagah, potongan badannja besar dan
tegep, kawan-kawan plesirnja, sering-
kali liat ia bisa naek di tembok seba-
gi mengindjek tanah rata; orang kata
ia pande sekali ilmoe silat dan bisa
djalan sebagi terbang, namanja orang
ini Tjie Kioe, she Ang. Kawan-kawan
saja banjak jang kenal padanja. Ang
Tjle Kioe ada bersobat keras dengen
boengah berdjiwa Ang (merah) Sian
To. Kabarnja Sian To djoega ada
mempoenjai itoe matjem ilmoe. Di
dadanja sering-sering ia membawa
lampoe electrisch, dan maski tengah
malem ia sering kaloewar masoek
sendirian dengen tida merasa takoet
soeatoe apa. Kitaorang lebih siang
dapet doega jang marika ini tentoe
ada termasoek dalem kawanan pen-
djahat, tapi tida ada satoe sebab dan
boekti boewat kita toeroen tfangan.
Tapi sekarang tempo ada mendesek
sekali. Itoe tanda-tanda tangan jang
doeloean Ang, dan jang baroe ter-
djadi (Ang (merah), bisa mengoendjoek
benernja  itoe doegadin, bahoewa
ini perkara ada Ang Tjie Kioe dan
Ang Sian To poenja perboewatan,
sebab itoe tanda tangan ada sama

dengen marika poenja she. Dari itoe
apatah tida baek boeat kita tjoba toe-
roen tangan ?”

Lok See setoedjoe dengen ini pi-
kiran dan laloe berkata : ,Brapa banjak
orang jang kaoe perloe ?”

nKaloe bisa dapet Say Koen Loen,
Lauw Thio dan Siauw Tjoe, ini tiga
orang bersama sepoeloe politie agent
jang berfoeboe gagah danbersendjata
lengkep, saja kira soedah tjoekoep,”
kata ini hoofd-detective.

Lok See dengen lantas kasih djalan
prentah ,,mobilisatie” iapoenja ,,pasoe-
kan”. Sasoedahnja koempoel semoewa,
lantas ini pasoekan ketjil menoedjoe
ka Hsi-wee Ho-tung, sedeng kita
poenja commissaris doedoek menoeng-
goe dalem kantoornja .....

Baroe sadja terang tanah, mendadak
bel telefoon di medja kitapoenja com-
missaris berboenji dengen keras. Lok
See dengen lekas samboetin: ,Hallo!
Siapa ? Disini commissaris van poli-
tie” .

»Ja, hallo, saja hoofd-detective,”
menjaoet satoe soeara di telefoon.

»Apa kabar? Berhasil ?” menanja
Lok See.

»Wah, gagal, gagal seanteronja,
toewan commissaris | Marika ada lebi
tierdik dari kitaorang. Ang Tijie Kioe
soedah lebih siang merat, sedeng
Ang Sian To djoega soeda bisa lolos-
ken diri dengen membawa djoega
toewan poenja goendik. Sapandjang
ketrangan, katanja barangkali marika
maboer ka Shanghai,” berkata poela
itoe hoofd-detective.

Lok See tiada bisa oetjapken perka-
tahan soeatoe apa. Dengen mengelah
napas ia taro bel telefoon di fempat-
nja, dengen roepa masgoel ia doedoek
berpikir. ,,Ini kawanan bandiet betoel-
betoel.- lihay. Soenggoe tiada terlaloe
gampang boeat bisa tandingin pada

, 3




> 18

matika. Bila moesti lepas-tangan tiada
oesah open sama-sekall dalem inl
oeroesan, tentoe aken dapet moerka dari
minister C., selaennja begitoe poen
akoe poenja  kadoedoekan aken
djadi - tergontjang; dan sebaliknja,

manakalah dikedjer dengen kerasakoe _

sanget kwatir djiwakoe akea djadi
tiwas.” Begitoelah Lok See pikir
poelang-pergi  dalem hatinja. [toe
pikiran ,melindoengin djiwa” dan
»pangkat kabesaran” ada mengamoek
dengen heibat dalem otaknja. Berse-
lang bebrapa sadit ia poeter otaknja
dengen kalang-kaboet. = Mendadak
ia dapet ‘satoe daja, jalah, di satoe
fihak menoeroet minister C, poenja
prentah mentjari dengen keras pada
Ang Tijie Kioe, di laen fihak taro
- satoe barisan pengawal jang tegoeh
boeat melindoengin djiwanja.
Tatkalah ia soedah pikir tetep, ka-
befoelan itoe kapala-poiitie-resia ba-

roe poelang dari iapoenja penangke-

pan jang tiada beroentoeng.

Dengen moeka kerén Lok See ber-
kata pada ini kapala-politie-resia :
»Ang Tijie Kioe dan Ang Sian To,
maski soeda boeron, tentoe ia belon
lari djace. Kaoe sekarang dengen
lekas membawa bebrapa orang politie
kedjer padanja dan perloe sekali sam-
pe bisa ditjekoek. Sebaliknja, kaloe
kaoe tiada bisa tangkep padanja,
djangan ketemoe moeka lagi pada
akoe.”

»Ja. Baek,” djawab ini politie resia
Jang lantas lakoeken itoe prenta,

Pada itoe malem, koetika Lok See
sedeng tidoer poeles, sebagi mengimpi
la ada denger di medja swara geda-
broekan. Dengen tjepet ia raba pis~
toolnja jang ditaro di bawah bantal,
boeka kelamboenja boeat liat apa jang
terdjadi. Saklebatan ia dapet liat si-
nar-lampoe menjoret dari djendela dan

kamoedian dengen tjepef berkiebat
ilang di pemandangan. Baroe sadja
la maoe angkat pistoolnja mengintjer
ka djoeroesan itoe sinar-lampoe, lan-
tas oeroengken niatnja, sebab ia pikir
berbahaja sekali boewat melawan sa-
toe moesoe jang berklebat begitoe,
sebagi koenang-koenang, Lok See
toeroen dari pembaringan, pentjet bel
dengen sengit. Ampir dalem itoe
sait djoega ada daténg masoek luite-
nant darl ja poenja pengawal
Dengen saluutini pengawal mengadep
satjara militair.

»Hola, bagoes betoel kaoe pegang
kewadjiban, luitenant! Apakah jang
kaoe djaga, sampe ada orang jang
bisa masoek dalem akoe poenja ka-
mar ?”’ berkata Lok See pada ini lui-
tenant.

»Maiif, toewan commissaris. Saja
soeda atoer orang dengen betoel, malah
saja sendiri sampe ini sait belon tidoer
maski sakedjep sekalipoen. Saja telah
bikin penilikan di segala djoeroesan.
Baroesan koetika saja sedeng ronda
di lataran, saja dapet denger satoe
swara keras dalem toewan poenja ka-
mar. Dengen tjepet saja lari meng-
hampiri boeat liat apa jang terdjadi,
tapi sama-sekali saja tiada dapet liat
satoe apa,” berkata ini luitenant,

»Kombali itoe ,jorang” soeda koen-
djoengin akoe poenja kamar, kerna
akoe sendiri ada liat itoe sinar-lampoe
jang begitoe menggemparken. Tjoema
belon tace apa lagi jang ia soeda
berboeat di ini kali,” berkata Lok See
jang lantas preksa semoea apa jang
ada daléem kamarnja.

»Ha, apatah itoe di atas medja,”
berseroe luitenant seraja menoendjoek
pada satoe medja.

Lok See menoleh kaitoe djoeroesan,
dimana ia dapet liat satoe tasch koe-
lit, sedeng di pinggirnja ada terletak

satoe enveloppe jang ditantjep oleh
satoe badi-badi jang berkrédép, kerna
kena tjahia lampoe.

Marika lantas hampiri dan boeka
itoe tasch Alangkah terke-
djoetnja kita poenja commissaris tat-
kala ia menampak dalem itoe tasch

terisi satoe kapala manocesia jang ber~

hamboeran dara.

Sasoedanja djadi sed kit sabar, ia
kenalin itoe kapala ada kapalanja ia
poenja goendik jang ilang. Dengen
sanget katakoetan dan doeka ia tja-
boet itoe badi-badi jang menantjep
dan ambil itoe enveloppe, kaloewarken
satoe soerat, jang berboenji begini:

Negri kita tida beroentoeng, ada
banjak orang boesoek tjokol dalem
pamerentahan, hingga negri kita
jang gilang-goemilang dibikin boe-
rem oleh satoe doewa dorna jang
berkoeasa. Manakalah orang jang
sasoenggoenja ' berotak waras dan
menjinta negri, manalah bisa tahan
sabar atas terdjadinja segala per-
boewatan hianat samatjem ini. Se-
karang itoe dorna besar C., dengen
mati-matian atoer satoe verdrag
nmendjoewal negri” pada bangsa
Kate. Dalem ini hal akoe tjampoer
tangan aken menjegah terdjadinja
ini perkara, dan djoega malaenken

o Doeat menjampeken kawadjibannja
satoe rahajat goena kaslamatan ta-
nah-aernja, Tetapi, kaoe satoe boe-
dak-laskar jang hina-dina maoe
membantoe pada penghianat, serta
ada menghalangin akoe poenja per-
djalanan, sama-sekali tida maoe
menginget kapentingannja tanah
aer, hanja mengedjer sadja kabe-
saran dan kaoentoengan.

Kamanatah perginja kaoe poenja
Liangsim ?

Apatah kaoe kira Thian nanti

mengampoenin kaoe poenja kado-
sadn besar ini?

Bila 'koe maoe binasaken kaoe, ada
begitoe gampang sebagi membalik
telapakan-tangankoe sendiri.

Tapi akoe tida maoe berboewat
perkara jang katerlaloean, dengen
adil akoe biarken kaoe tinggal
bernapas. Ini akoe ada kirim ka-
pala goendikmoe sebagi satoe pe-
ngadjaran,

Kamoedian, manakala kaoe masih
sadja mengandang depan akoe poenja
perdjalanan atawa kaoe brani toeroet
tjampoer menjegah akoe poenija per-
boewatan, maski akoe bisa membri
kabebasan lagi pada kaoe, tetapi akoe
poenja badi-badi dengen pasti tida
nanti mengampoeni padamoe.

Pembrian taoe dari:

ANG.

Satelah membatja, Lok See djadi
katakoetan sekali, hingga sakoedjoer
badannja djadi bergoemeter. Tapi
sebab koeatir dikataken pengetjoet
oleh iapoenja luitenant-pengawal,
seboleh-boleh ia fahan hatinja jang
takoet dan dengen soeara keren jang
diblkin-bikin ia soeroe itoe luitenant
berlaloe.

Tatkalah itoe Lok See poenja kata-
koetan boekan ketjil, ia tida tace apa
jang ia moesti berboewat. Sakoenjoeng-
koenjoeng ada telefoon dari minister
C., katanja dalem roemah itoe mini-
ster ada terdjadi perkara loewar biasa,
ia minta Lok See dengen lekas dateng.

Terpaksalah maoe atawa tida, dengen
lekas Lok See naek iapoenja auto
menoedjoe ka roemah iapoenja tjoe-
kong.

Tatkala Lok See sampe di roemah
minister C., ia liat Hoa Koen soedah
lebih doeloe ada disitoe, maka dengen

tjepet ia menanjaken ada terdjadi per-
kara apa. _

nSaja djoega baroe sampe, belonke-
temoe pada minister. Tjoema menoe-
roet saja poenja doegahan, tentoe
boekan ada kabar bagoes, tjoba sadja
kita toenggoe sadja doeloe,” kata Hoa
Koen.

Tida antara lama satoe secretaris
dengen membawa prentahnja minister
C. oendang marika masoek bertemoe,

Tapi itoe secretaris boekan bawa
ka kamar tetamoe atawa kamar toelis,
hanja bawa marika ka kamar tidoernja
minister C.

Koetika marika masoek dalem itoe
kamar, keliatan minister C. sedeng
berdoedoek atas pembaringan dengen
mendekem pada satoe bantal. Di ba-
gian kapalanja diboengkoes oleh kaen
verband, sebagi orang jang mendapet
loeka besar; iapoenjakadoewa mata tida
tetep, sebagi orang jang katakoetan:

Tatkala meliat pada Hoa Koen dan
Lok See dengen soewara goesar ia
lantas berkata: ,Ini malem poenja per-
kara kaoe berdoewa tida bisa térbe-
bas dari kailpain, tapi maski begitoe
akoe sendiri djoega poenja gara-gara
sekarang akoe panggil kaoe berdoewa
ka mari, akoe hendak perdamiken be-
gimana moesti diambil tindakan, agar
bisa diperbaeki ini kaddahan jang
berbahaja.”

Hoa Koen dan Lok See dengen ber-
bareng berkata: ,Kitaselamanjaadaber-
sedia boeat bekerdja goena toewankoe.”

»ini malem, kerna akoe merasa sa-
nget lelah, akoe masoek tidoer koetika
masih siang sekali. Tapilantaran ada
itoe perkara jang terdjadi pada malem
jang doeloean, akoe tida bisa tidoer
poeles. Koetika lotjeng soedah ber-
boenji doewa kali, baroe sadja lajap-
lajap, mendadak di dalem kamar ada
kadengeran soewara berkletekan. Akoe

lantas me'ekin mata memandang ka
loewar kalamboe, keliatan di satoe
podjokan dalem kamar ada sinar biroe
seperti api. Akoe lantas taoe tentoe
ada terdjadi apa-apa. Baroe sadja
akoe maoe panggil orang, mendadak
itoe sinar biroe seperti terbang me-
noebroek ka randjangkoe, dalem itoe
sadt djoega akoe rasaken dingin di
bagian koepingkoe, sebagi ditempelin
ys, hingga moeloetkoe terkantjing tida
bisa mengelocwarken soewara. Dengen
katjepetan sebagi kilat akoe liat itoe
sinar-biroe mengilang kaloewar djen-
dela. Akoe lantas berseroe dengen
keras, boeat mengasi tanda ada pen-
djahat. Barisan pengawal dengen
sigra berkoempoel dan bikin paprek-
saiin di segala tempat, fapi tida satoe
apa jang marika dapetken. Tatkala
hatikoe jang bingoeng djadi sedikit
sabar, akoe rasaken di bagian koeping
ada begitoe sakit, sebagi kena di-
potong, lantas akoe cesoet dengen
tangan, ternjata akoe poenja koeping
sebla kere ‘soedah hilang dengen
mengoetjoerken darah tida brentinja.

Sekarang ini baroelah ada sedikit
brenti,” menoetoer minister C. jang
saban-saban moesti meringls kerna
kasakitan,

Hoa Koen dan Lok See satelah

mendenger ini semoea, djadi terkedjoet
sekali, Sebaliknja, marlka ada kasih
taoe apa jang marika djoega perna
alamken,

»Orang jang lakoeken ini perkara,
tentoe ada saorang loear biasa. Kita-
orang pastl boekan ada iapoenja tan-
dingan. Sekarang bagi akoe adaser-
ba soesa, menghapoesken iloe contract
perdjandjian tida bisa, sedeng blla
tida dihapoesken ada berbahaja se-
kali, Begimanatah baeknja hal ini misti
diatoer? Tjobalah kaoe berdoea tjar

daja-oepaja ~jang sampoegpa goena
akoe,” kata lagi minister C.

Hoa Koen dan Lok See masing-
masing saling memandang satoe pada
laen, tida bisa memboeka soewara.

Samentara Lok See, kerca itoe pem-
brian inget jang kadoewa kali, hatinja
djadi keder sekali, tida maoe menoe=
roet tjampoer lebih djaoeh dalem ini
oeroesan, maka ia lantas berkata: ,Ini
perkara ada menjangkoet kapentingan
jang besar, saja malaenken ada saorang
militair jang kasar, tida brani berla-
koe sebagli orang pinter boewat ber-
daja-oepaja, ada lebih betoel mana-
kalah toewankoe tanjaken pada toewan
Hoa Koen, orang siapa memang ada
pande dan tjerdik, tentoe ia ada mem-
poenjai daja-oepaja jang bagoes dan
sampoerna.”

Hoa Koen berdiam sakoetika lama-
nja boewat berpikir. Kamoedian ia
lantas berkata: ,Ini kawanan begal ada
sanget soeker dilawannja, dengen
teroes-terang ia menjataken perang
dan menangtang, sikepnja ada me-
ngoendjoek, maski didjaga djoega
tida nanti bisa kadjaga. Boewat seka-
rang malaenken ada Wan Peng Tiie
Ke, jaitoe satoe daja soepaja mem-
bikin kendor marika poenja gerakan,
di satoe fihak dinjataken hapoesken

itoe contract perdjandjian, serta siar-
ken djoega omongan bahoewa tida

lama lagi aken dioewarken perdjan-
djian ; di laen fihak mengirim oetoesan
ka negri Kate; djandjiken jang kita
aken kasihken marika kaoentoengan
jang loewar biasa. Tjoema sadja hal
ini tida boleh riboet, hanja moesti
dengen resia, menoenggoe marika
soedah kendoran mengintip kitaorang
poenja gerakan, baroelah kita lantas
landjoetken kilapoenja niatan.”
Minister C., koetika mendenger Hoa
Koen poenja pembitjarain ia mang-

goet-manggoetken kapala, setoedjoe
sama itos daja-oepaja, kemna ia pikir
saleannja ini tida ada lagi laen daja
jang sampoerna.

Maka itoe harl ~ djoega ia lantas
mengirim kawat ka berbagi-bagi pro-
vincie, mengataken bahoewa sekarang
sedeng diperdamiken pada golongan
diplomatie boewat hapozsken itoe
contract . perdjandjian, menoenggoe,
manakala soedah diperdamiken beres,
lantas aken dioewarken pada orang
banjak tentang perdjandjian-perdjan-
djiannja, goena sama-sama rahajat
seloeroe negr mendjaga kapentingan
negri.

Sakaloewarnja ini pernjatahan, ra-
hajat poenja omongan djadi berbalik
mengoendjoek sikep jang girang, kerna
mengira oeroesan aken beroba djadi
bzek. Samentara orang dalem golongan
ambtenaar ada mengetahoei, ini ten-
toe ada satoe moeslihat dari itoe kliek
jang dikapalai oleh minister C, Dengen
pasti inl boekan ada maksoed jang
soenggoe-soenggoe. Orang malaenken
mengangkat peendak koetika mem-
batja itoe telegram pernjatain, malah
ada jang memoedji tentang katjerdikan=~
nja Hoa Koen, bisa mengatoer persara
dengen resia.

Boeat menjataken bagoesnja ini
moeslihat, bisa diboektiken dengen
katen treman di roema minister C. dan
laen-laen, kerna dalem bebrapa hari
berikoetnja tida ada dapet ganggoean-
nja itoe perkoempoelan resia jang
brani dan mengagoemken semoewa
rahsajat.

Minister C. sedarl pake adviesnja
Hoa Koen, ia djadi koewatir sekali
nanti menerbitken hati fjoeriganja ne-
gri Kate, Maka ia lantas pikirken
siapa orangnja jang boleh dikirim se-
bagi oetoesan boewat menerangken
doedoeknja perkara, tetapi ada soeker




> 22

. sekali didapetken itoe orang jang tja-
kep boewat djadi oetoesan

Ini ada kabetoelan sekali boewat
Hoa Koen, sebab ia soedah seringkali
menerima soerat peringetan dan an-
tiemannja perkoempoelan resia, ia
rasaken meliwatl hari di iboe kofta,
sebagi doedoek di korsi jang berdoeri,
ia ingin sekali dengen lekas menjing-
kir dari itoe tempat jang berbahaja,
tetapi sebaliknja ia tida tega boewang
ka samping itoe kabesaran dan kaoen-
toengan jang ia bakal dapet.

Manakala dibandingken dengen Ong
Lok See poenja kasoekeran ada lebi
lagi.

Hoa Koen ada mempoenjai satoe
goendik bernama Giok Kheng, jang
perna masoek sekolah trima didikan
ondeiwijs oemoem. Di moeloetnja
tida katinggalan itoe perkatain Boen
Bing (sopan) Tjoe Yoe (merdika),
ia mendenger pikiran oemoem bikin
critiek keras pada ‘perboewatan soewa-
minja, maka dengen lekas ia mena-
njaken katrangan pada Hoa Koen.

Samentara Hoa Koen kerna tjiinta
dan sajang sekali pada ini goendik,
tida tega tentangin iapoenja kainginan,
malah sebab Hoa Koen poenja istri
kawin ada di kampoengnja, disini
malaenken Giok Kheng sadja jang
terkenal sebagi njonja Hoa Koen,
maka iapoenja kakoewasahan atas
soewaminja djoega ada sampe koewat
dan mempoenjai hak penoeh sebagi
satoe istri-kawin. Sebab tida bisa ber-
boewat laen kapaksa Hoa Koen men-
djoesta bilang, bahoewa ia soedah
lepas tangan pada oeroesan minister
C, sebagimana ia soedah berlakoe
pada itoe pendekar jang berdjalan
malem,

Tetapi Giok Kheng sama-sekali
tida maoe pertjaja ‘'sama Hoa Koen
poenja obrolan ini, Dengen sengit

ia berkata: ,Doeloean akoe soedah
perna koendjoengin negri Kate, akoe
banjak mempoenjai kenalan di sana
dan djoega akoe taoe selak-seloeknja
itoe negri. Sekarang akoe maoe per-
gi ka sana lagi, aken mentjari taoce
kaoe poenja resia. Boewat petjahken
kaoe poenja daja-oepaja boesoek ada
satoe perkara jang gampang sekali.”
Sahabisnja berkata, lantas ia ambil
Hoa Koen poenja boekoe crediet sama
bank, dan dengen berkandaran auto,
ia menoedjoe ka itoe bank, dimana
ia ambil oewang lima riboe dollar.
Dengen iiada kasih taoe lagi pada Hoa
Koen ia lantas brangkat pergi.

Pada maleman itoe Giok Kheng
tida » aliatan poclang. Hoa Koen djadi
bingoeng sekali kerna si djiwa hati
jang begitoe disajang dan ditjinta me-
ngilang. Mendadak ia dapet inget
bahoewa minister C, ada niatan boeat
mengirim oetoesan ka negri Kate,
belon djoega [didapetken orang jang
tiakep melakoeken itoe djabatan, apa
tida lebih baek akoe sadja minta
itoe pakerdjahan, agar bofeh sekalian
mentjari pada si bidji mata?

Sahabisnja berpikir ia lantas pergi
koendjoengi Chao-Kao Ho-tung, mirta
mengadep pada minist-r C.

Satelah bertemce pada ini pembesar
dengen samar ia menjataken bahoewa
ia sanggoep melakoeken i‘oe djaba-
tan oetoesan resia,

Dengen girang minister C. berkata .
nKaloe kaoe jang pergi ada paling
baek,” kamoedian dengen keroetken
djidatnja ia berkata lagi : ,, Tetapi be-
gimanatah bagi akoe disini, keina tida
ada lagi kaki-tangan ?”

Hoa Koen madjoe sedikit men “eke-
tin minister C. Dengen-soewara per-
lahan ia berkata: ,Privaat-secretaris
darl minister ocroesan loewar negri
dan secretaris dari minister financien,

semoewa ada orang jang tjerdik dan
pande, boleh diadjak berdami dalem
segala oeroesan. Toewankoe tida
oesah koewat r kasepian. Samentara
menoeroet saja poenja pendapetan,
dalem bebrapa hari ini, kerna koeatir
masih ada orang mengintip, roepanja
ada lebih baek djanean banjak bitja-
raken apa-spa, maski di fihak Ong
Lok See djoega, haroes dipesen soe-
paja ia djangan mentjari keras pada
itoe kawanan penjamoem, intip sadja
dengen resia marika poenja gerakan
soedah tjoekoep,”

»Ja, bener sekali kace poenja per-
katalin, kaoe bener ada akoe poenja
koensoe jang sebagi Thio Tjoe Hong
(Thio Liang — Han Ko Tjouw poenja
koensoe) pinternja.”

Sedari itoe waktoe, dalem sepoeloe
hari orang tida liat bajangannja Lioe
Hoa Koen.

Minister C. ada mempoenj»i satoe
anak lelaki jang didapet dari satoe
goendik, jang orang seboet namanja
Liok Ya. Sedari ketjil anak ini tida
dapet didikan betoel. Ia ini soeka se-
kall gelandangan tida karcewan.

lapoenja iboe, jalah Yan Kie, sala
satoe goendik jang paling ditjinta oleh
minister C. Ini anak maski baroe
sadja beroemoer 14 taon, soedah djadi
langganan tetep dalem kalangan
prempoewan-prempoewan djalang.

Samentara pergaoelannja ada tjam-
poer-adoek, maski pada anak wajang,
toekang djoli, koefsir enz semoewa dja-
di iapoenja sobat. Liok Ya soeka sekali
tlari setorl dan boeka moeloet besar,

Iboe dan ajahnja beroelang-gelang
dapet antjeman dsri ,sinar lampoe”
poenja badi-badi jang mengkilap, tapi
ini #jah tida begitoe perdoelilken an-
tieman itoe. Samentara Yan Kie,
sang iboe, boleh dibilang njalinja
soedah antjoer, saban waktoe menang-

goeng kalakoetan jang heibat, maka
ia soedah bebrapa kali memboedjoek
minister C. soepaja djangan terlaloe
berkapala batoe Jdan menoerceti hati
sendiri roenja kainginan.

Minister C, sebab sajang pada si
djantoeng-hati, tent:e sadja di bibir
ia sanggoepi apa japoenja kainginan,
Apa maoe iapoenja perdamian resia
sama Hoa Koen . semoea terdenger
oleh Yan Kie, Bahna sanget katakoe-
tan, Yan Kie mengoetoek kalang-ka-
boetan, siang malem ia menangis tida
brentinja.

Tatkala dikirlm poelang kapala
goendiknja Ong Lok See jang diser-
taken satoe soerat antjeman keras,
Yan Kie djadi lebih mengkirik, kernaia
sendiri poen satoe tempo bisa menam-
pak itoe nasib tjilaka. Boekan sedikit
iapoenja katakoetan dan kabingoengan,
Dengen lekas ia britaoe pada‘poetranja
— Liok Ya.

Liok Ya dengen angkat fada ber-
kata: ,Djangan koewatir, saja aken
soeroe saja poenja ,sederek-sederek”
melindoengin kitapoenja roemah tang-
ga, satoe kali berseroe sadja marika
aken berkoempoel, boewat apatah
begitoe poenja iboek pikiran ?”

Yan Kie sebab taoe betoel iapoenja
soewam' poenja perboewatan jang
melanggar kahendak rahajat negri,
tentoe itoe ,pendekar jang berdjalan
malem” tida bisa dengen gampang
mengampoeni kadosain jang begitoe
besar, sebab marika melakoeken pa-
kerdjadn ~atas namanja rahajat negrl.
Tapi sama sang anak jang masih be-
lon ilang baoenja poepoek-deringo,
tida bergoena ia bitjara pandjang,

Maka itoe waktoe malaenken ia bisa
mengelah napas pandjang dengen
golengken kapalanja.

Minister C. sebab iapoenja niatan
banjak sekali mendapet rintangan

hingga soeker boewat bisa sampeken
maksoednja, saban hari pikirannja ter-
ganggoe, tida laen djalan boewat hi-
boerken pliirannja jang koesoet, ma-
laenken arak jang enak dan prem-
poewan jang tjantik, boleh digoena-
ken meliwatken hari-hari jang soeker
sakedar dalem samentara waktoe
bisa meloepaken segalakadoekaiin dan
katakoetan.

Pada satoe. hari ia ambil satoe goen-
dik ,baroe” jang manis; pada itoe

malem ia menginep di kamarnja
ini nona manis. Esokannja, baroe

sadja ia sedar dari impiannja
jang enak, koetika ia sedeng ma-
bok laler dengen memandang paras-
nja itoe goendik ,baroe” jang masih
seger, sebagl satangke boengah ma-
war jang baroe mekar, sakoenjoeng-
koenjoeng ia denger satoe soewara
orang mendekem, jang mana mem-
bikin ia djadi tersedar dari mabok
paras jang eilok.

Tatkala menoleh, ia liat satoe boe-
djang prempoewan berdiri moendoer-
madjoe di hadepan pintoe, sedeng
pada tangan kanannja ada mamegang
satoe baki dari perak, dimana ada
terletak satoe envelop besar.

»Marl, masoek Tjhoen Bwee, soerat
apa jang kaoe bawa ?” berkata kita
poenjs minister dengen soewara ga-
rang boewat menoetoep rasa boge,
kerna ia taoe tentoe sang boedjang

soedah lama dateng dan liat iapoenja.

kalakoewan mabok-pipi-litjin.

pIni soerat, katanja, dari minister
oeroesan loewar negri dan perloe se-
kali,” djawab Tjhoen Bwee dengen
hormat, jang lantas hatoerken pada
kita poenja minister.

»Baek, kaoe boleh berlaloe,” kata
minister C., sebab ia soedah taoe ba-
hoewa ini soerat tentoe boekan dari
kantoor oeroesan loewar negri, kerna

sama-sekali tida ada ditaro tjap dari
itoe kantoor.

Minister C. lantas boeka itoe enve-
loppe besar; baroe sadja terboeka ia

nampak sagaboeng ramboet orang
prempoewan dan satve soerat. la-

poenja hati djadi tergeter, tangan-
nja djoega bergoemeter ampir sadja
itoe soerat dan ramboet terlepas dar
tangannja.

Soerat itoe begini boenjinja:

Kaoe poenja tipoe Wan Peng
Tiie Ke, boewat membikin lambat
kita-orang poenja gerakan, sekarang
kita soedah taoe semoea. Saharoes-
nja kaoe moestl dapet hoekoeman
boenoeh, goena 410.900.0)", poenja
Tongpauw hilangken satoe bahaja.
Tetapi kita-orang tida maoe begitoe
kedjem, sabelonnja terlebih doeloe
ambil ramboetnja kaoe poenja
goendik jang paling ditjinta sebagi
satoe antjeman.

Kita kasih tempo dalem tiga hari
moesti lantas bikin abis kaoe poe-
nja daja-oepaja djahat itoe. Mana-
kala kaoe brani membantah, tida
menoeroeti  kahendakan rahajat
negri, boewat panggal kaoe poenja
kapala sebagi djoega mengambil
barang jang berada dalem sakoe.

Dibri inget oleh :
ANG (MERA).

Baroe sadja minister C. mem-

batja separonja, lapoenja paras
moeka beroba poetjet sebagi kertas.
Satelah batja abis ia denger soewara
riboet di kamar tidoernja Yan Kie. la
prentah orang pergi tanjaken apa jang
menjebabken itoe karibeetan.

Pada itoe pagi tatkala Yan Kie ba-

- ngoen dari tidoernja, ia raba konde

nja soedah hilang; di tempat jang

IR

poetoes sebagi dipotong oleh piso
jang tadjem, maka ia djadi sedih

den menangis dengen soeara sasam-
batan, serta soeroe orang pergi pang-

gil iapoenja anak — Liok Ya. Tetapl
ternjata sang anak sedari kamaren
blon poelang ka roemah.

Minister C. djoega pandang kamar-
nja Yan Kie sebagi satoe tempat jang
berbahaja, ia tida brani dateng sen-
diri boewat bikin papreksalin, malaen-
ken soercean orang menghiboerken
padanja, sekalian preksa apa ada lzen-
laen barang jang hilang. Tetapi tida
ada satoe apa jang hilang, malahan
pintoe dan djendela tida ada bekas
tanda diboeka

Satelah meéndapet ini kabar minister
C. djadi katakoetan sekali, maski ia
soedah taoe terang, bahoewa ini boe-
kan satoe perkara jang boleh didjaga

.dengen tenaganja menoesia, tetapi
tida boleh tida moesti dibikin per-

djagadn, Begitoelah dl djoeroesan
Chao-Kao Ho-tung lantas didjalanken
wet paperangan. Orang-orang jang
berdjalan di ini djoeroesan moesti di-
bikin penilikan tertip dan keras, ham-
ba-hamba politie dan politie dan
detective jang berpakean preman di-
taro di segala podjokan, malah ada
dilaro djoega satoe barisan ketjil ca-
valerie jang bersendjata lengkep,
moendar-mandir meronda di itoe djoe-
roesan. :

Bebrapa hari berse'ang di brapa
soerat-kabar asing ada dimoeat satoe
kabaran jang kira-kira begini:

»Oetoesan resia jang dikirim oleh
Tiongkok * ka negri Kate — Lioe Hoa
Koen namanja, orang siapa aken bikin
pembiljarain tenfang satoe verdrag
resia, tatkala sampe di pelaboean Ya-
kahomo, baroe sadja ia mendarat telah
diserang oleh saorang jang tida ka-
taoean siapa adanja. Lantaran apa

o

ini oetoesan mendapet satoe loeka
heibat di bagian kapalanja.

Beroentoeng itoe korban ada mem-
bawa doewa boedjang lelaki, jang lan-
tas bawa ianja ka satoe hospitaal jang
deket, boewat diobatken loekanja.
Belon taoe apa ia ini bisa terloepoet
dari bahaja kamatian atawa tida,

Kabarnja penjerang ada saorang
Tionghoa memake pakean Europa
berwarna aboe-aboe, gerakannja ada
begitoe gesit sabagi kilat jang me-
njamber, dalem sekedjapan sadja
ia soedah hilang dari pemandangan.

Orang doega ini penjerangan goena
membales sakit hati. Belon tace apa
politie bisa dapet tjekel atawa tida
padanja.”

Minister C. kerna soeda bebrapa
hari tida dapet kabar dari Hoa Koen,
pikirannja terganggoe betoel. Seka-
rang mendadak dapet ini kabar djelek,
bertamba lagi kadjengkelannja.

la pikir orang-orangnja semoea
tida ada satoe jang boleh diharep
banteeannja, selaennja Hoa Koen,
dan orang ini sekarang mendapet ka-
tjilakaén di loewar negri. Sama siapa-
tah ia moesti berempoek sekarang ?
Memikir sampe disini ia lantas me-
ngelah napas pandjang.

Kapaksa ia soeroean memanggil
Lok See, aken diadjak berdami Ini
oeroesan, sebab pada waktoe biasa
orang jang dapet perindahannja, sa-

- laennja Hoa Koen, adalah Lok See

jang palting dipertjaja.

Tida kira boedjangnja pergi soeda
liwat ampir satoe djam tida djoega
kaliatan balik. 3

la poeter telefoon men-njaken Lok
See di kantoornja, tapl dapet djawa-
ban commissaris tida ada di kantoor.

Kapaksa ia soercean lagi laen orang
boewat menjoesoe! iapoenja boedjang
jang disoeroe doeloean.




B 26 <

Tida berselang lama lantas menga-
dep itoe boedjang jang di soeroe doe-
loean, '

»Apa kabar? Mana hoofd-commis-

' sarls politie ?

»Katanja sakit toewankoe,” djawab
itoe boedjang,

nBaroesan akoe telefoon katanja
pergi kaloewar,” kata minister.

»Madf, toewankoe apa boleh saja
menjataken apa-apa ?”

»Ja, bitjaralah.”

nBermoela saja trima toewankoe
poenja prentah, lantas saja menoedjoe
ka politie bureau dan sampeken toe-
wankoe poenja prentah. Tapi orang
soedah menolak, katanja hoofd-com-
missaris tida ada dalem kantoor, Tapi
saja liat sendisi iapoenja kandaran
auto Hudson jang mamake numimer
¥654 ada di dalem garage, dari sebab
itoe saja berdiri menoenggoe di ping-
gir djalanan, Betoel sadja tida ber-
selang lama dateng liwat hoofd-com-
missarls politie dengen menganter
satoe fetamoe jang abis mengoen-
djoengin. Dengen lantas saja madjoe
menghamperin dan kasih taoe bahoewa
toewankoe menoenggoe padanja. Tapi
ia tida ambil perdoeli pada saja,
hanja teroes sadja masoek ka dalem
kantoor. Sasadit kamoedian baroe ada
kaloewar satoe boedjang katanja, ia-
poenja toewan sebab ada sedikit koe-
rang enak badan, takoet kena angin,

moesti menoenggoe soedah baekan.

baroe bisa dateng mengadep pada
toewankoe.

Saja merasa heran sekali mengapa
la djadi beroba begitoe roepa.

Menoeroet penilikan dari bebrapa fihak
katanja sebab ia soedah doewa kali
dapet tegoran keras dari toewankoe,
malah ia telah diantjem boewat dile-
pas dari djabatannja, sedeng ia taoe
ini oeroesan ada sanget soeker di-

oeroesnja, boleh djadi ia sendiri poeri
tida sanggoep bikin terang ini perkara,
maka ia soedah berh‘anat pada toe-
wankoe men jari laen tjoekong, serta
ia petjahken toewankoe poenja resia
pada iapoenja tjoekong baroe aken
bisa pegang tetep lapoenja kadoedoe-
kan,

Samentara, makanja ia belon brani
berterang membantah, pada toewan-
koe, oleh kerna toewankoe belon djadl
roeboch betoel-betoel. Begitoelah ia
soedah memake haloean, ,,mengindjek
praoe doea” boewat mamilih sala
sa'oe fibak jang lebih tegoeh.

Menoeroet saja poenja pikiran, ini
matjem siquwdjin memang soedah
djadi kabiasainnja peter-balik mem-
boeroe sidja pada kapentingan diri
sendiri,”  kata itoe boedjang jang
tjerdik. :

Minister C. satelah meliat iapoenja
kaki-tangan sendiri berhianat padanja
ada timboel sedikit pengrasain me-
njesel, tetapi, sa‘elah menginget itoe
kaoentoengan jang didjandjiken oleh
negri Kate, sebaliknja ia merasa 'm-
kamgoan lepasken itoe dengen gam-
pang

Lantas ja masoek ka satoe kamar
toelis resia, dimana ia membikin
concept telegram bebrapa lembar.
Antara laen-laen ada satoe jang di
sampeken boewat Hoa Koen jang
begini boenjinja:

nlioe Hoa Koen

p/a Rogosaku Hospitaal
JAKAHOMO.
Manakalah loeka soedah semboe,

moesti landjoetken apa jang bermoela

diniat. Laen hari perkara beres, kaoe
poenja djasa besar sekali, tentoe aken
dapet laen gandjaran besar, salaennja
apa jang doeloe soedah didjandjtken,”

Sasoedah itoe telegram dikirim, be-
brapa djam kamoedian ia soeda dapet
Hoa Koen poenja balesan telegram
jang pandjang, telegram mana dikirim
dengen memake code resia, sasoedah
nja disalin oleh sala satoe iapoenja
secretaris, beginilah boenjinja:

»Minister C.
Peking.

Padoeka poenja telegram saja soe-
dah mengarti. Prihal oeroesan jang
diserahken pada saja, saharoesnja saja
moesti madjoe teroes, agar tida bikin
siasia Padoeka poenja prentah.

Tetapi kaddahan perkara ada djelek
sekali, dengen tida terdoega saja kena
diserang orang, lantaran apa oeroesan
djadi semingkin soeker kerna sana-
sini banjak rintangan.

Dijikaloe ini rintangan-rintangan ada
sabegimana biasanja doeloe hari soe-
dah terdjadi, tida soesa ditindes dengen
tenaganja militair, sedeng ini Kkali
poenja gerakan, ada dikapalai oleh
satoe perkoempoelan jang memake
nama Kong Beng Gie Kiat Toan,
jang boekan boleh ditindes oleh tenaga
militair jang oemoem,

Saja sedari sampe disini kablakangin,
lantas dapet taoe ini perkoempoelan

poenja pengaroe jang besar dan loe-

was, serta ada mempoenjai tenaga
jang berisi.

Kabarnja, iapoenja angen-angen,
memegang haloewan memboenoe se-
moewa penghianai jang mendjoewal
negri, dimana marika dateng selama-
nja ada mamake tanda sinar-api-biroe.

Ang Tjie Kioe ada djadi president
dari ini perkoempoelan, sedeng Ang
Sian To — jang doeloean menjaroe
sebagi satoe boengah rajah — ada
djadi kapala dari leden jang mela-
koeken pakerdjahan.

Samentara laen-laen leden prem-

poewan kabanjakan semboeni dalem
golongan boengah berdjiwa, manakala
satoe kali terpilih oleh orang orang
jang berpengaroe dalem pamerentah
namanja sadja saftoe goendik, tapi
sabenernja marika ada orang speciaal
boeat mentjari katrangan orang-orang

‘jang tjokol dalem pamerentah poenja

resia mendjoewal negri.

Apabila ada satoe leden prempoewan
jang menjingkir dari haloewannja —
kerna kapelet oleh pengaroenja kabe-
saran dan kasenangan, ini perkoems
poelan sediaken satoe hoekoeman jang
berat dan keras, jaitoe hoekoeman
mati, dengen tida bisa dapet ampoen
lagi.

Saja poenja goendik — Giok Kheng
tida kira ia djoega ada teritoeng satoe
antara leden dari itoe perkoempoelan.
Doeloean, kerna satoe sebab ketfll
sadja ia‘ soedah maboer djaoceh dengen
tida mengasih taoe lagi pada saja.

Ia soedah mendoeloei saja dateng
ka mar!, serla kasih tace semoewa
saja poenja perboewatan pada per-
koempoelannja. Inilah mengapa ma-
kanja saja mendapet itoe serangan
jang boekan enteng.

Beroentoeng sekarang saja poenja
loeka soedah liwat dari keadahan jang
berbahaja, tentoe tida bisa berobah
lagi dan aken lekas djadi semboa

Kamaren malem Ang Tijie Kioe
dan Ang Sian To telah begitoe baek
boedi mengoendjoengin saja di hos-
pitaal.

Marika toedoeh saja sebagl biang- |
kladinja dalem mengatoer itoe verdrag
mendjoewal negri. ,Sebetoelnja kaoe
moesti dapet tembakan pistool di
hatimoe, sekarang kaoe beroentoeng
sekali tida mati, sebagi djoega Thian
belon maoe bikin poetoes kaoe poenja
penghidoepan, agar kace bisa mami-
kir kasalahanmoe dan lantas djadi

tersedar. Tetapi itoe contract perdjan-
djian ,,mendjoewal negri,” manakala
tida dihapoesken dengen mengirim
telegram officieel pada negri Kate,
dalem mana dinjataken bikin habis
itoe pembitjaraiin, boewat kadoewa
kalinja akoe nanti temboesi dadamoe
dengen satoe peloeroe.” Begitoelah
Ang Tijie Kioe berkata pada saja
dengen soewara pasti. “

Saja denger kabar padoeka poenja
poetra — Liok Ya djoega, sekarang
ada dalem tawanannja itoe perkoem-
poelan, dibikin sebagi tanggoengan atas
dihapoeskennja contract perdjandjian
pada negri Kate.

Diri saja tida masoek itoengan, se-
deng padocka poenja poetra jang be-
riboean mas harganja telah terantjem
bahaja maoet, inilah ada satoe sang-
koetanjang sanget heibat.

Samentara Ong Lok See poenja
goendik djoega, ada teritoeng sebagi
lid dari itoe pakoempoelan, tetapi,
sebab sedari djadi goendiknja Lok
See, iapoenja tabeat djadi berobah
kerna pengaroe kabesaran dan kase-
nangan, dan loepaken sama-sekali
kawadjibannja, malah sebaliknja mem-
bantoe Lok See lakoeken banjak ka-
djahatan.

Dari sebab itoelah soedah dibri hoe-
koeman panggal batang lehernja.

Menilik apa jang baroe ditoetoerken
diatas, saja koewatir dalem padoeka
poenja roemah djoega, amat boleh
djadi ada tersemboeni orang jang
samatjem itoe.

Ini perkara ada menjangkoetterlaloe
besar pada kita-orang poenja djiwa
dan nama baek, saja harep padoeka
soedl mamikir dengen terang dan kasih
saja kabar.

Banjak hormat,
LIOE HOA KOEN.”

Minister C. setelah membatja
itoe telegram, ia berpikir brapa saiit
lamanja, sckarang baroe ia mgndoesin
jang ini perkara tida nanti bisa di
djalanken. Hoa Koen ada iapoenja
sakoe jang menjimpen katjerdikan,
sampe disini djoega itoe sakoe soedah
mendjadi kempes. Boewat la sendiri
soedah tentoe tida mampoe perbaeki
ini keadain djelek.

Apapoela iapoenja poetra jang ter-
tjinta Liok Ya, jang djoega ada lahi=
rannja iapoenja goendik jang paling
tertjinta inilah sama sekali ia tida
bisa kedjemin hati membiarken sadja
ia (Liok Ya) djadi binasa.

Samentara Yan Kie sedari terpotong

ramboetnja masih belon hilang kata-
koetannja, ditambah lagi kailangan sang
anak jang tertjinta, hatinja djadi ka-
loet betoel, takoet tertjampoer kadoe-
kaidn, siang hari malem menangissadja
sebagi orang jang roesak ingetan,
' Manakala ditjari sebab-sebabnja,se-
moewa telah terlahir dari itoe verdrag
resia, maka pikirannja sekarang djadi
merasa tida tega, lantas diambil poe-
toesan boewat hapoesken itoe verdrag
resia jang terkoetoek.

Maka dengen lekas ia masoek da-
lem kamar toelis resia dimana ia
menoelis doewa concept telegram jang
satoe boewat minister oeroesan loewar
negri di negri Kate jang mengataken
bahoewa itoe verdrag resia jang telah
pibitjaraken doeloean, sekarang kerna
dibantah oleh rahajat negri dengen
heibat sekali, tida bisa ditekend, maka
haroes dihapoesken itoe matjem per-
djandjian. Samentara jang laennja ia
kirim boewat Hoa Koen jang menga-
sih instructie bagimana haroes berla
koe boewat hapoesken itoe verdrag
resia.

Liwat bebrapa hari kamoedian Hoa
Koen kombali dari negri Kate, Liok

/

Kongtjoe djoega balik katanalr aernja,
jang lantas masoek ketemoeken ajah-
nja.

Sang ajah tanjaken keadadin jang
soedah laloe.

Liok Kongtjoe toetoerken doedoeknja
hal satoe-persatoe. Achirnja ia berkata
begini: ,Dalem perkoempoelan Kong
Beng Gie Kiap Toan ada banjak prem="
poewan jang eilok, dianfaranja ada
satoe gadis jang baroe beroemoer 17
tahon, parasnja ada begitoe eilok dan
terpladjar baek, katanja ada kapona-
kannja Go-le (goendik ajahnjajang ka-
lima) saja dan ianja soedah saling

penoedjoe, dan sekarang minta idjin
boewat menikah padanja.”

,Baek,” kata sang ajah ,Tapi, akoe
toch moesti liat doeloe pada itoe ba-
kal mantoe, apa pantes atawa tida
boewa' djadi pasangannja akoe poenja
poetra,” kala lagi sang ajah.

»ltoe ada perkara gampang, tapi
biar bagimana poen saja tida bisa
robah lagl niat saja.”

Sang ajah tida bisa berkata
satoe apa, malaenken manggoetken ka-
palanja, kerna ia moesti menjerah pada
kainginan sang anak jang ia paling
tjinta.




ANAK TETIRON.

Di tjeritaken oleh :
KHO LAY YEN.

e

Pada satoe harl, dalem kantoornja
tooneel-directeur dari Tay Tionghoa
Theater —Lim Bong Tjhoen — telah
dateng mengoendjoengin s toe orang
toewa jang beramboet poetih dan koe-
misnja djoegasoedah poetih sainteronja

Orang toewa ini lebih doeloe sodor-
ken satoe kaartjis nama pada satoe
boedjang jang djadi penggawal di loe-
war kantoor, jang lantas hatoerken
pada madjikannja.

Lim Bong- Tjhoen liat itoe kaartjis
ada terbikin dari kertas jang bagoes se-
kali, letternja adatertjitak dengen letter
toelis (Siao-Kay) jang bagoes dan me-
njenangken pada siapa jang meman-
dang, sedeng boenjinja begini: ,Thio
Kouw Kheng, president dari National
Industrial Bank.”

Kitapoenja tooneel-directeur, satelah
meliat itoe kaartjis, djadi merasa sa-
nget heran, sebab biasanja orang jang
mengoendjoengin padanja, tida laen
dari bebrapa acteur atawa actrice jang
ternama dan orang-orang jang terma-

soek dalem golongan pengarang tjerita -

atawaachli tooneel; sedeng orang-orang
dalem kalangan | industrie, boleh di-
bilang djarang sekali ada perhoeboe-
ngan apa-apa. Sekarang ia telah di
koendjoengin oleh president dari satoe
Bank jang ternama, maski dengen
merasa heran, ia tida bersangsi lagi
lantas bangoen dari tempat doedoeknja
dan oendang itoe tetamoe,

Khouw Kheng satelah masoek dalem

kantoornja kitapoenja tooneel-directeur
dan sasoedahnja ambil satoe tempat
doedoek atas oendangannja toewan
roemah lantas ia berkata: ,Apa toe.
wan kerdja dan bisa menoeloeng saja
dalem satoe oeroesan ?”

Bong Tijhoen sedari bertemoe ia
pandang itoe orang toewa dengen mata
tadjem. Ia liat ini orang toewa kira
beroemoer 64 atawa 65 tahon, toeboeh-~
nja boleh dibilang masih sehat dan
gagah, di djidatnja ada terdapet ba-
njak. kisoet-kisoet, kema soedah me-
ngalami banjak waktoe dan banjak
berpikir. Ini hari itoe djidat keliatan
semingkin banjak kisoetnja, sebagi
djoega orang jang sedeng mengan-
doeng banjak soesah dan kadoekadin
jang sanget. Baroe sadjaia ambil tem-
pat doedoek, lantas ia oetjapken itoe
perkatain jang terseboet di atas,

»Ini hari boleh dibilang saja sedeng
menganggoer, manakala toewan ada
oeroesan boleh tjeritaken sadja dengen
terang ; saja nanti pikir apa saja bisa
membantoe atawa tida.”

wToewan Lim, kadatengan saja ini
hari, ada boeat satoe perkara penting
dan aken minta toewan poenja pertoe-
loengan, saja harep toewan soeka me-
noeloeng sabisanja, manakala bisa men-
djadi, saja tida nanti sajang membajar
oepahan jang mahal,” kata Kouw Kheng,

nPerkara oepahan kamoedian kita
boleh bitjaraken lagi, sekarang jang
paling perloe toewan haroes tjeritaken

perkara apa jang toewan hendak minta
saja poenja bantoean, kaloe sadja saja
bisa, tentoe sekali saja nanti mem-
bantoe brapa jang saja bisa. Maka
perloe sekali toewan toetoerken lebih
doeloe perkara apa jang toewan ingin-
ken.”

woajla ada mempoenjai satoe anak
Kok Kiat namanja, soedah lima taon
lamanja ia pergi lioehak ka Amerika
Sariket, pada ini moesin panas ia loe-
loes dalem pladjarannja. Doewa boe-
lan jang telah laloe telah ditrima
iapoenja felegram dari Chicago dalem
mana ada mengabarken bahoewa ia
soedah bersedia boewat berangkat
serta ada diterangken djoega waktoe-
nja sampe ka Shanghai, jalah pada
laen Saptoe jang ‘aken dateng. Kita
saroemah tangga boekan maen girang-
nja mendenger ini kabar jang meaje-
nangken, semoewa mengharep iapoe-
nja kadatengan dengen tida sabar.

Samentara iapoenja ade prempoewan
saban hari menggelar kaart peta boemi,
bikin doega-doegahan tentang soeda-
ranja poenja perdjalanan.

Tida njana kamaren doeloe ada
ditrima satoe telegram jang dikirim
oleh Kok Kiat poenja temen sekola
prempoewan dari Homolulu, dalem
mana ada di bilang bahoewa kapal
jang ditoempangin oleh Kok Kiat telah
karem, kerna diserang oleh angin
toefan di lacetan Tedoe, orang-orang
jang katoeloengan tjoema bebrapa
anak keijil dan ofang prempoewan
sadja, jang masing-masing naek atas
bebrapa sekotji . penoeloeng, antara
mana ia (itoe temen sekola) ada teri-
toeng diantara itoe orang-orang jang
katoeloengan, Kok Kiat kabanjakan
soedah tidoer boewat selamanja di
dasarnja laoet, sedeng ia (temen se-
kolah) sama Kok Kiat ada begitoe
baek, hatinja merasa sanget sedih,

kerna kahilangan satoe sobat jang
berharga. Oleh kerna koewatir kita
orang tinggal mengharep-harep maka
ia perloeken mengirim ini telegram
aken mengasih kabar.

Saja setelah trima ini kabar djelek
sebagi djoega mendenger soewara gle-
dek diatasan kapala, boekan maen
poenja kaget dan antjoer hati. Saja
poenja anak prempoewan djoega dapet
taoe ini kabar djelek ia menangis di
blakang orang, kerna saja melarang
ia kasih taoe pada siapa djoega, koe-
watir nanti saja poenja istri djoega
mendapet taoe,

Istri saja orang jang soedah beroe-
moer 60 taon, tambahan dalem be-
brapa hari ini ia mendapet sakit keras ;
menoeroet katanja docter, boewat
sekarang ini fida boleh kasih ia taoe
perkara jang mendoekaken hati atawa
mengharoeken pikirannja. Manakalah
tida berhati-hati, tentoe bisa mem-
bahajaken bagl djiwanja.

Kita orang tida brani kasih ia tace
inl kabar djelek, tetapi, maski ia di
dalem sakit, masih sadja mengharep
harep poelangnja sang anak, saban
waktoe ia mengitoeng hari dan wak-
toenja poelang dalem, waktée mengigo
djoega tida brentinja ia memanggil
nama anaknja.

Ini hari soedah hari Saptoe, laen
Sap'oe sakedjapan mata aken sampe
pada itoe waktoe manakala ia tida
meliat sang anak poelang, soedah
pasti iapoenja hati djadi semingkin
koesoet dan doeka, dengen begitoe
saja sanget berkoewatir ia nanti poe-
toes djiwa.

Boewat saja kahilangan satoe anak,
boleh dikata membikin patah betoel
saja poenja hati, begimanatah saja
kadoega menahan lagl, djikaloe kai-
langan ini istri jang saling menjinta
dalem 40 taon lamanja ?

Kamaren malem dengen resia saja
berdami sama saja poenj2 anak prem-
poewan, sabaliknja moesti berdaja-
oepaja soepaja iapoenja hati djadi
girang dan goembira, lantaran apa
ada perloe sekali moesti mentjari sa-
toe anak tetiron boewat akalin pada-
nja, brangkali sadja kerna ini satoe
kali poenja kagirangan, sakitnja bisa
mendjadi entengan dan teroes men-
djadi semboe. Toenggoe sahingga
iapoenja badan djadi waras betoel,
manakala tida bisa ditoetoep lebih
lama lagi djoega, tida manti sampe
terdjadi perkara jang sedih.

Saja poenja anak prempoewan sa-
soedahnja _berpikir sakoetika lamanja
lantas dapetken sitoe daja-oepaja, ia
kata manakala ingin dapetken satoz
anak tetiron, tida nanti berhatsil, kaloe
boekan f{jari dalem roemah komedi.
Sedeng Taij Tionghoa Theater ada
djadi roemah komedi jang paling be-
sar di seloeroe Tiongkok, acteur dan
actrice jang pande ada banjak sekali,
tentoe tida kakoerangan orang jang pin-
ter, belon taoe apa ada orang jang sama
roepanja dengen anak sala atawa
tida” kata Kauw Kheng, jang tatkala
bitjara sampe disini dengen sigra ia
kaloewarken satoe po ret cabinet dan
trimaken pada Lim Bong Tjhoen jang
lantas samboet dan pandang dengen
matanja jang tadjem

Ternjata itoe potretada meloekisken
satoe anak moeda jang berpakean
tjara Barat, potongan badannja ada
begitoe tegep dn gagah, sedeng
romannja djoega amat tjakep tida
ada katjelahannja. lapoenja dandanan
tjara Barat djoega ada begitoe beres
dan modern,

Bopg Tjhoen berpikir dalem hatinja
manakala akoe bisa dapet satoe acteur
jang begini tjakepnja aken mamegang
rol Tjio kongtjoe dalem lelakon Pek

Hoen Ta, ditamba lagi dengen actie
dan .bitjaranja jang bagoes dan lan-
tjar, soedah boleh dipastiken aken
menjenangken hatihja semoewa penon-
ton. Kamoedian ia pikir sajang sekali
ini anak moeda jang diloekisken da-
lem ini portret soedah tarbenem da-
lem peroetnja ikan di Laoetan Tedoe.

Samentara itoe orang toewa dengen
mata jang tida berkesip ia meman-
dang pada Lim Bong Tjhoen, dalem
sorot matanja bisa dikataken jang ia
menaro pengharepan jang besar sekali,

Tatkala itoe dengen lakoe jang koe-
rang sabar ia berkata: ,,Begimana apa
dalem toewan pcenja roemah kome-
di ada orang jang roepanja mirip
dengen anak saja? Tida perdoeli jang
mamegang rol apa sadja, semoea
saja trima dengen girang, asal ada
toedjoe atawa delapan bagian mirip-
rja soedah boleh dipake.”

Lim Bong Tjhoen dengen mengoe-
soet-ngoesoet  djanggoetnja  berpl
kir sakoefika lamanja kamoedian ia
preksa lijst nama acteur dari semoewa
staf dalem satoe djoeroesan, baroe ia
berkaia, »Orang jang sama sekali roe-
panja, mirip betoel, sasoenggoenja da-
lem saja poenja staf tida ada, tjoema
pada minggoe jang baroe laloe ada
dateng satoe acteur baroe jang masih
beladjar, ia sedeng beladjar dalem rol
anak moeda, roepanja boleh dibilang
ada toedjoe atawa delapan ba-
gian mirlp, tetapi belon tace apa
ia soeka maenken ini lelakon apa tida.
Ini hari ada hari Saptoe, kita selama-
nja ada boeka pertoendjoekan siang
itoe orang soedah abis djalanken rol-
nja, boleh djadi ia belon berlaloe,
fjoba saja soeroe orang panggil pada-
nja.,” Sahabisnja berkata lantas ia
boenjiken bel boewat memanggil boe-
djang.

Tida lama 'antas dateng satoe boe-

djang berdirl di hadepan Bong Tjhoen.
wAsie, tjoba kaoe pergi ka kamar berias
liat apa toewan Oey Hoa Eng soedah
berlaloe atawa belop; manakala ia
belon pergi, kaoe oendang ia dateng
ka mari dengen sigra,” kata kitapoenja
direc:eur,

nBaek,” ka'a itoe boedjang jang
lantas b-rlaloe.

Berselang bebrapa saiit kamoedian
itoe boedjang balik kombali dengen
tjepet dan berkata pada B ng Tjhoen :
pTeewan Ozy soedah lama berlaloe.”

pSoedah: kaoe boleh moendoer,”
kata Bong Tjhoen.

ltoe orang toewa dengen soewara
jang maminta dan segenep hati ia
berkata pada Bong Tjh en: ,, Toewan,
ini ocr-esan saja serahken pada toe-
wan poenja pertoeloengan jang ber-
harga, biar begimana djoega saja
maminta soepaja toewan bikin sampe
berhatsil, sedeng toswan Oey ingin
minta brapa boewat iapoenja katja-
pean, saja nanti bisa timbang brapa
patoetnja. Besok saja dateng lagi boe-
wat mendenger kaoe poenja kabar
baek.” Sahabisnja berkata beroelang-
oelang ia oetjapken trima kasih, ka-
mqedian baroe ia berlaloe.

ada itoe malem dalem Taij Tiong-
hoa Theater dipertoendjoeken satoe
lelakon jang mamake , nama ,Tjoet
San Tjoan,” Qey Hoa Fng roedah
lebih siang dateng, ia aken mamegang
satoe rol anak moeda jang koerangz
penting.

Liem Bong Tjhoen saitelah meliat,
lantas  adjak padanja pergl ka
iapoenja kantoor, dengen {erfawa
ia berkata pada Hoa Eng: ,HoaEng,
kaoe moelai sekarang aken hadepken
peroentoengan bagoes, ini rol pem-
bantoe jang tida berharga, satoe boe-
lan malaenken bisa membrl hatsil
doewa poeloeh dollar lebib, saja kira

belon tentoe tjoekoep boewat kaoe
poenja onkost, maka baek dengen le-
kas kaoe berlaloe dari tooneel roemah
komedi Tay Tionghoa, pergi maen-
ken satoe lelakon jang separo rener
separo bohong. Saja menanggoeng jang
kaoe nanti mendapet oewang jang
berdj 'embla bes.r.” .

Hoa Eng satelah mendenger ini
perkatshan, sebagi djoega bebek
mendenger geloedoek, sama-sekali
ia tida mengarti satoe apa  dan
kamana djoenfroengannja itve per-
katahan, maka ia memand+ng sebagi
toenggak pada Bong Tjhoen dengen
membisoe,

Bong Tijhoen tida berkata satoe
apa, lan'as ia kaloewarken satoe por-
tret. Bermoela ia pandang itoe portret
kamoedian ia awasi moeka dan sa-
koedjoer badannja Hoa Eng, achi'nja
dengen menggrendeng ia berka a sen
dirinja: ,Ini doewa roman boleh di
bilang ada mrip satoe sama laen,
idoeng tingeidjidat lebar, doewa-doewa
satoe roepa, kadoewa matanja djoega
tida banjak beda, seedah tentoe bisa
klaboein matanja itoe njonja toewa,
Kaloe maoe diroendingken marika
poenja potongan badan, djoega ampir
bersamatan, jang sama-sama lima ka-
ki lebih koerang tingginja,” begitoelah
ia menggrendeng sembari awasin
pergi-dateng pada Hoa Eng dan por-
tret jang ia pegang di tangannja.

Hox Eng sampe begitoe lama ia
tinggal membisoe, pada itoe koetika
la tiada bisa menaban lebih lama -
lagi lantas ia menanja pada Bong
Tjhoen, katanja: ,,Toewan Lim, sa-
benernja kaoe lagi maenken lelakonapa=
tah ini? Ati-atilah djangan menggoda
dengen permaenken saja sebagi satoe
tontonan, maski saja biasa maen di
atas tooneel dengen ditonton oleh
riboean orang tetapi saja belon perna

ditonton orang dengen tida menge-
tahoei apa jang orang tontonin. Hajo-
lah maen dengen kartoe terboeka !”
wSiapatah jang menggoda padamoe ?
Kaoe mengande! pada ini paras moe-
ka, peroentoengan bagoes soedah da-
teng menghamperin.” KataBong Tjhoen
jang kamoedizn lantas toetoerken per-
mintalinnja Thio Kouw Kheng satoe
" per satoe dengen terang, kamoedian
ia lantas sodorken itoe portret jang
ia pegang.

Baroe sadja Hoa Eng trima itoe
portret dan liat apa jang terloekis,
lantas ja berseroe dengen soewara
kaget dan heran, katanja: ,Ih! Heran,
heran sekall, apa kita berdoewa boe-
kannja sebagi djoega soedara jang
kembar? Meneapatah roepanja ada
begitoe be'samahan sekali? Sebagi
Gjoega kaloewar dari satoe tjitakan,
dalem sepoeloe bagian ada delapan
bagian jang mirip satoe dengen laen.”

wHajolah lekas djawab apa kaoe
soeka berlakoe sebagi anak tetiron,
djangan barjak bitjaraken perkara jang
koerang perloe,” kata Bong Tjhoen.

Hoa Eng sasoedahnja moendoer ma-
djoe bebrapa saiit lamanja baroe ia
berkata: ,Boewat kata soeka, soedah
tentoe fida satoe apa jang membikin
akoe tida soeka melakoeken itoe, se-
bab kita orang jang mendjadi acteur,
satoe wakioe mamegang rol sebagi
ajah laen waktoe mamegang rol se-
bagi anak itoe ada perkara jang loem-
bra sadja; sekarang pergi djadi satoe
anak tetiron djoega tida beda sebagi
maen komedi di atas panggoeng, ini-
lah boekan perkara jang loear biasa.
Maski saja ada saorang jang miskin,
tapi soedah pe na dapet didikan
dalem roemah sekola, hingga masi
mempoenjai  sedikit kalingkoehan.
Lantarao bernasib djelek, beroelang-
oelang saja poenja pakerdjahan djadi

gagal, dan darl sebab terlaloe djeng-
kel, saja terdjoenken diri dalem go-
longan acteur. Sekarang djikaloe
ada  kiahwee (kans) jang bagoes,
soedah tentoe saja soeka kerdjaken,
tioema kaloe orang laen dapet taoe,
tentoe ia kataken saja terlaloe me-
mandang oewang, hingga soedah

akoeh bapa laen orang sebagi ajah -

sendiri, inilah membikin saja merasa
sedikit kabratan.”

»Orang tida nanti kata begitoe,
kaloe ia taoe, kaoe. lakoeken ini
pakerdjain aken menoeloeng saorang
toea poenja djiwa,” kata Bong 1jhoen.

nKaloe begitoe, baeklah,” sacet Hoa
Eng.

nTjoba kaloe kaoe tida maoe lakoe-
kea ini pakerdjain, itoe njonja toea
jang mengharep-harep poelangnja
sang anak, tapi sampe hari Saptoe ia
tida meliat sang anak poelang, boekan-
tah membikin ia djadi berdoeka sa-
nget? Malahan lantaran sekarang ia
djoestroe sedeng sakit keras, ada amat
boleh djadi djiwanja aken melajang
ka acherat hingga soenggoe sajang
kaloe ini tempo jang baek kas: liw:t,”
yata Bong Tjhoen.

niaoe poenja perkatalin ada bener
sekall, saja nanti pergi tjoba kerdjaken
maski ditertawai orang djoega saja
tida maoe ambil perdoeli,” kata Hoa
Eng.

n»Kaloe begitoe. ini.oeroesan soeda
djadi beres, besok itoe toean toea,
Thio Kouw Keng, ia dateng lagi ka
marl boeat mendapet kepastian, kaoe
sahabis mendjalanken rol komedie
di waktoe slang (di Tiongkok satiap
hari Saptoe dan Minggoe siang ada
dipertoendjoeken komedie), lantas
dateng kamari soepsja saja bisa adjar
kaoe berdoea berkenalan satoe sama
laen. Selaennla itoe, kaoe dja gan
pandang enteng ini oeroesan, kerna

itoe orang toea, ada djadi president
dari Nationale Industrie Bank jang
terkenal di seloeroe Tiongkok, bila
kaoe poenja pakerdjalin soeda selese
dan tida perloe lagi kaoe diadi ia
poenja anak tetiron, boleh djadi djoega
ia nanti toeloeng tjariken satoe ka-
doedoekan bagoes bagi kaoe poenja
diri, samentara pakerdjaiéinnja komedie
kaoe boleh tendang pergi. Tjoema
sadja saja harep kaloe soeda beroen-
toeng, kaoe tida loepaken pada Lim
Bong Tjhoen.”

nooeda djangan madjoe terlaloe
djace, toean directeur, kerna, saja
poenja tabeat tida soeka menerima
orang poenja pertoeloengan dengen
gampang sadja. Laen harl poenja
perkara, biarlah kita bitjaraken ka-
moedian hari sadja.”

Tatkala Hoa Eng bitjara sampe di-
sini, sala-satoe pengoeroes tonneel
telah dateng kasi taoe, jang ia poenja
giliran ampir sampe, ia moesti lekas-
lekas berias. Hoa Eng satelah men-
denger begitoe, lantas manggoetin
kepala pada Bong Tjhoen dan berlaloe,

Besokannja, koetika ampir mengerip,
satelah selese djalanken rolnja, Hoa
Eng laloe dateng ka kantoornja ia
poenja directeur. Blon bebrapa lama
ia sampe, Thio Kouw Keng poen
dateng mengoendjoengin. Bong Tjhoen
lantas adjar marika berkenalan Kouw
Keng, maski soeda beroesia tinggi,
fapi matanja masi be sorot tadjem,
pertama ia meliat pada Hoa Eng
lantas ia djadi tertjengang boeat be-
brapa saidt. Achi nja dengen soeara
sasenggoekan ia berkata : ,,Al, lantaran
roepa kaoe mirip dengen anakkoe,
ampir szdja saja kira Kok Kiat soeda
naek kombali dari dasar laoet.”

Lantaran koeatir, Kouw Keng nanti
djadi inget poel. sama anaknja jang
soeda terbenem di dasar laoet, Bong

Tjhoen lantas bitjaraken laen perkara,
soepaja ini orang toea tida djadi ter-
laloe sedi.

n»Perkara jang saja hendak minta
toean poenja pertoeloengan,” kata
Kouw Keng pada Hoa Eng, ,sajarasa
toean Lim soeda tfjeritaken pada kace
dan sebab ini perkara selaennja kaoe,
tida jang bisa lakoeken dan saja
poenja istri poenja salembar djiwa
ada bergantoeng dengen ini o¢roesan,
satoe perkara jang “tida boleh diboeat
gegaba, maski begimana djoega saja
harep kaoe tida menampik.”

Hoa Eng satelah mendenger ini
perkatain jang mempiloeken hati,
djadi tergerak hati dan merasa kasian,
dengen tida bersangsi lagiia berkata:
pToean, lantaran saja menginget ini
oeroesan ada bergantoeng dengen sa-
lembar djiwa orang, maski begimana
djoega saja nantl membantoe dengen
sagenep temaga; tapi sebab roepa
saja tida sama dencen anak kaoe,
hingga kaloe dapet diketahoei oleh
kaoe poenja isfri, apatah tida nanti
mendjadi halangan? Taro roepa saja
tida dapet dikenalin, saja poenja soeara
blon tentoe bisa sama, s:toe kall.
boeka s7esra lantas ini resia djadi
terboeka, apatah ini djoega tida nanti
djadi pertjoema?”

nKaoe djangan terlaloe berkoeatir,
kerna roepanja sam3, apalagi kaoe
poenja soeara tida terlaloe beda
dengen anak saja, tambahan saja
poenja istri pendengerannja tida
begitoe terang sebagi doeloe, saja
kira ini resia tida gampang-gampang
petjah,” kata Kouw Keng.

»K loe begitoe, saja tida perloe
koeatir apa-apa lagi, sekarang saja
tinggal menoeroetken sadja toean
poenja kahendakan.” :

»sMaski ini perboeatan ada merenda-
ken toean poenja duri, tapi toean ber-

boeat begitoe tjoema di hadepan saja
poenja istri sadja, laen dari itoe kita
berlakoe lagi sebagimana biasanja
satoe sobat. Tjoema saja harep toean
soeka berlakoe sedikit manis, sebagi
satoe anak jang tjinta i'oenja, kerna
anak saja ada sanget berpakti pada
orang toeanja, berbeda djace dengen
laen orang poenja anak, jang bila
soeda besar tida maoe deket pada
iboe-bapanja. Samantara segala ba-
hasa pada iboe dan bapa dan kabia-
sahan dalem penghidoepan familie
dan laen-laen hal lagi jang perloe,
saja harep besok toewan soeka dateng
di saja poenja villa, dimana nanti bo-
leh berempoek dengen saja poenja
anak prempoean -- Wan Hoen, kerna
anak prempo wan hatinja ada lebih
tertip dan telaten ; kaloe boewat saja
sendiri tentoe tida bisa pikir dengen
lengkep,” kata Kouw Kheng jang koe-
tika bitjara sampe disini lantas ia ka-
loewarken safoe kaartjis nama, dimana
ada tertjitak adresnja itoe villa dengen
terang.

»Ja baeklah, besok saja nanti pergi ka
itoe tempat boeat berempoek jang lebih
sampoerna” kata Hoa Eng sembari
masoekin di sakoe itoe kaartjis nama.

»Ini kali saja minta toewan poenja
bantoean sahingga merendahken diri
toewan sebagi satoe anak tetiron,
kira paling lama doewa boelan lama-
nja, menoenggoe sampe saja poenja
istri soedah djadi semboe dan seger
betoel, pada itne waktoe tentoe soedah
boleh kasih tace dengen terang ini
oeroesan, toewan djoega soedah boleh
melepasken kawadjiban. Ini perkara
toewan hendak meminta oepah tjape
brapa banjak? Saja barep toean
sovka kasih saja ketrangan,” kata
Kouw Kheng,

wloewan Thio, saja boekannja la-
koeken ini sebagi barang dagangan,

itoe perkara oepa tjape tida oesah di-

. tjeritaken atawa  diseboet-seboet,”

kata Hoa Eng dengen roepa jang
soenggoe-soenggne dan soeara tetep,
ploewan poenja tabeat jang dfoe-
djoer dan moera hati, bener-bener bisa
membikin saja merasa amat soeker
sebab hari jang aken dateng masih
p ndjang, biar begimana djoega ten-
toe ada satoe djalan boewat membales
toewan poenja boedi. Boewat sekarang
lebih doeloe saja kasih toewan sari-
boe dollar, tetapi boekannja boewat
oepah tjape, saja harep toewan soeka
selekas-lekasnja atoer beli pakean
boekoe-boekoe dan segala kaperloean
jang mana sabolehnja diatoer soepaja
soeroep sebagi satoe student jang ba-
lik poelang lioehak jang darl loewar
negri. Laen hari Saptoe toewan boleh
lantas dateng di saja poenja roemah
ketemoeken pada istri saja, segala
actle jang mendjengkelin hatimoe,
saja harep kaoe soeka maifken sadja
djangan anggep dengen sabenernja,
hanja anggep sadja sebagi koetika
kaoe mendjalanken rol di atss tooneel,”
kata Kouw Kheng jang sihabisnja bi-
fjara ia lantas kaloewarken sat empoek
oewang kertsas sadjoembla sarboe
dollar dan trimaken pada Hoa Eng.

Dengen menginget boekan boeat
kaoentoengan diri sendiri, Hoa Eng
trima djoega itoe oewang,

Sasoeda oetjapken trima kasi pada
Bong Tjhoen, kamoedian Kouw Keng
berpamitan boeat belaloe,

Besokan paginja dengen menoeroet
pesenannja Kouw Keng, Hoa Eng
pergi koendjoengin itoe villa, dimana
ia aken bertemoe dengen nona
Wan Hoen.

Koetika sampe di pintoe loear dari
itoe villa, ia liat Wan Hoen sedeng
doedoek dengen maianja meman=
dang kaloear. Nona Wan Hoen

koetika itoe baroe beroemoer kira-
kira doeapoel tahon, selaennja ber-
paras eilok, pranginja poen ada satim-
pal dengen kaeilokannja.

nKaloe ini nona jang eilok dan
agoeng, dibandingken dengen actrice.
actrice jang saban hari bergaoel pada-
koe, bedanja boleh dibilang sama
djoega langit dengen boemi,” kata
Hoa Eng dalem hati.

Maski - Hoa Fng dapet pikiran be-
gitoe, tapi ia tida brani taroh harepan
jang. boekan-boerkan, kerna Ja ada
satoe anak piatoe jang miskin,
sementara itoe nona anaknja satoe
bankier, masatah itoe bidadari soedi
pada satoe djedjaka jang roedin, se-
bagi ianja ? Taro kata, itoe nona ada
menaro perhatian pada dirinja, masa=-
tah orang toeanja soeka Idjinken ?
Tetapi lantaran dalem ini lelakon
jang loear biasa anehnja, ia bisa me-
megang rol sebagi enkonja itce bi-
dadari, hatinja djadi merasa poewas
djoega.

Begitoelah Hoa Eng berpikir sepan-
djang ia mengoendjoengin nona Wan
Hoen, boewat berempoek segala oe-
roesan jang berhoeboeng dengen ia-
poenja kewadjiban, sebagi anak teti-
ron jang ia aken lakoeken.

Saban hari Hoa Eng pergi koen-
djoengin itoe villa, dimana nona Wan
Hoen toetoerken satoe-persatoe ten-
tang Kok Kiat poenja tabeat, adat-
kabiasaiin, bitjarain dan kalakoewan
enz. Kamoedian Hoa Eng bikin per-
tjobadn meniroe segala apa jang telah
ditoetoerken oleh itoe bakal ade teti-
ron jang borlakoe sebagi goeroe.

Ncna Wan Hoen bikin betoel apa
jang koerang betoel dan bikin mirip
apa jang tiada mirip. Tetapi dasaran
Hoa Eng berotak-terang dan memang
ada acteur, tambahan sang goeroe ada
berparas eilok, maka boekan sadja ia

soedah bisa firoe sega'a kalakoean
dan kab'asahannja Kok Kiat, malah ia
soedah bisa taoe terang djoega segala
bahasa seboetan sadalem familienja
Thio Kouw Kheng. Be on berselang
lima hari ia soedah bisa berlakoe
dengen lantjar dan tida likat lagl
ampir orang so:ker bedaken antara
Kok Kiat jang toelen dan jang tetiron

Samentara, marika berdoewa, kerna
bergacel hari-hari, berpnera-poera
sebagi soedara, achirnja marika am-
pir loepaken jang ini malaenken ada
satoe lelakon komedi sadja dan saling
tjinta sebagi satoe soedara jang soeng-
goe.

Malah nona Wan Hoen, maski soe-
dah beroemoer dewasa, toch belon
ilang iapoenja tabeat anak-anak, 'ngko
jang betoel boleh djadi ia ampir loe-
paken, sebaliknja ia telah perlakoeken
begitoe manis dan rapet pada ini
soedara tetiron,

Dalem sakedjepan sadja soedah
sampe hari Djoemahat. Hoa Eng
dengen soemangat jang penoeh ka-
goembirahan bersedia boewat maen-
ken itoe lelakon idoep. Sedang itoe
segala kaperloean semoewa soedah
diatoer dengen beres

Pada bari Saptoe pagl Hoa Eng
berias dengen menghadepi satoe katja,
dalem hatinja merasa geli seperti di-
kitik-kitik, Sedari doewa minggoe
kamariin, salaennja maen komedie di
atas tooneel, sekarang madjoe lagi
satoe tindak, maen komedie idoep di
dalem orang poenja roemah-tangga,
dengen mendjalanken ini rol jang
aneh dan loewar biasa. Sedeng itoe
njonja toewa jang sedeng sakit djoega,
teritoeng sala satce actcur jang toe-
roet maen dalem ini lelakon. Dergen
meliat ini, segala perkara dalem doe-
nia, boleh dikata semoewanja ada
sebagi lelakon wajang, tida salah ka-

loe dikata doenia sebagi satoe too-
neel jang besar dan loewas, begitoe
lah ia berkata sendirinja.

Kamoedian sasoedahnja seleseh ia
berias, laloe ia membawa barang-
barangnja dengen menaek satoe kreta,
ia menoedjoe ka r.emah t'nggalnja
Thio Kouw Kheng,

Sasampenja, boedjang-boedjang jang
meliat padanja, semoea mengeloewar-
ken treakan girang dan berkata: ,lh!
Siaoya soedah poelang.” Ini soewara
jang rioe teroes sampe ka atas loteng,
dimana Kouw Kheng dan nona Wan
Hoen ada menoenggoe kadatengannija.
Marika lantas memboeroe toeroen
boewat samboet kadatengannja sang
anak dan soedara tetiron.

nKapantah kaoe sampe anakkoe ?”
kata Kouw Kheng dengen berpoera-
poera.

nBaroe sadja sala toeroen dari ka-
pal, begimana apa papa ada waras
dan semang? Dan kaoe djoega
Wan Hoen?” kata Kok Kiat tetiron
dengen roepa sebagi satoe anak jang
baroe poelang darl perdjalanan djioe.

wirima kasih engko, saja ada baek
tida koerang satoe apa.” kata nona
Wan Hoen dengen menahan tertawa

»E-Eh ! mana mama, saja tida liat ?”
kata lagi Kok Kat tetiron drng-n ber-
paling meliat ka segala djoeroesan.

»Ka.e poenja mama s deng sakit
dan tida bisa bangoen dari pemba-
ringan,” kata Kouw Kheng dengen
soewara doeka jang soenggoe-soeng-
goe.

»wAch! Tentoe sebab ia mamikirken
saja sahingga iapoenja kawarasan
djadi terganggoe, mari sotdarakoe,
anter saja pada mama saja poen ada
begitoe kangen, ingin lantas bertemoe
padanja,’ kata Hoa Eng.

Kouw Kheng dan Wan Hoen laloe
adjak Kok Kiat tetiron naek ka atas

loteng menoedjoe ka kamarnja njonja
Kouw Kheng jang sedeng sakit.

Nona Wan Hoen dasaran masih
bertabeat sebagi anak-anak, di tengah
perdjalanan, koetika laen orang tida
perhatiken padanfa, ia djebiken pada
Hoa Eng dengen djari tangannja ia
tjolek-tjolek pipinja sendiri, boewat
menggoda pada’ itoe soedara tetiron,

Tetapi Hoa Eng tida tergerak, dengen
pasang roepa jang soenggoe-soengg e
ia berdjalan tjepet sebagi satoe anak
jang bertjinta ingin lekas bertemoe
pada sang iboe jang soedah lima taon
lamanja berpisahan.

Baroe sadja ia sampe di hadepan
pintoe kamar, lantas jalempar citybag-
nja jang belon terlepas dari tangan,
dengen memanggil ,,mama,” ia mem-
boeroe masoek ka dalem kamar dan
menoebroek kapinggiran randjang, di-
mana sang iboe jang sakit ada ber-
baring.

Itoe njonja toewa satelah meliat
sang anak poelang dengen slamat,
hatinja merasa girang sekali. Dengen
aer-mata berlinang ia berkata: , Achir
achir kaoe poelang djoega anakkoe,
begimana, apa kaoe dapet banjak ke-
senangan di perdjalanan, tida koerang
soeatoe apa?’ Sahabisnja berkata ia
pegang dengen keras sang anak ini
pcenja tangan, tida maoe lepasken.

Hoa Eng lantas doedoek di pinggir
randjang dan menghiboer dengen
perkatahan lemah lemboet tentang
sang iboe poenja penjakit, jang di-
oetjspken dengen seewara soenggoe-
soenggoe. Ma-ki Kok Kiat sendiri
brangkali tjoema bisa berboewat de-
miki«n djoega.

Kamoedian, dengen satape-taoenja,

‘inl anak tétiron alias Hoa Eng me-

ngobro} tentang pemandar gan di Ame-
rika adat-kabiasain orang-o0-ang di itoe
negri enz. Pendeknja seboleh-boleh

ia maoe bikin soepaja itoe njonja
toewa roenja hati djadi ferboeka,
maski dengen mendjoesta iabitjaraken
itoe sebagl djoega kaddahan jang sa-
soenggoenja, ia kaloewarken sama-
~sekall kapandeannja sebagi satoe ac
teur, Achirnja itoe njonja toewa djadi
lelah dan mendjadi poeles dengen
beérsenjoem. Tatkala Hoa Eng liat ini
hoedjin soedah djadi poeles betoel, de-
ngen perlahan dan berdjengke-diingke
ia berdjalan kaloewar dariitoe kamar,

Thio Kouw Kheng dan nona Wan

Hoen merasa amat bersoekoer pada -

Hoa Eng jang tida bremtinja marika
oetjapken perkatahan trima kasih,

»Kaoe soedah berhoewat banjak
sekali toewan, perboewatan mana ada
lebih berhatsil dari docter jang pande
dan obat jang moestadjab. Den en
begitoe dalem brapa hari sadja pe-
njakitnja aken djadi tersemboe,”
kata Kouw Kheng,

Hoa Eng menoelak itoe poedjian
dengen mengataken, bahoewa ' itoe
memang dasarnja ‘njonja toewa poe-
nja peroentoengan jang bagoes, bisa
terlepas dari bahaja jang menimpa.

Pada itoe malem Hoa Eng merasa
enak sekali hatinja, ia tinggal di satoe
kamar jang bresih dan dihiasken de-
ngen prabotan indah. Perkara jang
paling menjenangken hati adalah se-
gala apa telah diatoer oleh kadoewa
tangannja nona Wan Hoen jang poe-
tih dan molek, sebagi djoega satoe
penoelis gambar jang pande, segala
apa teratoer dengen sampoerna dan
menarik hati.

Begitoelah ia. doedoek dalem itoe
kamar dengen lajangken pikirannja
jang enak. Sasoedahnja rebaken diri
di tempat tidoer djoega ia telah im-
piken berragi-bagi perkara jang enak
dan bagoes.

Pada esokannja itoe njonja toewa

betoel sadja sveda mendjadi segefan
dan koerangan penjakitnja. la soeda
bisa dahar sedikit boeboer entjer.

Tatkala docter dateng preksa pe-
njakitnja, lantas itoe thabib mengoen-
djoek roepa girang dan kata ini pe-
njakit soedah banjak beroba mendjadi
entengan, bila dibanding sama be-
brapa hari jang baroe berselang.

Wan oen lantas kasih adjar kenal
soedara tetironnja pada itoe thabib,
katanja: ,, Toewan docter, ini soedara
koe Kok Kiat jang baroe poelang dari
Amerika.”

Itoe thabib jang taoe djoega ini
lelakon, lantas berkata pada Kok
Kiat tetiron: ,Toewan poenja poelang
ini socda banjak menoeloeng semboe
ken iboemoe poena penjakit jang
boekan enteng.”

Kamoedian marika lantss kaloewar
dari itoe kamar orang sakit menoe-
djoe ka kamar tetamoe, ia mamoedji
sekali Hoa Eng poenja pakerdjahan
jang soedah bikin banjak enteng itoe
njonja toewa poenja penjakit.

Pada saban njonja toewa tersedar,
ini anak tetiron Senantiasa doedoek
menoenggoe di pinggir randjang si
sakit. Ta meng:brol ka Barat ka Ti-
moer boewat menoengkoelin si sakit
meliwati hari jang sepi. hingga itoe
nionja toewa mendjadi poeles, baroe
ia berlaloe dengen tindakan perlahao.

Begitoelah hari-hari soedah diliwat-
ken dengen baek. Berselang satengah
boelan, itoe njonja toewa soedah bisa
bangoen dan berdoedoek.

Kouw Kheng dan Wan Hoen pan-
dang Hoa Eng sebagi marika poenja
Iendjin, saban hari bikin sedia makanan
jang ledzat dan arak jang enak, boe-
wat soegoehken ia makan dengen
senang dan laloewasa.

Samentara nona Wan Hoen berlakoe
pada Hoa Eng, maski sebagi orang

jang ada ati, kadang-kadang kaliatan
jang ini nona tida maoe perhatiken pada
itoe djedjaka, toch iapoenja hati soeda
djadi katarik oleh ini diedjaka jang
sopan dan baek hati. la rasa Oey Hoa
Eng ada pantes sekali boewat iapoe-
nja pasangan saoemoer hidoep . . ..
Tjoema belon tace apa orang toewa-
nja nantl setoedjoe dengen ini per=
kara atawa tida. Tetapi maski begi-
mana djoega, toch ia merasa senang
sekali manakala bisa boewat selama-
nja mempoenjai satoe sobat jang
sebagi ianja. .

Satoe boelan kamoedian, itoe njonja
toewa soedah djadi tersemboe betoel
dan seger sebegimana biasa, Thabib
kata tida ada halangannja, manakala
sekarang dikasih taoe semoewa perkara
jang sabenernja, hal mana tida nanti
membawa perkara jang tida terdoega.
Sebaliknja Kouw Kheng masih merasa
sangsi, oleh kerna ia koewatir badan
istrinja jang baroe sadja tersemboe
dari sakit dan baroe seger, tida nanti
kadoega menerima itoe kabar jang
merdoekaken sanget hatinja. Maka ia
telah ambil poetoesan boewat oendoer-
ken sampe satoe boelan kamoedian
baroe tjeritaken semoewa hal.

Samentara Hoa Eng satelah men-
denger perkatahannja. itoe thabib, ia
taoe bahoewa dirinja tida boleh ting-
gal lebih lama lagi di ini tempat jang
seperti sorga dan . ... itoe bidadari
jang saban hari kasih liat roepanja
jang eiluk dan senjoemnja jang ma-
nis aken terpisa boewat selamanja..,

Tetapl, sebab ia masih mempoenjai
kaingkoehan dan angen-angen jang
loewas, laloe ia ambil poetoesan boe-
wat berlaloe, dengen resia ia pamitan
pada Kouw Kheng,

»Djangan kaoe berlaloe doeloe se-
karang, toewan, bersabarlah sahingga
laen boelan, sedeng toewan poenja

karoegian di roemah komedi, soedah
tentoe saja nanti membales dengen
brapa poeloeh kali lipet banjaknja,”
kata Kouw Kheng jang menahan
dengen keras,

Nona Wan Hoen djoega dengen
maloe-maloe menjegah padanja soe-
Paja djangan ia pergi sckarang.

Terpaksa Hoa Eng moesti tinggal
tetep dalem itoe familie melakoeken
itoe rol anak tetiron.

Saban hari ia temenin itoe njonja
toewa mengobrol, lantaran apa mem-
bikin itoe njonja toewa djadi senang
sekali, ia merasa amat soekoer jing
anaknja ada mempoenjai hati jang
begitoe berbakti pada orang tocwa
jang maskipoen soeda berpisahan lima
{aon lamanja, tatkala poelang krmbali
dari tempat jang beriboe-riboe lie
djaoenja, toch masih tinggal tetep
Sebagimana doeloe hari.

Tetapi, masatah ia njana jang anak
itoe tetiron adanja?

Hari berdjalan dengen tjepet sekali,
sakedjapan sadja soedah melaloei sa-
toe boelan lagi,

Hoa Eng jang liwatken ini matjem
penghidoepan jang begitoe-begitoe
djoega, soedah merasa bosen. Tam-
bahan ia pikir hidoep di bawa per-
lindoengan laen orang boekan ada
daja-oepaja jang bisa berdjalan lama
Achir-achir nanti membikin ia djadi
kabizsahan berlabeat mengandel pada
laen orang, manakala svedah terdjadi
begitoe roepa, nistjaja ia tida bisa be-
kerdja dengen tenaga sendiri boewat
mendapet kadoedoekan jang pantes
sebagi satoe menoesia,

Pada satoe hari, ia pergi koendjoe-
ngin Kouw Kheng di iapoenja bank
boewat kasih taoe bahoewa ia tida
maoe landjoetken lebih lama ini ma-
tiem penghidoepan,

Tatkala marika sedeng bitjaraken

Dizg

ini hal, sakoenjoeng-koenjdeng pintoe

. djadi terboeka, dengen tersipoe-sipoe

dateng masoek nona W2n Hoen, hal
mana membikin Kouw Kheng dan Hoa
Eng mendjadi terkedjoet,

Sabelonnja nona Wan Hoen bisa
bitjara, sebab iapoenja napas masi
memboeroe, lebih doeloe ia trimaken
satoe telegram pada ajahnja, kamoe-
dian-baroe ia berkata dengen soewara
terpoetoes-poetoes :

»Pa, engko belon mati, sekarang ia
ada dalem perdjalanan poelang ?"

Khouw Keng satelah mendenger,
mendjadi girang sekali, sahingga ia
tida bisa berkata-kata, hanfa dengen
tjepet batja i'oe teiegram jane rerkirim
dari Vancouver begini boeniinja:

pSlamat dan katoeloengan, ini hari

brangkat sama s.s. Mongolla. Kok-

Kiat.”

Pari sebab itoe telagram ada be-
gitoe ringkes boenj'na djad’ tida bisa
fade begimana asal-oetsoelnja 1apoe-
nia perdjalanan,

Koetika itoe Hoa Eng lantas oetjap-
ken slamat pada itoe ajah dan anak
jang sedeng - bergirang dan berkata:
»Begini ada paling bagoes, sebab
Kok Kiat jang sedjati soedah poelang,
saja jang djadi Kok Kiat tetiron soe-
dah holeh melepasken ini kawadjiban.
Ini waktoe saja harep dengen lekas
kasih taoe terang pada njonja toewa,
saja djoega ini hari lantas pindah
dari toewan poenja gedong.”

»Nanti, nanti doeloe toewan, djangan
terboeroe-boeroe, menoenggoe sahing-
ga Kok Kiat soedah sampe disini
baroe toewan berlaloe, saja rasa ma-
sih belon ferlaloe laat,” kata Kouw
Khen, kamoedian pada Wan Hoen ia
berkata: ,,Apa ini perkara kaoe soe-
dah kasih tace pada kaoe poenja iboe ?"

nBelon, sebab saja koewatir ini
perkara bisa membikin piloe hatinja,

maka saja tida brani kasih ia taoe.”
kata Wan Hoen,

nwPerboeatanmoe ada bener sekali,
anakkoe, ini perkara moesti menoeng-
goe s hingga kaoe poenja soedara
soenggoe-soenggoe soedah poelang,
baroelah boleh dipetjaken sama sekali,
Toewan Oey, saja mam'nta so- paja
kaoe soeka bersahar lagi bebrapa hari
lamanja,” kata Kouw Kheng, sedeng
koetika ia oetjapken perka ahan jang
paling blakang ia toedjoeken pada
Hoa Fng.

Tatkala itoe Wan Hoen mendadak
memandang pada Hoa Eng dengen
mengoendjoek roepa jang soengkan
berp sah+n, kamoedian dengen tida
terdoega ia berkata pada ajahnja:
oEngko jang sedj'ti m-ski soedan
atawa aken poelang, ini engko jang
1etiron toch tida djahatnja ting.al
feroes; masa'ah papy merasa kaba-
niak>n mempoenjai doewa anak ?”

Satelah inl perkatshan dioetjapken,
moekanja Hoa Eng m.end]adl merah
seperii oedang direboes.

Dengen tertawa Kouw Kheng ber-
kata pada Wan Hoen, ,Akoe ada
mempoenjai anak satoe sadja, ampir
mendjadi hilang; dari manatah ada
itoe peroentoengan boewat blsa mem-
poenjai doewa anmak? Ini anak belon
taoe oeroesan, dengen sembarangan.
sadja bitjara, toewan Oey denger kaoe
poenja obrolan kan bisa djadi mara.”

Koetika itoe marika djadi sama-sama
tertawa, tetapi maski sama-sama ter-
fertawa masing-masing berlaenan
maksoednja.

Kouw Kheng, tertawa sebab kagi~
rangan mendaoet kabar sang poetra
tida binasa dan liat itoe sapasang
anak moeda jang sama-sama semboeni-
ken pengrasahan hati jang sasoeng-
goenja,

Hoa Eng tertawa sebab senang hati

mendapet tace bahoea si bidadari ada
menaro ati pada d rinja.

Samentara Wan Hoen tertawa se-
bab djengah tertjampner girang, kerna
ajahnja tertawa, ia koewatir ajabnja
soedah mendapet tebak resia hati:
ia bergirang kerna si djantoeng hati
tida djadi pergi,

Rerselang sepoeloeh hari kamoedian,
betoel sadja Thio Kok Kiat sampe di
Shanghai sama kapal Mongnlia.

Semoewa orang ber%_iramz soedah
t'ds oe-ah-cikata lagi. Tjoema njonja
Kouw kh ng jang m-ndjadl sanget
beran dan toa tace apa sebabnja ada
doewa Kok Kiat jang rorpanja begi-
toe mirip satoe dengen laen,

Kouw Kheng lantas tj-ritsken
dengen terangE doedorknja pertara,
sedeng Hoa ‘Eng djoega tda boleh
tida ia moeti teranvken ia poenja
kalakoean pada doeloe hari d-n ia
maminta maif tenta: g ia soedah sesat-
ken padarja. |

Samentara Thio Kok Kiat ‘jeritaken
iapoenja perdjslanan seperti brikott:

, Tatk 1. kapal mendapet 1ji'aka, saja
tida djato ka daem aer,” kata Kok
Kiat jang moelai boeka tjerit»nja,
»8ebab saja menceloeng gendong sa-

1o njonja torwa jang kadoewa k. kinja -

loempoe kerna lapoenja boedjang
soedah lari sipat koeping boewat me-
noeloeng djiwanja sendiri, saia gen-
done itoe njonja pada satoe sekotji
jang hend-k ditoeroenken ka laoet,
beimoela kapitein tida idjinken saja
toerort da'em itoe sekotji, tetapi itoe
njonja toewa berbantah keras, mana-
kala saja tida diperkenanken toeroet
menoempang dalem itoe sekotji, ia
poen. tida maoe nack dalem itoe se-
kotji, lantaran apa kapitein kapaksa
idjinken, saja toeroet menoempang
sama-sama dalem itoe sekotji.

Kta teroembang-mbineg dalem
lacetan tiga dj-m lamanja, boek-n
djarang itoe sekotjl smuir masoek
ka dasarnja lavet, t fapi broentoeng
achirpja kita kato loengan oleh satoe
kapal mail Amerikasn jang hendak
meno¢djoe ka Vancouver.

Di tengah pqrd]alanan saja telah di-

serang demem keras, sasampenja di

Vancouver saja soedah tida inget se- .

gala apa. Satoe boelan kamoedian
baroe djadi semboe dengen perlahan.

Itoe temensekola prempoewan sama-
sekali tida taoe ini perkara, sebab
dalem ketjilakadin saja tida dapet liat
padanja. Begitoelah makanja ini hari
saja baroe bisa sampe kamari,” kata
lagi Kok Kiat jang menoetoep
tjeritanja jang  sederhana sadja.

Sedeng Kok Kiat satelah meliat Hoa
Fng, ia djadi tertawa besar, sebab
me randang Hoa Eng sebagi djoega
memandarg satoe katja jang bisa
pandang bajangan dirl sendiri. Soedah
tentoe Kok Kiat merasa amat soekoer
pada Hoa Eng jang soedah bisa loe-
poetken iboenja dari bahaja maoet.

Marika lantas sadja mendjadi satoe
sobat jang rapet, Manakala marika
sedeng berdjalan sama-sama, orang
poenja pemandangan djadi katarik
oleh ini doewa orang jang roepanja
mirip satoe dengen laen, sedeng orang
jang tida tface kataken marika ada
soedara kembar,

Thio Kouw Kheng djoega tida maoe
lepasken pada Hoa Eng, ia tempatken
dalem djahatan private secretary
dalem iapoenja bank,

Laen taonnja sebab Hoa Eng ada
saorang jang tjerdik dan soeka be-
kerdja dengen giat, ia telah ditempat-
ken dalem djabatan procuratie houder
dan nona Wan Hoen telah diidjinken
menika dengen ianja.

Lim Bong Tijhoen, tooneel-directeur
dari Tay Tionghoa Theater, telah
anggep ini perkara bisa dinikin- satoe
lelakon jang menarik hati, Laloe ia
atoer satoe toorneel stuk menoeroet
sebagimana djalannja ini tjerita dengen
mamake title ,Anak tetiron,” serta
oendang Hoa Eng sendiri mamegang
rol anak tetiron.

Betoel sadja doegahamg‘a kitapoenja
tooneel-directeur ada djitoe sekali
sebab dalem satoe boelan lamanja
Tay Tionghoa Theater tida ada satoe
malem jang tida penoeh sama pe-
nonton,

Ditjeritaken oleh:

KWO LAY YEN:

Pada soeatoe hari, di djoeroesan desa
Thay-goan ada berdjalan satoe anak
moeda dengen napas sengal-sengal,
ker-a ia berdjalan dengen tjepet me-
noedjoc ka dalem kota dari iapoenja
kampoeng-Yo Tjoen-jang letaknja se-
poeloe lie lebih dari kota.

Tatkala sampe di hadepan satoe
bank, ia menampak sakawanan orang
sedeng berkroemoen dan mamandang
pada tembok, sebagi orang meliat soe-~
rat selebaran dan sebaginja.

Dengen tida terasa ia poen angkat
kapalanja mamandang ka djoeroesan
tembok sakoeiika lamanja, lantas la
mengoendjoek roepa jang boerem, se-
bagi orang hilang pengharepan.

Di atas itoe tembok bagian loe-
war dari gedong satoe bank jang ter-
nama dalem itoe kota, ada tertempel

satoe soerat pembrian taoe jang kira-
kira begini boenjinja:

PEMBERIAN TAOE!

Dalem ini bank kamaren doeloe
malem, telah katjnerian ampat
poeloe lembar oewang kertas, djoem-
bla toedjoe riboe ‘dollar, semoewa
ada mamake tanda nomer ,,1713".

Salaennja,jtelah di rapportken pada
kantoor politie boewat dibikin pe-
ngoesoefan, manakala ada orang
jang taoe siapa pentjoerinja, sahing-

ga bisa terhoekoem oleh pengadilan
aken di bri oepah $ 2000,
Atas nama Lie Kong Rank
J THio Kie Kien.
3 September Bin Kok ML

Sahabisnja membatja itoe pem-
berian taoce, anak moeda kita dengen
mengelah napas herkata ,Ach! Me-
ngapa begini tida kabetoelan .. ..
ai, 17'3.”

Mendadak Ja rasaven orang me-
nepok poendaknja, berbareng dengen
itoe ia denger satoe soewara berkata
»~Ene Soe, kap:ntah kaoe dateng ka
kota ? Apatah ja'g kaoe kata tida
kabetoelan? Mari sobat doedoek di
dalem.”

Itoe anak moeda jang dipanggil
Eng Soe lantas menoleh, sat-lah
liat orang itoe boekan laen, hanja
eigenaar dari Lle Kong Bank, Thio
Kie Kien, jang memang ia ada kenal,
lantas ia menoeroet masoek ka itoe
bank.

Semoewa penggawe dalem itoe bank
satelah meliat Eng Soe masoek, se-
moewa mata mellrik pada-j+, kamoe-
dian di marika poenja bibir ada klia-
tan senjoem sindir. .

Fng Soe poenja Thungsha jang ter-
bikin dari kaen, soedah petjab di be-
brapa tempat kerna soedah melaloei




banjak tempo, ia mengira orang ter-
fawai japoenja pakean jang boeroeks

tida terasa lagl moekanja beroba me-
rah sebagi oedang direboes, tetapiia

tetepken hatinja dan menanja pada
Kie Kien: ,Hoofd kassier Quw Soe
Tjhoen apa ada disini ?”

»ia soedah poelang,” kata itoe ban-
kler. :

Eng Soe lantas pamitan dan berla-
loe. .

Penggawe-penggawe dalem itoe
bank banjak jang dateng menanja
pada Kie Kien, katanja saja liat toewan
poenja moeka mengoendjoek roepa
girang, apatah ini oercesan soe-
dah dikatahoei siapa pentjoerinja ?
Manakala bener begitoe,, saja haroes
mengoetjap trima kasih pada Thian,
hal mana bisa djoega behasken kita
orang semoewa dari toedoehan djelek,
begitoelah bebrapa penggawe dateng
. menanja pada iapoenja chef.

Tetapi Kie Kien tida membri dja-
waban pada marika, hanja dengen
perlahan -ia oetjapken bebrapa perkata-
‘han jang tida terang ,Tjay len .
Eng Soe ... .”

Sekarang kita tinggalken Lie Kong
Bank dan adjak pembatja ikoetin per-
djalananan Eng Soe jang sakaloewar-
nja dari Lie Kong Bank, sembari dja-
lan sembari menggrendeng, katanja:
«Ini bener-bener tida kabetoelan se-
kall; ;. ..alh . ... ITV3”

Dengen tida katahoean ia dikoentiti
oleh satoe orang jang tida terkenal,

Eng Soe satelah sampe di hadepan
satoe roemah jang. besar djoega ia
berdiri diam di hadepan pintoenja
dan menarik pada ftali bell pintoe,
Itoe  pengoentit berdjalan  ba-
lik kombal ka djoeroesan dari mana
ia me datengin.

Neng ! Neng-neng ! | Kedengeran itoe
bell berboenii.

Dari dalem ada kadengeran satoe
soewara jang merdoe menanja: ,,Sia-
pa di loewar ?"”

noaja, Eng Soe,”

Pintoe lantas terboeka, sasat itoe
kliatan satoe nonajang kira beroemoer
18 atawa 19 taon berdiri di tengah
pintoe; parasnja ini nona ada eilok
dan manis sekali, moekanja boender
sebagl boelan poernama, halisnja ke-
reng, bidji matanja item dan bersorot
aloes tetapi ada sedikit besar ; hidoeng-
nja ada sembabat betoel dengen ia-
poenja moeka jang boender, sedeng
moeloetnja jang ketjil ada tersoengging
sama doewa bibir jang bagoes dan
merah, jang apabila tertawa tentoe
djadi semingkin manis kerna kliatan
doewa baris gigi jang poeti dan
rata laksana moetiara jang ber-
baris.

Tatkalah itoe ia mamake pakean
jang saderhana sekali, fapi toch se-

mingkin ternjata iapoenja kaeilokan
jang sasoenggoenja,

Dengen mengasih liat senjoemn]a
jang manis itoe nona berkata pada
Eng Soe: ,Engko ini hari dateng
pagi sekali.”

»Ja, ade len, apa ada baek ?"

»Trinia kasih,” kata itoe nona iang
diseboet len oleh Eng Soe, jang boe-
kan . laen, hanja nona Tjay len, anak
prempoewannja Ouw Soe Tjhoen.

Istrinja- Soe Tjhoen ada Khouw
(bibi)nja Eng Soe, djadinja, fa perna
misan pada nona Tjay len,

Tatkala itoe Soe Tjhoen sedeng
doedoek terpekoer di dalem kamarnja
mamikirken perkara katjoer an jang
ada djadi iapoenja tanggoengan, sebab

‘hatioja sede g koerang senang, maka

ia tida kaloewar koetika mendenger
Eng Sce dateng, -

Biasanja, Soe Tjhoen mengindahken
tinggi sekali pada kaponakannja, ker-

na maski Eng Soe barce sadja berce-
moer 20 taon, iapoenja nama felah
termashoer kamana-mana, tentang ia-
poenja kapandean ilmoe soerat, jang bo-
leh di bilang ada soeker mendapet di
antara anak-anak moeda jang baroe
beroemoer seperti Eng Soe.

Tjoema* sadja iapoenja tabeat ada
dingin sekall, tidasoeka bertjampoer-
gaoel dengen sobat-sobat, orang-orang
dalem tempat itoe ampir semoewa tida
soeka padanja. Tambah poela ia
ada begitoe miskin, hingga sedikit
sekali orang-orang jang soeka tjam-
poer padanja.

Blakangan dalem iboe kota provin-
cie San See ada satoe hoofd ambte-
naar dari Board of Provincial Finance
Kim Kiong Sin, orang siapa ada soeka
sekali pada orang-orang jangterpladijar.
Eng Soe di indahken sekali oleh itoe
orang berpengaroe, jang lantas oen-
dang padanja boewat mendjabat pang-
kat secretaris dalem iapoenja kantoor.

Itoe orang-orang jang biasanja me-
njindir pada Eng Soe, tatkala itoe
semoewa berbalik mengambil hatinja
dengen membri poedji-poedjian jang
ia belon perna denger orang maoe
oetjapken pada masa iadalem mengang-
goer,

Tetapl Eng Soe tida mengopenin
pada marika itoe, jang biar begimana
djoega marika mengangsongin dirinja
boewat bersobat padanja, toch tinggal
tetep ia berlaga bodo dan singkirken
diri darl marika poenja pergaoelan.

Sebab Eng Soe poenja anggepan

bahoewa marika jang sekarang ma-
moedji dan bermoeka-moeka, doe-
loean toch marika tida pandang mata
padakoe, dari sebab itoe bisa dikatahoei
sekarang, marika boekan indahken pa-
da dirinja Eng Soe, malaenken berniat
dan indahken pada itoe djabatan secre-
taris dari Board of Provincial Finance.

Manakala akoe ada mempoenjai
kapaundean, bisa mendjadi saorang jang
ternama dalem Siahwee, soedah pasti.
ada banjak orang jang mamoedji-
moedji dan menghormati akoe, Boe-
wat apatah moestl watesin diri sendiri
pergi tinggalken pladjaran boewat
pergi bergaoel pada iloe sakawanan
menoesla? Dengen begitoe fentoe
akoe djoega tida aken beroleh kama-
djoean dan boewat selamanja akoe
moesti tjoko! dalem ini djabatan secre-
taris. Brangkali orang jang meng-
hormat padakoe djoega, malaenken
itoe orang-orang ‘jang maoe mengin-
dahken pada satoe djabatan secretaris
sadja.

Orang perloe sekali bisa berdiri
sendiri, kaloe memindjem tenaganja
laen orang, tida aken bisa boewat
selamanja, sebab satoe kali senderan
roeboeh, kita poen aken menoeroet
roeboeh djoega.

Begitoelah itoe anak moeda poenja
pikiran, maka ia tinggal tetep tida
maoe bertjampoer gaoel pada orang
banjak. Tetapi, kerna ini Eng Soe
lantas mendapet tjelahan, kafanja ter-
laloe sombong, baroe sadja djadi
secretaris soedah tida maoe kenal
orang.

Tjoema Soe Tjhoen sadja jang taoe
betoel tabeat dan [pikirannja Eng Soe
jang maski siapa sadja jang men-
djelekin pada kaponakannja, selamanja
ia golengken kapaldanja tida maoe ber-
kata satoe apa. Dari sabab itoe Eng
Soe merasa soekoer sekali pada itoe
Kouwthio jang baek dan seringkali
ia koendjoengin roemahnja Soe Tjhoen.

Sementara njonja Soe Tjhoen soe-

.dah lama meninggal doenia, dengen

meninggalken satoe anak prempoewan,
nona Tjay len, jang ditjinta sekali
oleh 'sang ajah, laksana inten dan
moestika.

Sedari ketjil Tjay len ada djadi
temen sekola sama Eng Soe. Lama-
kalamain marika djadi saling djato
tiinta satoe dengen laen. Doeloean
Soe Tjhoen djoega pikir hendak ni«
kahken anaknja pada Eng Soe, kamoe-
dian sebab dari fihak Kie Kien jang
djadi iapoenja chef, telah bebrapa kali
soeroean orang dateng melamar Tjay
len, lantaran apa membikin ia djadi
tida bisa membrl poetoesan dengen
lantas.

Bermoela ia padoe antara Eng Soe
dan Kie Kien.

Eng Soe ada saorang jang termas-
hoer mempoenjai pladjaran jang ting-
gi, sedeng Kie Kien ada saorang jang
terkenal hartawan besar.

Eng Soe ada mempoenjai roepa
tjakep dan berhati moelia, maski
djoega ada sedikit angkoeh, sedeng
Kie Kien poenja roepa djoega tida
djelek dan bisa sekali bertjampoer
gaoel dengen orang banjak.

Eng Soe pada koetika tida dapet-
ken mak:oednja boleh djadi tida bisa
terloepoet aken menghadepi bahaja
kalaparan, sedeng Kie Kien maski
ada saorang jang hartawan, boekan
orang jang pembosenan, soedah bsa
dipastiken ia tida nanti bikin sia-sia
setengah djalan,

Menoeroet Soe Tijhoen poenja pi-
kiran, atas perbandingannja ia lebih pe-
noedjoe pada Kie Kien, tjoema sadja
sang anak tida penoedjoe pada itoe
bankier jang hartawan ... . Maka
sampe ini hari ini perkara masl sadja
fergantoeng belon ada kapoetoesan
jang tetep.

Pada itoe harl, sasoedahnja Eng Soe
beromong-omong sakoetika lamanja
dengen Tjay len, lantas marika me-
roendingken perkara katjoerian di bank.

»Kaoe poenja ajah sekarang bagi-
mana ? Brangkali ia sedeng berdoeka

hatl kerna itoe pentjoerian ?" kata
Eng Sae.

»,Bener begitoe, - ini hari ia belon
dahar santapan pagi,” kata nona Tjay
len, ,'ni perkara bener heran seka'l, de-
pan gedong itoe bank ada terletak satoe
politie bure u, sang ha i malem ada
hamba politie jang berdiri mengawal.
Pendjahat soeda pasii tiada bisa am-
bil djalan masoek dari itoe bagian.
Sedeng pintoe blakang dan tembok
sakiternja, sama-sekali tiadaada tanda
bekas digasir atawa tanda bekas
orang mandijat.

Itoe oewang kertas jang ilang ter-
simpen di dalem kantoor temp t ker-
djanja papa — dalem satoe peti besi
boewatan Fra-kr ik jane keker sek i —
dalem itoe kantoor sama-sekaill ada
sepoeloe peti besi jang di atoer ber-
djedjer djadi satoe derekan pandjang.

Samentara itoe oewang jang ter- .

tjoeri di simpen dalem peti besi jang'
ka sembilan. Mengapa pentjoeri tida
ganggoe laen peti besi, hanja men-
tjoeri dari itoe peti besl sidja, sebagi
djoega ia sordah taoe dima a ada
tersimpen oewang, malah koentjinja
poen masih tinggdl baek sama-sekall,
tida ada tanda bekas pentjoerian.
Soedah tida oesah ditjoeriga lagi ten-
toe boekan pentjoeri jang dateng dari
loewar.

Tetapi pada harlan ini perkara tjoeri
di katahoei, ajahkoe telah kasih pren-
tah toetoepp intoe bank kamoedian pergi
bikin papreksaiindiberbagi-bagi tempat
kerdjanja semoewa penggawe dalem
bank, boekan sadja tida membri hatsil
satoe spa, malah tida ada satoe pengga-
we jang mengoendjoek roepa bingoeng
atawa koewatir. Meliat ini itoe doega-
han pentjoeri ada dari fihak orang
dalem, sama sekali tida beralesan,”
kata si.nona jang meneroecsken bitja-
ranja, -

.,kaloe menoeroet sebagimana kaoe
poenja tjerita, djadi siapatah jang
tjoeri itoe oewang? Masatah di-
tjoeri setan?” kata Eng Soe de-
ngen soewara djinaka.

.Setan tida setan sama-sekall tida
menjangkoet sama ini oeroesan ; saja
koewatir brangkali kaloepaiin ditaro
di laen tempat dan sekarang belon
kaingetan ™

oPolitie Bureau tentoe mengirim
detective boewat bikin pengoesoetan;
marika poenja pendapetan begimana ?"

»Sala satoe detective kafa, ia maoe
pergi ka Yo Tjoen boeat bikin pengoe-
soetan.”

«Apa boekan ia maoe tilik pada
saja?" kata Eng Soe dengen soewara
mamaen.

Tida kira ini perkatain membikin
tetep katjoerigaiin hatinla Soe Tjhoen
jang sedari lama mendengerin marika
poenja pembitjarain,

Tatkala itoe Soe Tjoen lantas ka-
loewar dari kamarnja dengen moeka
asem dan soewara koerang manis ia
berkata pada Eng Soe: ,Ini hari kaoce
ada oeroesan apa, sedeng kaoe poe-
nja roepa sebag! orang jang koerang
senang pikiran ?”

Eng Soe djadi bengong sakoetika
lamanja kamoedian baroe berkata:
ovida . ... tida . ... ada oeroesan
apa-apa . ... Tjoema samalem ada
sedikit sakit kapala,”

oIni hari akne sedeng koerang senang
pikiran, tida bisa banjak bitjara dengen
kaoe,” kata S.e Tjhoen dengen soe-
wara kakoe.

woaja djoegar memang soedah ber-
sedia boewat berlsloe” kata Eng Soe
jang lantas pamit-n berlaloe.

Sapandjapg djalan '"ng Soe ber-
pikir sendirinja: _Selamanja Kouw-
thio perl=koeken akoe :da baek se-
kali, mepgapa ini hari begitoe ketoes

sebagl djoega ia mengoesir padakoe ?
Tetapi, boleh djadi sebab hatinja se-
deng doeka dan bingoeng, itoelah tida
boleh ambil marah padanja.” Begitoe
lah dengen berpikir ia berdjalan poe-
lang ka roemahnja di kampoeng Yo
Tjoen. :

Soe Tjhoen, sesoedah Eng Soe ber-
djalan pergi, ia berkata pada Tjaij
len: ,Tijaij len! Taoe pada hati me-
noesia boekan ada perkara gampang.
Ini perkatahan ada bener sekali,
anak ! begitoelah itoe perkataiin ber-
oelang-oelang Soe Tjhoen oetjapken
pérgi-dateng,

Tijaij len sama-sekali tida me-
ngarti apa jang sang ajah maksoed-
ken, laloe ia berkata dengen soewara
lemah-lemboet : ,,Ajahkoe ! Apatah ang
kaoe maksoedken dengen itoe perka-
tahan ?”

»Ach! Kaoe tida taoe itoe sagaboeng
oewang kertas .... ia jang...

Parasnja Tjaij len berobah djadi
poetjet, napasnja memboeroe, badan-
nja bergoemer dan matanja berlinang
aer. Dengen soewara sasenggoekan ia
berkata: ,Apaiajang . . . . tjoerjitoe
sagaboeng oewang kertas jangilang?
Boektinja . . . . mana boektinja ajah
koe ?”

nBoektinja? Boektinja, maski tida
ada, tetep itoe hari tanegal satoe
djam 4,12 minuut Eng Soe telah da-
teng mengoendjoengin padakoe di
kantoor tempat hakerdja dalem bank
tatkalah itoe peti besi No. 9 sedeng
terboeka. Kabetoelan itoe waktoe ada
tetamoe jang maoe ketemoein akoe,
akoe lantas toeroen dari loteng, sebab
akoe pikir itoe anak boleh dipertjaja
maka akoe tida koniji doeloe itoe
peti besl,

Tida antara lama Eng Soe soedah
berdjalan lebih doeloe, Sedeng itoe
tetamoe kamoedian djoega pergi ka

kantoor politie jang berhadepan dengen
kita poenja bank.

Belon sempet akoe berboewat laen,
Kie Kien telah adjak akoe pergi liat
djembangan porcelein jang ia hendak
beli; dengen terboeroe-boeroe akoe naek
kaloteng dan koentji itee lemari ‘besi
dengen zonder bikin penilikan doeloe.
Sapoelangnjadari tempat djoewal djem-
bangan, sebab soeda sore, lantas sa-
dja Bank ditoetoep dengen tida kaboe-
roe liat lagi isinja peti besl.

Esokannja tatkala itoe peti besi
No. 9 diboeka, itoe sagaboeng oewang
kertas soedah linjap . Dengen
meliat apa jang baroe difoetoerken.
Apatah boekan amat bolehdjadi, Eng
Soe jang tjoerl itoe oewang ¥’ kata
sang ajah.

»Apa boekan lebih ... ."

Soe Tjhoen tida menoenggoe sang
anak landjoetken bitjaranja, lantas
sadja mematong dan berkata: ,Kaoe
tentoe maoe bilang: ,,Apa boekan
lebih dceloe {telah ditjeeri orang sa-
bionnja Eng Soe daleng” ,Ini sama-
sekali tida bener, sebab akoe masih
inget pada koetika Eng Soebertindak
masoek ka dalem kantoor, akoe sedeng
menilik djoembla semoewa oewang
jang tersimpen dalem peti besi No. 9,
dan itoe sagaboeng oewang kertas
terletak di atas satoe soesoen kantong
oewang perak.”

»Manakala Eong Soe ada begitoe
temaha sama oewang, tatkala ia masih
bekerdja sebagi secretaris dalem kan-
toor Board of Provincial Finance, ada
orang jang maoe sogok ia dengen
sadjoembla oewang sariboe doewa
ratoes dollar, boewat iapoenja per-
- toeloengan bitjara pada Hoofdambte-
naar dari itoe kantoor dalem satoe
oeroesan, maski itoe perkara tida ter-
laloe soesa aken diloeloesken. Mengapa
ia tida maoe?

Ini djoega ajah jang tjeritaken pada
saja, serta poedji sekali tetang iapoe-
nja kalakoewan jang djoedjoer dan
pegang linggi kahormatan diri, Menga-

patah ini harl bisa berobah djadi be- .

gini roepa? Soenggoe sama sekali
saja tida bisa mengarti dan tida bisa
pertjaja.”

»Orang mana bisa tentoe, ada orang
jang djahat bisa brobah djadi
baek, ada djoega orang fang baek
berobah djadi djahat. Teroetama
boewat orang-orang jang soeka
mengandel pada laen orang, lebih
lagi gampang toeroen deradjatnja se-
bab marika tida ada mempoenjai
penghatsilan jang tetep serta tida
mempoenjai pakerdjahan jang tentoe.

Tatkala marika ada mempoenjai ka-
doedoekan, masih bisa djoega ber-
lakoe djoedjoer, sebaliknja tida mem-
poenjai pakerdjahan, makan dan pake
ada sanget soeker. Sebab tida bisa
menahan sengsara, itoe waktoe tida
terloepoet aken berboewat perkara
jang tida sanoence. Inilah dibitjara-
ken boewat marika jang masih ada
mempoenjai sedikit liangsim.

Djikaloe boewat marika jang soeda
loedes hati kamanoesiadnnja, soedah
pasti aken mamindjem kakoewasaiin
jang ada dalem tangannja, berboewat
segala perkara jang menjilakaken pada
orang banjak goena kentjengken ma-
rika poenja sakoe sendiri.

Ini, maski bisa dikata orang boesoek
tetapi orang toch tida nanti berboewat
djahat manakala tjoekoep makan dan
tjoekoep pake. Maka perloe orang
koedoe bisa menjoekoepin penghidoe-
pan sendiri lebih doeloe, baroe bisa
berboewat kabaekan.

Dceloe Eng Soe tida maoce me-
ngandel pengaroe djabatannja aken
berboewat perkara jang tida pantes,
sebab Ia ada mempoenjal gadji jang

{iockoep boewat liwatken hari, tam-
bahan la ada orang jang beriabeat
baek djoega. Manakala ini waktoe
Kim Kiong Sin masih mendjabat
pangkat pada Board of Provincial
Finance tentoe ia tida sampe ber-
bcewat ini perkara, akoe djoega tida
nanti menaro doegahan djelek pada-
nja,” kata Soe Tjhoen.

Tiay Ien tida bisa berkata satoe
apa, aer-matanja telah mengoetjoer
dengen deres.

nTjoba kaoe pikir,” kata lagi sang
ajah. ,,Manakala bener ia tida berboe-
wat ini perkara, mengapatah lapoenja
roepa sebagi orang jang bingoeng
tida sama seperti sari-sari. Tatkala
ia mendenger detective maoe pergi
bikin pengoescetan ka Yo Tjoen, ia
lantas kata: ,Apa boekan ia maoe
tilik pada saja?” ,Inilah satoc tanda
jang bangsat hatinja bingoeng, dcngen
tida merasa, ia akoeh kadosalin sen-
dirl. Akoe poenja oemoer soedah am-
pir anempoeloeh taon, perkara jang
telah dialamken boekan sedikit, ma-
satah akoe bisa sala doega dalem ini
perkara ?

Dari sebab itoe, akoe kasih taoe
pikirankoe pada detective, orang siapa
djoega sctoedjoe sama akoe poenja
pendapetan, maka ia niat pergika Yo
Tjoen bikin pengoesoetan.

Akoe 'pikir kamoedian hari kaoe
lebih baek menika pada ....”

Belon abis Soe Tjhoen bitjara, de-
ngen sasenggoekan Tjay Ien berkata:
»Eng Soe djadi maling atawa tida
masih belon katentoean, mengapa
djoestroe pada ini waktoe kaoe maoe
paksa saja menika pada Thio Kie
Kien?

Biar begimana djoega saja tida
maoe pertjaja, bahoewa Eng Soe poe-
nja roepa bingoeng kerna ia berboe-
wat ini kadosalin, kita toch boekan-

nja dewa, masatah bisa f(aoe jang
dalem hatinja tida mamikirken laen
hal, jang membikin ia djadi bingoeng "

Tetapi maskl moeloelnja berkata
demikian, hatinja djoega ada merasa
sedikit tjoeriga. _

Tida antara lama dateng satoe orang
jang berpengawakan ketjil dan mata-
nja bersorot tadjem, kaloe kita pan-
dang dengen teges ini orang tentoe
kita nanti kenalin, bahoewa ia djoega
lah jang mengoentit Eng Soe darl
bank sampe di roemah Soe Tjhoen,
Orang ini boekan laen hanja itoe de-
tective jang mengoeroes perkara ka-
tjoerian.

Baroe sadja Ia masoek dan djalanken
peradatan sebagimana biasa, lantas ia
berkata pada Soe Tjhoen: ,Saja ha-
roes hatoerken slamat jang ini perkara
ada banjak pengharepan boewat djadi
terang, ka kampoeng Yo Tjoen saja
belon pergi, tetapi, baroesan koetika
ia dateng kamari saja koentit pada-
nja di loewar iapoenja taoe. Sapan-
djang dja'an ia menggrendeng: ,Ini
bener-bener tida kabetoelan sekali. .
ath....1713""

Brangkali sebab ia ada saorang
jang miskin mendadak dapet ini sa-
djoembla oewang besar, pikirannja
djadi terganggoe, saban waktoe ia
inget sadja pada nomernja itoe saga-
boeng oewang kertas. Sebab ia koe-
watir kerna disalebarken itoe pem-
berian taoe, orang-orang semoewa
taoe nomernja itoe oewang kertas
jang ilang dan ia tida gampang goe-
naken itoe ocwang kertas, maka ia
kata: ,.ini bener-bener tida kabetoelan
sekali.”

Soe Tjhoen sasoedanja denger ini
detective poenja pembitjaralin, lalce
bersama-sama ia pergi rapport pada
Thio Kie Kien, serta seselken dirinja
sendiri soedah berlakoe alpa dan mem-

bawa orang djabat kadalem bank,
sahingga menerbitken karoegian.

Kie Kien sama-sckali tida menjo-
mel, sebaliknja menghiboerken dengen
perkatahan jang lemboet : , Inilah saja
poenja peroentoengan harta tida ba-
goes maka mendapet ini karoegian ;
toewan tida oesah bersoesah hati,
malah belon tentoe ada perboewatan-
nja Eng Soe.”

Semoewa penggawe tida adasaorang
jang ftida sangka keras pada Eng
Soe, marika saling roendingken ini
perkara di blakangnja Kie Kien, kata-
nja Kie Kien ada saorang jang beri-
toengan, selamanja perkara oewang
ia tida perna maoe berlakoe #jintjay.
Ini kali makanja ia soeda berlakoe be-
gitoe roijal, sebagi djoega tida pan-
dang itoe toedjoeriboe roepia, boleh
djadi sebab ia ingin iket hatinja itoe
orang toewa boewat mamikat pada
nona Tjaij len jang eilok.

Thio Kie Kien di bilangan Thaij Goan
boleh dikata ada satoe orang hartawan
jang soedah toewa dan ternama. Ajah
dan iboenja malaenken ada mempoenja,
ia satoe poetra toenggal,

Tatkala ia beroemoer 23 faon, sang
ajah meninggal doenia, dengen me-
ninggalken harta sadjoembla tiga
millioen dollar lebih, Sebab ia ada
anak toenggal, sang iboe jang soedah
beroesia tigggi, sajang sekali padanja.

Tetapi Kie Kien maski ada anak-
nja saorang hartawan besar, trima
itoe warisan jang boekan sedikit, toch
tinggal tetep berlakoe saderhana,
makan pake tida maoe berlakoe royal
sama sekali orang tida nanti bisa liat
bahoewa ia ada saorang hartawan
besar.

Blakangan ia oendang Soe Tjhoen
membantoe ianja mengoesahaken Lie
Koog Bank, jang la diriken dengen
kapitaal satoe milloen,

>t

Hari-hari ia seandiri dengen telep
dateng mengoeroes pakerdiabannia
dalem bank. '

Bockan sedikit kongtjoe-kongtjue
idoeng poetih jang dateng adjaken
padanja |boewat berdjoedi, makan-
makan, menonton maoe poen pergi
Tachawei ka roemah nona-nona toe-
kang wojanji, selamanja ia menoelak
dengen memberi alesan ini atawa
itoe. -

Semoewa penggawenja dalem bank
sebab liat chefnja ada begitoe pande
dan radjin, tida saorang jang brani
terledor, semoewa melakoeken paker-
djahannja dengen soenggoe-soenggoc
hati,

Samentara Soe Tjhoen ada orang
jang soedah lama dalem golongan
dagang, soedal kenjang makan asem
garemnja doenia, ia taoe betoel segala
orang poenja tabeat dan kasoekaiin
hari-hari ia oendjock roepanja jang
goembira dan manis.

Pada tetamoe selamanja a oendjoek
moekanja jang tertawa, maski tida
satoe apa jang boleh diboewat katawa
djoega, moesti ada ha! ha! atawa
hai-hai-hai! jang disertaken dalem
iapoenja pembitjaradin,

Satoe perkara manakala orang kata
betoel, tentoe ia djoega dengen tjepet
kata: ,Tida salah,” sebaliknja mana-
kala orang kata tida betoel, ia poen
golengken kapalanja. Pendek, sama-
sekali ia tida maoe njataken penda-
petannja sendiri, lantaran apa, mem-
bikin semoewa orang soekadan senang
padanja.

Djangan kata orang jang mempoe-
njal oewang, soeka simpen oewang
nja pada Lie Kong Bank, kerna per-
tiaja tentang kadjoedjocrannja pengoe-
roesn itoe bank sedeng orang-orang
jang maoe pindjem oewang djoega
lebih soeka dateng pada Lie Kong

Bank, maski Lie Kong Bank poenia
rente sama dengen laen-laen bank.

Sebab laen-laen bark poenja pengoe-
joes (di Tiongkok Hoofd kassier lakoe-
ken djoega pakerdjalin procuratic-
houder) tida begitoe manis boed( ba-
hasanja sebagi Soe Tjhogn. Marika
kabanjakan berlakoe angkoeh dengen
meng'nget, bahoewa kita ada oewang
masa takoet tida ada orang dateng
pindjem.

Begitoelah marika mengandel pada
pengaroenja emas, kasih oendjoek
moeka jang keren dan angkoe. Kaloe
sadja kabetoelan marika sedeng senang
hati, masi ada djoega sedikit kala-
koewan jang manis, maoe kasih orang
(pemindjem) manggoel. Sebaliknla
marika poenja pikiran sedeng koerang
senang, diangan tanja, tentoe segala
apa orang tentoe berlakoe dengen
ketoes dan pendek.

Manakala ketemoe orang jang be-
toel-betoel kapepet dan tida ada
laen djalan, tentoe kapaksatocndoeken
kapala, trima itoc semoea kalakoean
koerang manis. ‘Tetapi sabenernja
perkara pindjem oewang, boeckan per-
kara boedi atawa toeloengan, kerma
toch moesti membajar rente, sebab
sama-sama bajar rente, soedah tentoe
orang lebih soeka beroeroesan sama
orang jang manis kalakoean dan boedi
bahasanja.

Dari sebab itce, Lie Kong Bank
poenja peroesahan ada madjoe dengen
keras sckali, baroe berselang ampat
faon itoe bank soeda mendapet ka-
oentoengan bresih tiga ratoes riboe
lebih.

Kie Kien soedah tentoe menghormat
pada Soe Tjhoen dan pandang pada-
nja sebagi orang toewa jang haroes
dapet perindahan tinggi.

Samentara Soe Tjhoen djoega me-
rasa  senmang sama  kalakoewan-

nja Kie Kien jang tida terlaloe kokati
dan radjin bekerdja. Sama semoewa
orang ia poedji Kie Kien poenja ka-
lakoewan jang baek dan radjin.

Tetapi orang banjak poenja peman-
dangan atas dirinja itoe anak moeda
hartawan tida sama rata. Ada jang
poedjl ia sebagi satoe anak moeda
jang berpikiran loewas, jang bisa dl-
boewat tjonlo oleh semeewa anak
moeda.

Ada jang kata bahoewa ia pandang
oewang satoe cent sama djoega djiwa-
nja, ini betoel-betoel soeroep djadi
anak tjoetjoenja orang moeris— boedak
oewang.

Kie Kien tida ladenin itoe semoewa,
Ia merasa djemoe sekali meliat orang
jang soeka borosken ocewang. Sedeng
pada prampoewan jang socka sama
barang perhiasan djoega ia bentji
sekali.

Dari sebab Kie Kien ada mengan-
doeng ini matjem pikiran, doeloean
ada bebrapa orang jang maoe kasihken
anak prempoewannja boeat djadi istri-
nja, tetapi sebab marika maminia pan-
djer ferlaloe besar, membikin ia oe-
roengken itoe nikahan.

Blakangan ia liat nona Tijaij len
jang berparas eilok, tetapl memake
pakean jang terbikin dari kaen sadja.
Maski ia pergi kaloear menenamoe
djoega, tida keliatan memake pakean
soetra, maocepoen perhiasan barang
mas-inten. la lantas merasa penoedjoe
sekall sama Tjaij len.

Tamba poela Tjalj len poenja pla-
djaran ada sampe baek, ia loeloes dari
sekola normaal boewat orang pram-
poewan dengen mendapet soerat di-
ploma jang tinggi.

Dari sebab iloe, ia merasa sanget
penoedjoe pada inl nona eilok jang
saderhana kalakoeannja, tetapi mem-
poenjai pladjaran finggi,




>0y -

Harl-hari ia iInget pada itoe nona
eilok jang roepanja berbajang sadja
di hadepan mata.

Kamoedian ia dapet denger selen-
tingan, bahoewa Tjay len telah me-
njinta pada misannja sendiri jang djadi
temen sekola sedari ketjil, jaitoe
Eng Soe,

Tetapi ia pikir Eng Soe maski ter-
pladjar tinggi dan mempoenjai roepa
jang tjakep, toch kaddahannja ada
miskin. sekali, maski betoel sekarang ia
dapet perindahan tinggi dari Kim Kiong
Sin jang berpengaroe, dan angkat
Eng Soe ka dalem djabatan secretaris,
Tetapi penghidoepan dalem kalangan
politiek sebagi djoega "aer di laoetan
besar jang dengen moedah sadja bisa
terbit ombak dan geloembang.

Siapa faoe Kim Kiong Sin nanti
terlempar dari kadoedbekan jang se-
karang ? Senderan roeboeh Eng Soe
djoega nanti tergoeling.

Satoe kali Eng Soe tergoeling ten-
toe ia aken kailangan soember peng-
hidoepannja, achirnja tentoe membawa
kasoedahan djelek bagi Eng Soe jang
miskin poenja penghidoepan. Kaloe
soeda mendjadi demikian, masatah
Soe Tijoen tida koewatir bagi anak
prempoewannja jang tjoema satoe-
satoenja poenja peroentoengan di ka-
moedian hari, dan maoe kasiken men-
djadi istrinja itoe orang roedin? Be-
gitcelah Kie Kien beroelang-oelang
berpikir dalem hatinja.

Blakangan betoel sadja Kim Kiong
Sin telah dilepas dari djabatannja
berhoeboeng dengen perobahan poli-
tiek dalem itoe provincie (San See),
Sedeng penggantinja soeda tentoe
mempoenjai orang-orang jang tjakep
boewat bekerdja dalem iapoenja staf.
Kasoedahannja Eng Soe kailangan
djabatannia.

Kie Kien lantas berdaja salekas-

lekasnja boeat mamikat hatinja Soe
Tjoen dan Tjay Ien. Tetapi Kie
Kien telah kliroe. Maski Eng Soe
kailangan soember penghidoepannja
toch Soe Tjoen pandang sebagimana
blasa pada itoe kaponakan, [malah
seringkall- jia bri toendjangan manakala
perloe; sedeng Tjay len tinggal telep
menjinta pada itoe soedara misan
jang pinter dan tjakep,

Sekarang tida ada laen djalan, se-
laennja bikin Eng Soe terpandang
rendah di hadepan matanja Soe Tjoen
dan Tjay Iem. Siang malem Kie
Kien berdaja boewat dapetken dja-
lan, ftetapl itoe boekan pakerdjahan
gampang, sebab memang Eng Soe
2da saorang jang poetih bersih.

Pada satoe hari ia liat Eng Soc
masoek di kantoornja Soe Tjoen, dan
liat djoega Soe Tjoen toeroen ka lo-
teng boewat kcetemoeken tetamoe.
Dengen penoe pikiran tida baek ia
menghamperi ka kantoornja Soe Tjoen
dimana Eng Soe sedeng doedock me-
noenggoe.

Tatkala ia 'masoek lantas ia dapet

liat peti besi No. 9 tida terkoentji, se- *

bagi djoega orang jang tida bermak-
soed apa-apa ia adjakin Eng Soe pergi
doedoek di dalem kantoornja sendiri
jang sedikit berdjaoehan dengen kan-
toornja Soe Tjoen.

Sasoedanja Eng Soe doedoek di-
dalem kantoornja sendiri, ia (Kie Kien)
poera-poera maoe ambil apa-apa dan
minta Eng Soe doedoek menoenggoe
dalem kantoor. Dengen fjepet ia ka-
loewar dan rapetin pintoe kantoor,
laloe ia pergi angkat itoe sagaboeng
oewang kertas dan masoekin di ba-
dannja.

Begitoe lekas ia soeda lakoeken itoe
perkara ia lantas masoek lagi di kan-
toornja.

Eng Soe, orang jang bertabeat djoe-

djoer sama-sekali tida menaro sang-
kaidn satoe apa, dengen enak ia me-
noenggoe dalem itoe kantoor.

Sasoedanja bitjara lagi sedikit sama
Eng Soe, Kie Kien, kerna koewatir Soe
Tjoen lantas balik ka kantoornja, ia
kata pada Eng Soe bahoewa Soe Tjoen
masih banjak kerdja; baek ia bitjara
diroemah sadja, manakala ada kaper-
loean padanja.

Eng Soe scbab memang tida ada
perkara apa-apa jang penting, maka
ia pamitan berlaloe.

Kie Kie anter sendiri ia toeroen za
bawa loteng, ia liat Soe Tjoen masih
bitjara sama tetamoe.

Tida antara lama itoc tetamoe ber-
laloe. Kie Kien, sebab koewatir Soe
Tjoen lantas dapet taoe itoe perkara
dengen lantas, maka ia adjakin Soe
Tjoen pergi liat djambangan percelein
soepaja Itoe pentjoerlan dikatahoei
pada esokannja.

Dengen berboewat begitoe ia bisa
bikin Soe Tijoen menaro sangkain
djelek pada Eng Soe, tetapl, sebab
tida ada boekti, ia tida brani tanjaken
pada Eng Soe.

Samentara itoe sangkaiin djelek pada
Eng Soe, scbab tida bisa bitjara de-
ngen {eroes-terang, soedah tentoc
bisa djadi semingkin keras. Apa tji-
laka pada itoe malem Eng Soe trima
satoe soerat dari salah satoe sobatnja
jang oendang ia pergi ka Tian Tjin
boewat mendjabat pakerdjahan redac-
teur pada salah satoe soecrat-kabar.

Tetapl ia kakoerangan onkost boe-
wat di djalan. Esokannja ia pergi
koendjoengin Lie Kong Bank dengen
mengandoeng niatan boewat mamin-
djem onkost pada sang Kouwthio.

Tida kira ia liat itoe soerat pem-

" brian taoe tentang pentjoerian oewang,
- hal mana ada djadi fanggoengan sang

Kouwthio, Soeda tentoe Eng Soe me-

rasa menjesel, maka dengen tida me-
rasa ia soedah oetjapken itoe perka-
tain ,Ach! Ini bener-bener tida ka-
betoelan sekali . . . . Ai, 1713.”

Itoe - detective jang ¢sai denger ini
perkatasin djadl lebl keras ia poenja
sangkadn, jang soedah masoek lebih
doeloe — jang ditoetoerken menoeroet
pendapetannja Soe Tjoen — dan ke-
dosaiin jang ditimpahken atas dirinja
Eng Soe djadl semingkin koewat.

Tetapi maski begitoe, itoe sangkaéin
toch tinggal sangkaiin djoega, tida ada
boekti boewat menangkep Eng Soe,
jang memang tida berdosa. Tjoema
sadja sebab Eng Soe sendiri tida taoe,
bahoewa orang menaro sangkaiin dje-
lek pada dirinja, lantaran apa ia tida
b'sa bikin pembelaiin, sahingga orang
orang poenja sangkain djadi bertamba
keras.

Semoewa orang, Soe Tjoen, dcteclive
dan penggawe-penggawe bank anggep
Eng Soe orang jang berdosa Ma-
laenken kita poenja bankier sadja
jang tertawa gelidalem hatinja dan
Tjaij Ien jang masih belon maoe per-
tjaja Eng Soe ada begitoe kedji maoe
lakoeken itoe perkara mentjoeri.

Berselang satengah boelan, Eng
Soe trima satoe soerat dari Siam Say,
soerat mana terkir m oleh Kim Kiong
Sin, jang telah beroentoeng mendja-
bat pangkat civiel gouverneur di itoe
provincle dan oendang padanja men-
djabat pakerdjahan sebagi ia poenja
privaat-secretaris.

Kie Kien tida maoe lepas ini kiehwe
jang bagoes, saban hari ia pergi me-
ngoendjoengin roemahnja Soe Tjoen,
sebisanja ia berdaja, boewat pikat
hatinja itoe nona manis. Tetapi tida
kira, itoe bidadari tinggal tetep adem
malah bisa dikata sekarang lebih
lagi dari doeloean.

Kita poenja bankier tida gampang
maoe menjerah. la pikir sang tempo
nantl menoeloeng padanja. Saban ada
kichwee boewat mengoendjoengin ia
tida maoe berlakoe ajal.

Moesin dingin soedah berlaloe moe-
sin Tjhoen telah mengganti. Harl-hari
jang berialoe boekan sedikit, tetapi
roepanja Kie Kien belon djoega ber-
oleh kamadjoean barang satindak.
Hatinja Tjay Ien selamanja belon maoe
kasih tempat pada itoe Bankler.

Pada satoe hari, tatkala kembang-
kembang moesin Tjhoen sedeng banjak
mekar, Tijay len berdjalan moendar-
mandir dalem lapoenja taman dengen
roepa jang menang-menoeng dengen
sebla tangannja mamegang satangke
boengah Dalia jang baroe mekar. Sa=
koenjoeng-koenjoeng ia dapet liat Kie
Kien mendatengin dengen mamanggoet
dalem padanja.

Tjay lIen samboet manggoet dengen
lakoe ogah-ogahan,

windah sekali ini kembang, saja
nanti merasa amat beroentoeng
manakala bisa poenjaken itoe,” kata
kita poenja bankier jang hendak mem-
boeka djalan.

»Kalo€ toewan soeka ini kembang,

boleh ambil sadja,” kata Tjay len, -

jang sasoedanja kasihken itoe kembang
lantas manggoetken kapalanja dan
berlaloe.

Kita poenjabankier gigit bibir. Tetapi
ia rasa jang sekarang soeda ternjata,
bahoewa sama-sekali ia tida bisa
mengharep boewat beristri pada itoe
nona eilok,

Sasampenja di bank, laloe ia ma-
soek ka kantoornja dan bikin satoe
concept telegram jang begini boenji-
nja:

Ong Eng Soe.
p/a Civiel Gouverneur Yamen.
SIAN SAY

Soetjoen sakit keras lekas poelang
LIE KONG BANK.

Kamoedian ia boenjiken bell, satoe
boedjang menghamperi berdiri dengen
hormat di hadepannija,

»Kirim ini telegram ka kantoor fe-
legraaf dengen lekas.”

Itoe boedjang sasoedahnja trima itoe
concept felegram lantas berlaloe de-
ngen tjepet. )

Eng Soc soedah tiga boelan men-
djabat pakerdjahannja dengen senang
di Yamen Civiel Gouverneur, Slam
Say. Maski seringkali ia terkenang
pada Tjaij len jang eilok dan baek.

Pada satoe hari dengen kaget ia
trima satoe telegram jang mewartaken
ia poenja Kouwthio sakit keras. Laloe
ia mengadep pada chefnja boewat
maminta verlof dengen hatoerken
djoega itoe salembar telegram jang
baroe ditrima.

Kim Kiong Sin jang indahken pada
Eng Soe tentoe sadja loeloesken per-
mintadn itoe, jang tlada lebih darl
pantes.

Tatkala ia sampe di San See, sebab
itoe telegram terkirim dari Lie Kong
Bank, paling doeloe ia koendjoengin
itoe bank boewat menanjaken ka-
trangan, :

Kie Kien dengen tida banjak bitjara
adjak Eng Soe bersama-sama pergi
ka roemah Soe Tjoen jang ada dalem
verlof.

Sesampenja Eng Soe dijadi tertje-

ngang kerna ia liat sang Kouwthio se-

deng doedoek dengen senang di sa-
toe krosi sembari mengisep plpa
tjoeihoen. la berpaling pada Kie Kien
maminta katrangan dengen sorof
mata.

Kita poenja bankier bersenjoem ia
berkata pada Soe Tjoen: ,Mana dia
nona Tjaij len ?”

Brangkali ia sedeng djalan-djalan
di taman boengah,” djawabSoe Tjoen.

»Kaloe begiloc baek kita orang
pergi dan bitjara di sana,” kata kita
poenja bankier.

Marika lantas menoedjoe ka taman
boengah, baroe sadja marika sampe

dl pintoe itoe taman, dari kadjaoehan _

tertampak Tjaij len jang sedeng doe-
doek bengong memandang bebrapa
poehoen kembang Bwee. Kamoedian
ia djadi tersedar darl bengongnja
kerna socara tindakan, lantas ia
menoleh, -baroe sadja [ia meliat pada
Eng foe, sigra paras moekanja ber-
tjahaja, darl kadoewa matanja menge-
loewarken sorot kagirangan.

Kitapoenja bankier pasang mata
dengen tjeli, tida satoe apa jang ia
kasih liwat. Dengen sendirinja ia
manggoet-manggoetken &apalanja be-
hrapa kali.

p»Kapan kaoe kombali soedara?"
menanja itoe gadis dengen soewara
penoeh kagirangan.

nBaroe sadja saja sampe, Tetapi...”
Eng Soe bitjara sampe disini la ma-
mandang pada Kie Kien dengen tida
meneroesken bitjaranja lebih djaoeh.

wMalifken saja toewan-toewan dan
kaoe djoega nona, saja telah mengi-
rim satoe telegram pada toewan Ong
dengen mengataken [bahoewa toewan
Soe Tjoen sakit keras dan minta
Eng Soe lekas poelang,” kata Kie
Kien,

Soe Tjoen djadi mengangah satelah
mendenger itoe bankier poenja bitjara,

Tjaij len dan Eng Soe poen tia’
mandang pada Kie Kien boewat min-
ta katrangan lelakon apa janj ia soe-
dah maenken.

Kie Kien dengen sabar toetoerken
semoewa perkara jang soedah terdja-
di berhoeboeng sama perkara pen-
tjoerian, kamoedian ia berkata: ,Se~
karang saja djoestaken Eng Soe poe-
lang ka mari, sama-sekall boekan
bermaksoed djahat, kasatoe, saja taoe
nona Tjaij fen katjintainnja pada Eng
Soe tida bisa beroba, achirnfa tida
ada kasoedahannja manakala ini per-
kara tida di bikin terang. Kadoewa
saja sendiri saban waktoe malem jang
soenji, meraba hati sendiri, rasa ini
perkara tida patoet dan melanggar
kahendaknja Thian jang adil, dari
sebab itoe saja poenja hati merasa
tida enak, kerna soedah berboewat
kadosain mempitena orang jang tida
berdosa.

Dari sebab itoe sekarang saja akoeh
sendiri segala kadosain, dengen hor-
mat saja minta kaoe berdoewa soeka
ampoenin semoewa dosakoe, dan lan-
tas menika lebih siang, agar dosakoe
djadi lebih enteng.

Salaennja itoe saja ada saroepa ba-
rang sebagl bingkisan pada kadoewa
bakal penganten,” bitjara sampe disini
kita poenja bankier lantas kaloewar-
ken dari sakoenja satoe gaboeng oe-
wang kertas, dan trimaken di tangan-
nja Eng Soe.

Itoe oewang kertas semoewa ada
di tjap dengen No. 1713.

TAMAT

